
NDIMA YA U THOMA  

1. MARANGAPHANḒA 
 

Ndima iyi ya u thoma i bvisela khagala ndivhoya ṱhoḓisiso iyi. Ndima iyi i bvisela khagala 

zwipikwa, mudziso dza ṱhoḓisiso, tshigwada, fhethuvhup, ṱhumbulo, nyoto khathihi na nde 

ya ṱhoḓisiso. I henefha kha ndima iyi, mvelelokhumbulelwa na reshinale zwo kona u 

bviselwa khagala hu u ṱoḓou tika na u khwaṱhisa ndivho ya ṱhoḓisiso iyi. 

2. MVULATSWINGA NA SIANGANE  

 

Ṱhalano nga u tou angaredza i hoṱhehoṱhe u bva he shango ḽa thoma u swika he ḽa guma 

kha ḽifhasi. Izwi zwi amba uri i hone kha dzhango, kha shango, kha mavunḓu, kha madzingu 

na zwiṱirikini zwashu. Ṱhalano i a fhambana musi ro sedza kha maitele na kutshilele kwa 

vharema na kwa vhatshena. U ya nga ha mawanwa u bva kha vhakalaha na vhakegulu vha 

Vhavenḓa, muthu wa munna kana wa mufumakadzi a lovha, muthihi kha avha vhavhili u a 

ya a vhulunga muṅwe naho vho ṱalana ngeno nga Tshikhreste zwi songo ralo, vha vhuya 

vha ṱalana vho fhambana tshoṱhe. 

 

Zwi tshi ya phanḓa, munna arali a tshi mala, ha mali mufumakadzi fhedzi, u mala na muṱa 

woṱhe wa vha ha mufumakadzi. Musi wa munna kana vha hawe vha tshi ya u humbela u 

rema lutanda kana vha tshi ri ro tama tshisima, vha vha vho thoma vha sedza zwithu zwinzhi 

kha vha ha mufumakadzi. Vha nga sedza uri avha vha ha mufumakadzi a si vhadenya, a 

vha lowi, vha na malwadze a doledza na zwiṅwevho ngeno kha mbingano ya Tshikhreste 

munna a tshi sedza mufumakadzi wawe fhedzi, hu si muḓi woṱhe wa ha mufumakadzi. 

 

Ṱhoḓisiso iyi i ḓo sumbedza zwine mbingano ya Tshivenḓa ya tshimbidzisiwa zwone. 

Henefha kha mbingano hu ḓo sedzwa hafhu na khaedu dzo livhanaho mbingano ano 

maḓuvha. Muṱa sa tshiimiswa tsha ndeme kha vhutshilo ha muthu, na wone u ḓo 

sedzuluswa ho sedzwa vhuvha hawo, tshaka dza miṱa na zwithu zwi itaho uri muḓi u vhe 

na murango wo khwaṱhaho na u vha na tshirunzi. Hu ḓo dovha hafhu ha sedzuluswa 

masiandaitwa a ḓiswaho nga u sa dzudzanyea ha muṱa. 

    

Kha ṱhoḓisiso iyi muṱoḓisisi u ḓo lavhelesa zwiitisi, masiandaitwa na nḓila dzine dzi nga 

shumiswa u thivhela idzi ṱhalano kha miṱa iyi. Vhathu vha kwameaho kha ṱhoḓisiso iyi ndi 

vhathu vho ṱalanaho, vhana vha vhathu vho ṱalanaho kha miṱa yo bulwaho, miraḓo ya muṱa, 

khonani, zwiimiswa zwa matshilisano na lushaka. Ṱhoḓisiso heyi yo itwa mivhunduni i 

welaho Tshiṱirikini tsha Vhembe. Ṱhoḓisiso iyi i ḓo bvisela khagala siangane, ndivho, 

zwilavhelwa, ṱhalutshedzo ya ṱhoḓosiso, vhungoho ha ṱhoḓisiso, tshitatamende tsha 

thaidzo, reshinale, ndeme ya ṱhoḓisiso, mbonelaphanḓa, ngona ya ṱhoḓisiso na 

ṱhalutshedzo ya ḓivhaipfhi na mikano ya ṱhoḓisiso. 

Amato (2000:1269 - 1288) u amba u ri: “In all fundamental changes in the history of marriage 

in the twentieth century, the most notable event which has serious consequences was the 

alarming increase of divorces”.  

 

Hezwi zwi amba uri kha tshanduko dzoṱhe vhutshiloni ha mbingano kha sentshari ya 

vhufumbili, tshithu tshi vhonalesaho nahone tshi na masiandaitwa mahulwane ndi u hula ha 

ṱhalano nga nḓila i akhamadzaho. Vhaṱoḓisisi vho topola vhuḓilangi ha masheleni kha 

vhafumakadzi, u fhungudzea ha u hola miholo ya nṱha kha vhanna, u shaya ndalukanyo 

dza pfhunzo ya nṱha ha sekondari, u kona u ḓiimisa ha vhafumakadzi musi ho bviwa kha 

mbingano, na u ṱanganedza tshoṱhe ṱhalano sa tshiga tsha tshanduko vhutshiloni ha miṱa. 

Naho Amato na vhaṅwe vhaṅwali vho ṅwala nga ha kutshilele kwa miṱa ya vhathu vha 

Amerika, hokwu kusedzele ku nga fanyiswa na kutshilele kwa miṱa ya Afrika Tshipembe na 

kha mavundu na zwiṱiriki zwa hone. 

 

Zwithu zwi fanaho na tshanduko dza kuimele kwa miṱa vhutshiloni, u shanduka ha maitele 

a ṱuṱuwedzaho ndeme ya mbingano na kudzhiele kwa mbingano, zwo vha zwiṱuṱuwedzi zwa 

ṱhalano nga huhulu kha sentshari ya vhufumbili. 

 

3. TSHITATAMENDE TSHA THAIDZO 

 

Welman (1995:14) u ṱalutshedza tshitatamende tsha thaidzo sa, “Challenges which 

researcher experiences with regards to the theory and practice, as well as the scope of 

achieving the solution to the research”.  

 

Izwi zwi amba uri tshitatamennde tsha thaidzo ndi khaedu dzine ṱhoḓisiso ya khou ṱoda u 

wana thandululo yayo zwi tshi ḓa kha thyiori na nyito zwi tshi katela na nyangaredzo ya u 

swikelela thandululo nga muṱoḓisisi. Thaidzo kha ṱhoḓisiso iyi ndi ṱhalano i no khou bvelela 

miṱani ya Vhavenḓa. Ṱhalano idzi ri dzi vhona dzo anda musalauno zwine zwa si anane na 

maṅwalwa Bivhilini he Mudzimu a ṋea Adam mufarisi a ombedzela uri vha ḓo vha vha u 

tshila vhoṱhe vha fhambanywa nga lufu, Genesi (2:21-22). U ralo ho vha u sumbedza uri 

ṱhalano Mudzimu ha imi nayo.    

  

4. NDIVHO  

 

Gray (2009:52) a tshi ṱalusa ndivho u ri: “A general statement on the intent and direction of 

the research”.  

 

Izwi zwi amba uri ndivho ndi tshitatamenndeguṱe tshine tsha vha na ndivho na buḓo ḽa 

ṱhoḓisiso. Zwenezwoha, ndivho ya ṱhoḓisiso iyi ndi i tevhelaho:  

 Ṱhoḓisiso ya ṱhalano miṱani ya Vhavenḓa ho sedzwa mvelele ya Tshivenḓa na ya 

Tshikhreste.  

5. ZWIPIKWA  

 

Kritzinger na Surlim (2005:28), vha tshi ṱalusa zwipikwa vha ri: “Specifically formulated short 

term goals that are set to be reached within a definite time frame in order to ultimately 

achieve an aim”.  

 

Izwi zwi amba uri zwipikwa ndi ndivho ṱhukhu dzo vhumbyaho hu u itela u swikela ndivho 

khulwane. Zwipikwa kha ṱhoḓisiso iyi ndi zwi tevhelaho: 

 

5.1. U ṱoḓisisa uri naa ṱhalano ndi mini?  

5.2. U ṱoḓisisa vhuvha ha mbingano nga mvelele ya Tshivenḓa na ya Tshikhreste   

5.3. U ṱoḓisisa zwivhangi zwa ṱhalano. 

5.4. U ṱoḓisisa nḓila dzine dzi nga shumiswa u thivhela ṱhalano. 

5.5. U ṱoḓisisa masiandaitwa ane a vhangwa nga ṱhalano idzi. 

 

6. MBUDZISO DZA ṰHOḒISISO 

 

Babbie (2001:262) a tshi ṱalutshedza mbudziso dza ṱhoḓisiso u ri: “It is a document 

containing questions and other types of items designed to solicit information appropriate for 

analysis”. Izwi zwi amba uri mbudziso dza ṱhoḓisiso ndi dokhumenthe dzine dza vha na 

mbudziso khathihi na zwipiḓa zwo lugiselwaho u bvisela vhuṱanzi ho lugelaho u 

senguluswa. 

 

Ṱhoḓisiso iyi i ḓo swikelelwa nga u fhindula mbudziso dzi tevhelaho:  

 

6.1. Vhuvha ha mbingano nga mvelele ya Tshivenḓa na ya Tshikhreste ho ima hani? 

6.2. Zwivhangi zwa ṱhalano ndi zwifhio?   

6.3. Ndayo na ngoma u ya nga ya mvelele Tshivenḓa dzi shela hani mulenzhe kha 

vhumatshelo ha miṱa ya vhaswa? 

6.4. Hu nga shumiswa maga afhio u tandulula thaidzo ya ṱhalano miṱani miswa? 

6.5. Masiandaitwa a vhangwaho nga ṱhalano miṱani ndi afhio? 

7. THYIORI  

 

Hawkins et al (1998:168) u ṱalutshedza thyiori sa: “An explanation and exposition of abstract 

principles of a science or art”. 

 

Izwi zwi amba uri thyiori ndi ṱhalutshedzo na nyanḓadzo khumbulelwa ya mulayo wa saintsi 

kana vhutsila. 

 

Hu na tshaka nnzhi dza thyiori dza ṱhalano sa tsumbo: 

 

7.1. Guilty Theory of divorce / thyiori ya u ḓivhona mulandu wa ṱhalano  

Hetherington na Kelly (2002:273) vha ṱalusa uri: “According to this theory, if a party commits 

a matrimonial offence the aggrieved party may seek divorce from the delinquent spouse”. 

 

Izwi zwi amba uri thyiori iyi i ṱalutshedza uri arali munna kana mufumakadzi a ḓiwana o ita 

vhukhakhi ha mbingano, muthu onoyo o khakhelwaho u tea u ṱala uyo o mu khakhelaho. 

Thyiori iyi i sumbedza zwavhuḓi uri kha mbingano hu vha hu na muṅwe o khakhelaho 

muṅwe na muṅwe a songo khakhaho. 

    

7.2. No fault theory of divorce / thyiori ya u sa vha na mulandu wa ṱhalano. 

Hetherington na Kelly (2002:294) vha tshi ṱalutshedza iyi thyiori vha ri: “According to this 

theory, if the husband and wife agree to part for good, they should be permitted to get their 

marriage dissolved”. 

 

Zwi ṱalutshedzwaho nga iyi thyiori ndi uri arali munna na mufumakadzi vha pfhana u ṱalana 

lwa tshoṱhe, vha a tendelwa u fhelisa vhushaka havho ha mbingano. Iyi thyiori i dovha hafhu 

ya ombedzela uri arali munna na mufumakadzi vha ḓiwana vha khakhathini ya u nga tshila 

vhoṱhe vhe mbinganoni hu si na tshi nakaho a vha kombetshedzwi u fhelisa mbingano 

yavho. 

 

7.3. Irretrievable breakdown of marriage / thyiori yo kwashekanyeaho tshoṱhe ya 

mbingano  

Hetherington na Kelly (2002:306) vha ṱalusa iyi thyiori sa: “The theory that postulates that if 

a marriage had broken down without any possibility of repair (or irretrievably) then it should 

be dissolved, without looking to the fault of either party”. 

 

Izwi zwi amba uri arali mbingano yo swika tshigani tsha mafhelelo hu si tshe na u nga 

vhuedzedzwa ngonani, i a tea u fhaladzwa hu si na u sedza uri o khakhaho ndi nnyi kha 

munna kana mufumakadzi.  

 

Kha ṱhoḓiso iyi ho shumiswa thyiori ya u ḓivhona mulandu wa ṱhalano nga u bvisela khagala 

zwivhangi zwa ṱhalano zwi itwaho nga munna kana mufumakadzi. Zwiito izwo hu vha hu 

munna kana mufumakadzi o itaho vhukhakhi vhu swikisa kha ṱhalono ngeno muthihi kha 

avha vhavhili a si na mulandu. Tsumbo:  

• U tambudza muṅwe nga u mu rwa na u mu tambudza muhumbuloni. 

• Vhupombye na zwiṅwevho  

 

Ṱhoḓisiso iyi yo shumisa na thyiori ya u kwashekanyea tshoṱhe ha mbingano. Hezwi zwi ḓo 

konadzea nga u bvisela khagala zwivhangi zwi itwaho nga munna na mufumakadzi zwi 

swikisaho kha u ri mbingano i kwashekane lwa tshoṱhe hune ha si tsha konadzea uri vhuvhili 

havho vha dzule vhoṱhe. Hafha vhuvhili havho vha vha vho furana hu si tshe na o 

ḓilugiselaho u konḓelela muṅwe. Tsumbo: Vhupombye vhu itwaho nga vhoṱhe munna na 

mufumakadzi, u farana nga nḓila ya tshiṱuhu hune nndwa dza vha dza ḓuvha ḽiṅwe na ḽiṅwe.  

8. TSHIGWADA  

 

Wellman (2005:236) vha ṱalutshedza tshigwada sa: “The study of objects and consists of 

individuals, groups, organizations, human products and events or the conditions to which 

they are exposed”.  

 

Hezwi zwi amba uri tshigwada ndi ngudo ya zwithu yo vhumbyaho nga vhathu, zwigwada 

zwa vhathu, zwiimiswa, zwi bveledzwa zwa vhathu na zwiwo kana nyimele ine vhathu vha 

ḓiwana vhe khayo. Zwenezwoha, kha ṱhoḓisiso iyi tshigwada tshi ḓo vha vhanna na vha 

fumakadzi vho ṱalanaho na miraḓo ya miṱa ya vhathu vho ṱalanaho, khathihi na vhakalaha 

na vhakegulu vho vhuyaho vha vha mbinganoni. 

 

9. FHETHUVHUPO HA ṰHOḒISISO  

 

U ya nga ha ṱhalusaipfhi ya Hawkins et al (1998:206) fhethuvhupo zwi amba fhethu kana 

vhuimo hune tshithu kana zwithu zwa khou itea hone. Kha ṱhoḓisiso iyi hu ḓo wanala 

vhuṱanzi nga u tou vhudzisa vhaṅwe vha vhathu vha re na tshenzhemo nga ha ṱhalano vha 

wanalaho tshiṱirikini tsha Vhembe. 

 

10. ṰHUMBULO  

 

May (1997:85) u ṱalusa ṱhumbulo sa: “A method of gathering information from a number of 

individuals in order to learn something about the larger population through the use of 

questionnares”. 

 

Izwi zwi amba ngona ya u kuvhanganya mafhungo a bvaho kha vhathu vho fhambanaho hu 

u itela u wana nḓivho hu tshi khou shumiswa mbudziso. Kha ṱhoḓisiso iyi hu ḓo ṱumbulwa 

vhanna vho ṱalaho na vhafumakadzi vho ṱaliwaho. 

  

11. NYOLO YA ṰHOḒISISO  

 

U ya nga Bless, Smith na Kager (2006:185) nyolo ya ṱhoḓisiso ndi: “A set of procedures that 

guide the researcher in the process of verifying a particular hypothesis and excluding all 

other possible hypothesis or explanations”.  

Izwi zwi amba uri nyolo ya ṱhoḓisiso ndi sethe ya maitele i laulaho muṱoḓisisi kha nyito ya u 

khwaṱhisedza mvelelokhumbulelwa hu songo dzheniswa iṅwe ṱhalutshedzo. Kha iyi 

ṱhoḓisiso hu ḓo sumbedzwa zwipiḓa zwi fanaho na muṱa, mbingano ho sedzwa maitele a 

Tshivenḓa na Tshikhreste, ṱhalano, zwivhangi zwayo na nḓila dzine dzi nga shumiswa u 

thivhela ṱhalano.  



17 
 

Babbie na Mouton (2010:647) vhone vha ṱalutshedza nyolo ya ṱhoḓisiso sa: “A plan or 

structured framework of how you intend conducting the research processes in order to solve 

the problems”.  

Izwi zwi amba uri nyolo ya ṱhoḓisiso ndi ndugiselo kana pulane ya u sumbedza nḓila ine 

muṱoḓisi a ḓo i shumisa kha u tshimbidza ṱhoḓisiso yawe u itela u tandulula thaidzo. 

 

12. PFHANELO YA TSHIPHIRI   

 

Terre Blanche na Durkheim (1999: 557) vha ṱalusa pfhanelo ya tshiphiri sa: “The ethical 

consideration that ensures that there are no research record; the participants are not 

identifieable or traceable after research”.  

 

Izwi zwi amba maitele ane vha vhudziswa kha ṱhoḓisiso vha sa ḓo bviselwa khagala nga 

murahu ha ṱhoḓisiso. Zwenezwoha vhathu vhane vha ḓo vhudziswa kha iyi ṱhoḓisiso ndi 

vhanna vho ṱalaho, vhafumakadzi vho ṱaliwaho vhane vha sa ḓo bulwa madzina hu u itela 

u tsireledza tshirunzi tshavho.  

 

13. NDEME YA ṰHOḒISISO  

 

Hafha ndi hune ha sedzwa vhathu kana zwigwada zwine zwa ḓo vhuelwa kha iyi ṱhoḓisiso 

zwine zwa vha zwi tevhelaho: 

 

13.1. Vhana 

Kha ṱhoḓisiso iyi vhana vha ḓo vhuelwa nga nḓivho ya ṱhalano, mbingano nga mvelele ya 

Tshivenḓa na ya Tshikhreste.  Vha ḓo vhuelwa nga khuthadzo ya masiandaitwa a a ḓiswaho 

nga ṱhalano ine vha nga i wana kha vhashumelavhapo, vhafunzi, vhadededzi na kha 

lufhafha lwa tshipholisa lu tsireledzaho vhana. Ṱhoḓisiso iyi kha vhana i shanduka tshiko 

tsha phodzo na nḓivho ine vha nga i shumisa u itela u ya phanḓa na vhutshilo nga murahu 

ha ṱhalano ya vhabebi vhavho. 

 

13.2. Vhanna na Vhafumakadzi 

Vhathu vha vhanna kha ṱhoḓisiso iyi vha ḓo vhuelwa nga nḓivho ya ṱhalano, mbingano nga 

mvelele ya Tshivenḓa na ya Tshikhreste khathihi na masiandaitwa a vhangwaho nga 

ṱhalano. Vha ḓo ḓivhavho na nga ha zwivhangi zwa ṱhalano idzi miṱani ya Vhavenḓa kha 

vhathu vhane vha kha ḓi bva u dzhena mbinganoni. Vha ḓo dovha hafhu vha guda na nga 

nḓila dzine dza nga tevhelwa u khwaṱhisa mbingano dzavho.  

 

Kha ṱhoḓisiso iyi, vhafumakadzi na vhone vha ḓo guda nga masiandaitwa a vhangwaho nga 

ṱhalano khavho. Izwi zwi ḓo katela u sa tsha ḓiṱanganedza, u shona kha lushaka na u dzula 

muthu o sinyutshela vhana vha munna o vha ṱalaho. Vha ḓo dovha hafhu vha kona u 

imedzana na khaedu i livhanaho na lushaka nga nṱhani ha ṱhalano. Izwi zwi ḓo vha thusa u 

pfhesesa vhana vhavho kha nyimele ine vha vha khayo.  

13.3. Zwikolo na yunivesithi 

Ṱhoḓisiso iyi i ḓo thusa nga maanḓa zwikolo na univesithi hune thangana ya murole ya 

ṱangana hone ya mbo ḓi dzhena kha mbingano ine ya fhedza i songo aṋwa mitshelo ya 

vhuḓi. Thangana heyi ndi yone ine ya ṱavhanya u ṱalana ngeno hu sa tou vha na zwine zwa 

farea zwine zwa nga vha swikisa kha ṱhalano. Siani ḽa vhadededzi zwi ḓo vha zwa ndeme 

saizwi vha tshi ḓo vha na nḓivho yo ṱanḓavhuwaho nga ha kutshilele kwa vhana vha vhathu 

vho ṱalanaho. Vhadededzi vha ḓo dovha hafhu u vhuelwa nga nḓivho na kuitele kwa zwithu 

zwine vha nga zwi shumisa zwi tshi ḓa kha u gudisa vhana vha vhathu vho ṱalanaho. 

Vhadededzi vha ḓo dovha hafhu vha vha na nḓivho yo ṱanḓavhuwaho nga zwine vhana vha 

vhabebi vho ṱalanaho vha tshilisa zwone kha u vhumba havho vhushaka na vhabebi vhavho 

nga murahu ha ṱhalano. Ṱhoḓisiso iyi i dovha hafhu ya thusa zwi tshi ḓa kha u takula tshiimo 

tsha u guda nga ha ṱhalano, nga maanḓa ho sedzwa miṱa ine ya kha ḓi vha miswa. Nḓivho 

yavho i dovha hafhu ya engedzedzea musi zwi tshi ḓa kha u ḓivha nga kutshilele kwa vhana 

vha vhathu vho ṱalanaho musi vha tshi ḓibaḓekanya na vhana vha vhabebi vha songo 

ṱalanaho. Nga u angaredza heyi ṱhoḓisiso i ḓo shuma sa tshiko tsha nḓivho.   

 

14. MVELELOKHUMBULELWA YA ṰHOḒISISO  

 

Fox na Bayat (2007:139) vha tshi ṱalusa mvelelokhumbulelwa vha ri ndi: “The statement 

which can be examined based on the study of research”.  

 

Izwi zwi amba uri mvelelokhumbulelwa ya ṱhoḓisiso ndi tshitatamennde tshine tsha nga 

lingwa zwo livhanywa na ngudo dza kuhumbulele. Mvelelokhumbulelwa ya ṱhoḓisiso i tea u 

ḓisa thandululo kha ṱhoho i no khou ṱoḓisiswa nga hayo. Zwenezwoha, mvelelokhumbulelwa 

ya ṱhoḓisiso kha ṱhoḓisiso iyi ndi ya uri vhunzhi ha ṱhalano dzo bvelelaho kale na ṋamusi, 

dzo vhangwa kana dzi khou vhangwa nga zwivhangi zwi elanaho naho zwi tshi fhambana 

fhano na fhaḽa zwi tshi ya nga mirafho ya vhathu. 

 

15. RESHINAḼE  

 

Babbie (2001:79-82) a tshi ṱalusa reshinaḽe u ri: “A set of reasonso or a logical basis for a 

course of action or belief”.  

 

Izwi zwi amba uri reshinaḽe ndi sethe ya mbuno kana thevhekano ya mutheo wa vhungani 

ha nyito kana letendo. Ri tshi kha ḓi vha henefha, mafhungo a ṱhalano saizwi a tshi khou 

itea na u vhonwa ḓuvha ḽiṅwe na ḽiṅwe, hu ḓo ṱalutshedzwa nga hao ho sedzwa zwitatisitiki 

zwi bvaho kha maṅwalwa na zwiimiswa zwi fanaho na Stats SA, khothe dza milayo na 

tshiimiswa tshi lwelaho pfhanelo dza vhanna tsha “Munna ndi innyi”.   

 

Musi zwi tshi ḓa kha zwivhangi zwa ṱhalano idzi, vhuṱanzi vhu ḓo bviselwa khagala nga nḓila 

ya u tou ṱalusa na u ṱalutshedza kha maṅwalwa o fhambanaho. Kha ṱhoḓisiso iyi, ṱhalano 

kha miṱa i kha ḓi bvaho u dzhena mbinganoni i vhanga masiandaitwa a si avhuḓi kha vhana, 

vhanna na vhafumakadzi. Ngauralo, masiandaitwa aya a bviselwa khagala nga nḓila ya 

ṱhaluso na nga u tou ṱalutshedza.   

 

16. MAGUMO  

 

Ndima iyi ya u thoma ndi he ṱhoḓisiso ya bvisela khagala nga ha uri mbingano ndi mini ya 

dovha hafhu ya bviselwa khagala ndivho ya ṱhoḓisiso, zwipikwa, ngona dza ṱhoḓisiso, 

ṱhumbulo, ndeme ya ṱhoḓisiso na mvelelokhumbulelwa ya ṱhoḓisiso khathihi na rashinaḽe.  

NDIMA YA VHUVHILI:  TSENGULUSO YA MAṄWALWA  
 

2. MARANGAPHANḒA 
 

Ndima iyi i bvisela khagala zwine mbingano na ṱhalano zwa amba zwone u ya nga hune 

vhaṅwali na vhaṱoḓisisi vho fhambanaho vha amba na u ṱalutshedza. Ndima iyi i dovha 

hafhu u bvisela khagala zwivhangi zwa ṱhalano, maga a u fhungudza ṱhalano khathihi na 

masiandaitwa a vhangwaho nga ṱhalano kha munna, mufumakadzi khathihi na vhana vha 

vhathu vho ṱalanaho.  

 

Rubin na Babbie (2001:120), vha tshi ṱalutshedza tsenguluso ya maṅwalwa vhone vha ri: 

“A prime source for selecting a topic to begin with as it provides substantially better insight 

into the dimension and complexity of the problem”. Hezwi zwi amba uri tsenguluso ya 

maṅwalo ndi tshiko tshihulu tsha mafhungo kha u nanga ṱhoho saizwi i tshi ḓisa u pfhesesa 

kha lurumbu na kha vhudzivha ha thaidzo.  

 

Kha ṱhoḓisiso iyi hu ḓo shumiswa maṅwalwa a mbingano ya mvelele ya Tshivenḓa, ya 

Tshikhreste, a ṱhalano na a nyambedzano na vhathu vha re na tshenzhemo ya kumalele 

kwa mvelele ya Tshivenḓa na ya Tshikhreste. Tsenguluso ya maṅwalwa kha ṱhoḓisiso iyi i 

ḓo dadamala kha zwivhangi zwa ṱhalano na masiandaitwa a vhangwaho nga ṱhalano. 

 

2.1. MBINGANO  

Kha tsenguluso iyi ya maṅwala hu ḓo sedzwa mbingano ya Tshivenḓa na mbingano ya 

Tshikhreste. Mbingano ndi tshipiḓa tsha ndeme vhukuma, ngauri yo hwala mikhwa na 

maitele a lushaka lwonolo. Ndi ngazwo Mbiti (1975:106) a tshi i ṱalutshedza a tshi ri, “Since 

marriage is at the centre of human life it is therefore expected that there should be many 

marriage customs throughout Africa”.   

 

Izwi zwi amba uri mbingano sa tshipiḓa tsha tshidziki kana mbilu ya vhutshilo ha muthu zwi 

a tea uri hu vhe na maitele o fhambanaho a u mala kha dzhango ḽoṱhe ḽa Afrika.  

 

Reber (1985:418) u tikedza muhumbulo uyu musi a tshi ri: “Marriage is an institution, a set 

of norms. In all cases it sanctions, according to local customs”.  

 

Izwi zwi amba uri mbingano ndi tshiimiswa, ya dovha hafhu ya vha sethe ya maitele. Kha 

mafhungo oṱhe ndi yone ine ya khethekanya, u ya nga maitele a vhupo. Nga iṅwe nḓila tshi 

a iledza tsha ḓitika nga maitele na matshilele. Izwi zwi khwaṱhisedza muhubulo wa uri 

mbingano ndi vhupo vhune munna na mufumakadzi vha ṱangana hone uri vha vhumbe 

muṱa. Ndi zwine “Capton Encyclopedia” (1994:149) ya ṱalutshedza mbingano nga nḓila heyi: 

"Marriage is a universal institution whereby men and women are joined in a special kind of 

depending for the purpose of founding and maintaining a family. This union is regulated by 

society and society laws, rules, customs, belief and attitudes which prescribe the rights and 

duties of men and women”.  

Izwi zwi amba uri mbingano ndi tshiimiswa tsho ṱanḓavhuwaho tshi farekanyaho munna na 

mufumakadzi nga nḓila yo khetheaho ya u ḓitika nga muṅwe kha ndivho ya u thoma na u 

unḓa muṱa. Mbumbano iyi i laulwa nga lushaka na milayo yayo, mikhwa, thendo na 

kutshilele kune kwa ṱalusa pfhanelo na mishumo ya vhanna na vhafumakadzi. 

 

Coltrene na Collins (2001:43) vha tshi ṱalutshedza mbingano vha ri:  

  

Marriage is a kind of trade off of various resources:  

income, love and affection, domestic labour and sex.  

  

Izwi zwi amba uri musi vhathu vha kha mbingano vhaṅwe vhathu vha vha vho sedza 

masheleni, lufuno, zwa vhudzekani kana muthu ane a khou ṱoḓa u mu mala uri u shuma 

zwavhuḓi naa? Steyn (1987:83) a tshi amba nga ha mbingano u ri:  

  

Marriage is a relationship of one or more men with one or more women which is recognized 

by custom or law and where it involves certain right and duties, both in the case of the parties 

entering the union and in the case of the children born.  

  

Izwi zwi vha zwi tshi amba uri mbingano ndi vhushaka vhukati ha munna na mufumakadzi 

muthihi kana vhanzhi, ine ya langwa nga mulayo ho sedzwa na pfanelo dza vhathu 

vhanevho vhane vha khou dzhena kha vhushaka honoho vhune ha ḓo kwama na vhana.  

  

Readers’ Digest Great Illustrated Dictionary (1984:1042) i sumbedza u ri:  

  

Marriage is the legal of a woman and a man as wife and husband or the state of being wife 

and husband wedlock.  

  

  

Izwi zwi amba uri mbingano ndi mulayo wa u vha munna na mufumakadzi kana tshiimo tsha 

u vha munna na mufumakadzi nga u vhingana.  

  

Gough (1968:68) u vhona mbingano nga nḓila i tevhelaho:  

  

Marriage is a legal contract between two people that state publicly that they love each other 

and will care for each other. The person you are marrying becomes your next of kin. In many 

states, this partnership is limited to man and woman.  

  

Izwi zwi amba uri mbingano ndi u ṱanganelana lwa mulayo vhukati ha vhathu vhavhili ine ya 

sumbedza uri vha a funana na u ṱhogomelana. Muthu ane wa malana nae u vha ene muthu 

wa tsinisa na iwe. Uvhu vhukonani vhu kaliwa u guma kha munna na mufumakadzi.  

  

Gallagher (2002:79) u vhona mbingano nga heyi nḓila:  

Marriage is a socially and ritually recognized union or legal contract between spouses that 

establishes rights and obligations between them, and their children, and between them and 

their in-laws.  

  

Hezwi zwi khou amba uri mbingano ndi ṱhanganelano i no ṱanganedziwa nga tshitshavha 

nga nḓila ya vhuṱambo ha sialala kana konṱiraka ya mulayo vhukati ha munna na 

mufumakadzi i no sumbedza pfanelo na zwine zwa fanela u itiwa vhukati havho na vhana 

vhavho na vhukati ha vhakwasha kana vhomazwale wavho.  

  

Gallagher (2002:81) u bvela phanḓa a sumbedza ‘mbingano’ sa hezwi:  

  

The definition of marriage varies according to different cultures, but it is principally an 

institution in which interpersonal relationships, usually intimate and sexual, are 

acknowledged. In some cultures marriage is recommended or compulsory before pursuing 

any sexual activities. When defined broadly, marriage is considered a cultural universal. A 

broad definition of marriage includes those that are monogamous, polygamous, same sex 

and temporary.  

  

Izwi zwi amba uri ṱhalutshedzo ya mbingano i fhambana u ya nga mvelele dzo fhambanaho, 

fhedzi tsha u thoma ndi tshiimiswa tshine ṱhanganelano ya vhushaka ha vhathu vhavhili, ine 

kanzhi ya vha zwa vhudzekani khayo zwa dzhielwa nṱha. Kha dziṅwe mvelele mbingano i 

vha khombekhombe hu sa athu u vha na zwa vhudzekani musi i tshi lavhelesiwa. Musi i tshi 

ṱandavhudziwa ṱhalutshedzo ya mbingano i katela ya u vha na mufumakadzi muthihi, ya u 

vha na vhafumakadzi vhanzhi, ya mbeu nthihi na ya tshifhinganyana.  

  

Evans (2005:64) u vhona ‘mbingano’ nga heyi nḓila:  

  

“Marriage is an institution that is historically filled with restrictions, from 

age, to race, to social status, to consanguinity, to gender, restrictions 

are placed on marriage by societies for reasons of benefiting the 

children, passing on healthy genes, maintaining cultural values, or 

because of prejudice and fear. Almost all cultures that recognize 

marriage also recognize adultery as a violation of the terms of 

marriage”.  

  

Izwi zwi amba uri ‘mbingano’ ndi tshiimiswa tsha ḓivhazwakale tshi re na mikano i no bva 

kha miṅwaha, lushaka, mbeu, mikano i vheiwa kha mbingano nga lushaka/ tshitshavha, u 

itela u vhuedza vhana na u pfukisa malofha a mutakalo, na u itela u vhulunga zwithu zwa 

mvelele nga nṱhani ha nyofho, tshaka dzoṱhe dzine dza dzhiela mbingano nṱha dzi dovha 

dza vhona vhupombye sa nḓila ya u thuthekanya mbingano.  

  

2.2. ṰHALANO NA ZWIVHANGI ZWAYO  

Kha ndima iyi musengulusi u ḓo sumbedzisa uri ṱhalano ndi mini, zwivhangi zwa ṱhalano, 

zwine muṱa wa tea u ita u thivhela ṱhalano na masiandaitwa a ṱhalano kha vhana.  

  

2.2.1.  ṰHALANO  

  

Afha hu ḓo sedzwa zwe vhaṅwe vhaṅwali na vhaṱoḓisisi vho fhambanaho vha amba nga ha 

‘ṱhalano’.  Goodman (1993:75), u ṱalutshedza ṱhalano nga heyi nḓila: “Divorce is regarded 

as a process which spans the duration from the time of separation through the period after 

legal divorce”.  

  

Izwi zwi amba uri ṱhalano i dzhiiwa sa vhukando vhune ha dzhia tshifhinga u bva tshifhinga 

tshine munna na mufumakadzi vha vha vho fhandekana u swikela vha tshi ṱalana lwa 

mulayo.  

  

U ya nga ha Carter na Mcgoldrieck (1989:140),  

  

Divorce means a change in the relationship with an access to 

extend family members as well as grand parents, aunts, uncles 

and cousins. Children understand divorce of their parents as a 

change in the nature of the relationship because if the divorce is 

due to conflict between the mother and the extended family 

members, children will not be likely to visit or ask for any support 

from people who do not like their mother.  

   

Izwi zwi khou ṱalutshedza uri ṱhalano zwi amba u vha na tshanduko kha vhushaka zwi tshi 

dzhenisa na miṅwe mirado ya muṱa sa vhomakhulu, vhomakhadzi, vhazwala na 

vhomalume. Vhana vha pfesesa ṱhalano ya vhabebi vhavho sa tshanduko vhukati ha 

mashaka ngauri arali ṱhalano i tshi kwama mme na mashaka a tsini, vhana vha fhedza vha 

si tsha kona u dalelana na mashaka vhane vha sa takalele mme avho.  

  

Coleman (1994:101), u ṱalutshedza ‘ṱhalano’ nga nḓila heyi: “Divorce refers to the legal 

dissolution of marriage. This definition does not cover all kind of marriage. In our societies 

we have customary marriages”.   

  

Izwi zwi amba uri ṱhalano ndi u fheliswa ha mbingano lwa mulayo. Ṱhalutshedzo heyi a yo 

ngo angaredza tshaka dzoṱhe dza mbingano. U ya nga mvelele yashu ri na mbingano ya 

mulayo na mbingano ine ya kwama mvelele ya lushaka lwonolwo.  

  

Bezuidenhout (2008:16) a tshi ṱalutshedza ṱhalano u ri: “Divorce is viewed as the end of a 

marriage relashionship that reached the point at which both partners come to the decision 

that they could not continue their life together as married couples”. Izwi zwi amba uri ṱhalano 

i dzhiiwa i magumo a mbingano hune vhathu vho malanaho vha dzhia phetho ya uri vhuvhili 

havho vha nga si tsha kona u isa phanḓa sa munna na mufumakadzi.  

Musi hu sa athu u bviselwa khagala nga ha zwiitisisi na zwithu zwi ḓisaho ṱhalano, 

dzimbalombalo dza ṱhalano zwi ḓo bviselwa khagala. Statisticssouthafrica (2018:95) tsho 

sumbedza uri, “Since 1989 up until 2008 the information released indicated the figure 

between 37098 and 28924 of all divorced black people in South Africa”. Izwi zwi amba uri u 

bva kha miṅwaha ya 1989 u swika 2018, mbalombalo dzo sumba uri ṱhalano yo vha nṱha 

kha vharema u fhirisa kha vhadzulapo vha ḽa Afrika Tshipembe. Musi ro sedza idzi 

mbalombalo dzi sumbaho tshivhalo tsha ṱhalano tsha nṱha kha tsha mbingano, tsedzuluso 

idzi dzi a kombetshedzea u ṱoḓisisa na zwivhangi zwa ṱhalano kha mbingano idzi. 

 

U ya nga ha mvelele dza dziṅwe tshaka ṱhalano a i ṱanganedziwi u fana na kha vhureleli ha 

Tshikhreste ha Roman Catholic Church, saizwi hu tshi ṱuṱuwedzwa mbingano ya 

mufumakadzi muthihi. U tikedza uyu muhumbulo Bezuidenhout (2008:24) u ri: “The 

traditional Jewish position is that the breaking of marriage, or divorce must be a religious 

process whereby a husband can grant a divorce if he no longer wants her. A Jewish wife 

cannot divorce her husband”.  

 

Izwi zwi amba uri u ya nga ha lutendo lwa Madzhuta ṱhalano i fanela u vha tshithu tshi 

tendelwaho u ya nga mvelele ya Tshidzhuta hune munna ndi ene e eṱhe a ṱalaho 

mufumakadzi, na zwauri mufumakadzi ha ṱali munna.  

 

Nga Tshivenḓa mufumakadzi ha ṱaliwi nga u kundelwa u beba vhana, fhedzi Mgwambane 

(1997:67) uri u sa anḓea nga mbebo zwi vhanga ṱhalano, musi a tshi ri: “The dissolution of 

marriage is caused by death, divorce, bareness, witchcraft, adultery and disobedience”. Izwi 

zwi amba uri ṱhalano i vhangwa nga lufu, vhuumba, vhuloi, vhupombye na u sa fulufhedzea.  

Mukegulu Vho Luritha na ṅwana wavho Vho Tshinakaho vha ri afha ndi hune munna musi 

a tshi vhona mufumakadzi wawe a sa bebi, a mala muṅwe mufumakadzi kana vhaṅwe 

vhafumakadzi u itela u anḓea nga mbebo. Huṅwe vho ri zwi itwa nga mufumakadzi hune a 

ṱoḓela munna wawe mufumakadzi wa u mu bebela vhana, huṅwe zwi itwa nga vhomakhulu, 

vha isa murathu kana shaka ḽa mufumakadzi.  

Mgwambane (1997:54) a tshi amba nga u shaya mbebo u ri: “If a woman is barren, her 

husband will try by all means to get help from herbalists to cure her bareness. If this fails, 

he will ask a substitute from his father-in-law. If they fail him a substitute the man goes to 

marry elsewhere”. 

Izwi zwi amba uri arali mufumakadzi e muumba, munna wawe u linga nga nḓila dzoṱhe uri 

a muilafhise kha vhomaine u lwa na vhuumba. Arali zwa kunda u humbela muṅwe 

mufumakadzi kha vhomakhulu. Arali zwa kunda na henefho u a ṱuwa a yo mala huṅwe. 

Mukalaha Vho Ramaḓaba vha ri: “U ya nga mvelele ya Tshivenḓa mufumakadzi ha ṱaliwi 

nga nnḓa ha musi ho wanala uri ndi muloi kana o ḓidzhenisa kha vhupombye”. Mufunzi wa 

Kereke ya Reformed na wa Kereke ya UAAC vha ri: “Vhureleli ha Tshikhreste a vhu 

tendelani na ṱhalano saizwi mbingano i tshiimiswa tsho itwaho nga Mudzimu”.  

Kha iyi ṱhoḓisiso mbalombalo dza ṱhalano tshiṱirikini tsha Vhembe Vunḓuni ḽa Limpopo dzi 

bvaho kha khothe dza tshitiriki dzi tshi bviselwa khagala nga ṅwaha wa 2014 dzo vha dzo 

ima nga nḓila i tevhelaho:  

1. Ṱafula ḽa u thoma : Tshivhalo tsha ṱhalano u ya nga vhukale (vhafumakadzi)  

 

Tshigwada nga vhukale  Mbingano  Ṱhalano  

25 481 102 

25 – 29    184 68 

30 – 34   132 73 

35 – 39  470 179 

40 – 44  412 128 

45 -  49 374 122 

50 – 54  101 68 

55 – 59  26  16  

60 – 64  501  220  

65 – 69  188  98  

70 – 74   57  22  

75 – 79  21  13  

80 +  10  6 

Thotala 2957 1115 
 

2. Ṱafula ḽa Vhulili : Tshivhalo tsha ṱhalano u ya nga vhukale (vhanna) 

 

Tshigwada nga vhukale  Mbingano  Ṱhalano  

25 99 43 

25 – 29    101 84 

30 – 34   98 36 

35 – 39  351 217 

40 – 44  434 232 

45 -  49 151 101 

50 – 54  188 88 

55 – 59  129 113 

60 – 64  91 67 

65 – 69  117 83 

70 – 74   199 123 

75 – 79  84 43 

80 +  8 4 

Thotala 2050 1254 

Tshivhalo itshi tsha ṱhalano tsho imaho ngaurali tshi kombetshedza muṱoḓisi uri a ite 

ṱhoḓisiso ya tshivhangi tsha iyi ṱhalano, zwi dovha hafhu zwa ita uri ṱhoḓisiso i kwame masia 

a fanaho na mbingano, muṱa, masiandaitwa na nḓila dzine dzi nga itwa u thivhela ṱhalano.  

2.2.2. Ṱhalano u ya nga mvelele ya Tshivenḓa 

Mukegulu Vho Munzhedzi vha ri: “U ya nga mvelele ya Tshivenḓa mbingano ndi tshiimiswa 

tshine tsha kwama miṱa mivhili, wa ha muṱhannga na wa ha musidzana. Hezwi zwi amba 

uri vhu nga ṱhalano i tshi tevhela mbingano, ṱhalano ya Vhavenḓa i tea u kwamavho miṱa 

mivhili sa zwenezwo. Musi zwithu zwi sa tshimbili zwavhuḓi muṱani kana hu na phambano 

vhukati ha munna na mufumakadzi muṱani muthu ane a tea u kwamiwa u ya nga mvelele 

ya Tshivenḓa ndi makhadzi. Musi makhadzi vho ṱanganedza mbilahelo dzine dza khou bva 

kha muthihi wa avha vhavhili u tea u dzhia tsheo ine ya tea u ṱanganedzwa nga avha vhavhili 

hu si na u hanedza”.  

 

Vha tshi isa phanḓa Vho Munzhedzi vha ri: “Arali thaidzo ine ya vha hone ya vha i tshi khou 

kunda u tandululea u a i fhirisela kha miṅwe miraḓo mihulwane ya muṱa uri vha thuse kha 

nyimele iyo. Honeha kha tsheo dzoṱhe dzine dza dzhiiwa muhumbulo muhulwane u vha u 

wa u vhuedzedza muṱa tshiimoni tshawo. Mufumakadzi arali a sa khou fushea nga tsheo yo 

dzhiwaho ha tou vha na maanḓa ane a tou pfhi kheo kha u fhirisela thaidzo phanḓa. U sa 

vha na maanḓa hawe zwi na vhushaka na uri ene o ḓa afho muḓini nga kholomo zwine zwa 

ita uri a sa tou vha na maanḓa kha tsheo nnzhi dzine dza dzhiiwa. Arali munna a wana e na 

vhukhakhi kanzhi tsheo i ya vha ya u mu kaidza sa zwenezwo ngeno arali vhukhakhi vhu 

kha sia ḽa mufumakadzi vhukhakhi honoho vhuthihi vhu tshi nga kaidzwa nga nḓila i 

sumbaho tshiṱuhu. Mufumakadzi o ita izwi a nga pfhi a thome a ṱuwe a yo wana mulayo ha 

hawe. U ṱuwa honoho hu nga vha u ṱuwa tshoṱhe vhuhadzi hawe zwine zwa nga dzhiiwa sa 

ṱhalano. Hezwi zwi amba uri u mala na u ṱala nga mvelele ya Tshivenḓa a zwi ho zwanḓani 

zwa avha vhavhili, zwi zwandani zwa muṱa wa munna”. 

 

Vha tshi kha ḓi vha vhone Vho Munzhedzi vha ri: “U ya nga mvelele ya Tshivenḓa ndi 

mufumakadzi fhedzi ane a nga ṱaliwa nga munna wawe kana nga muṱa wa munna wawe 

musi o wanala e na mulandu wa vhuloi, mulandu wonoyo u tea u vha wo khwaṱhisedziwa 

nga ṅanga ya u fembedza. Mulandu wa vhuloi kha Tshivenḓa u dzhiiwa u mulandu 

muhulusa u sa fareleiho”. Mbiti (1990:142) mufumakadzi ane a ita vhupombye, u tswa na 

zwiṅwevho ha ṱaliwi u tou lifhiswa. Musi zwo ralo Mufumakadzi uyo u tou fheletshedziwa ha 

hawe nga vha ha mufumakadzi  

 

2.2.3. Ṱhalano u ya nga mvelele ya Tshikhreste 

U ya nga mbingano ya Tshikhreste mbingano ndi tshiimiswa tshine tsha kwama vhathu 

vhavhili vho funanaho fhedzi hune zwi si dzhenise miṱa mivhili nga u tou ralo. Nga nṱhani ha 

hezwi musi lufuno lwe havha vhavhili vha vha vhe nalwo lwo fhela vha a swika hune vha 

ṱalana. U ya nga Schaeffer (2015:2) u ri; “Marriage is a union of one man and one woman 

who mutually agree to live together as spouses until the marriage is dissolved by the death 

of one of them or as otherwise provided by law”. 

Izwi zwi amba uri mbingano ndi mbofho ya munna muthihi na mufumakadzi muthihi vho 

tendelanaho lwa mulayo u tshila vhoṱhe sa munna na mufumakadzi u swikela mbingano i 

tshi kwashekanywa nga lufu kana zwo itiswa nga mulayo. 

 

U ṱalana honoho kanzhi a si zwine zwa fhedza zwo vha na vhukwamani na vha miṱa iyi ya 

mashaka. U ṱalana honoho ha vhavhili hu khwaṱhiswedzwa nga mulayo lune muṅwe a 

pfhala o vha na mulandu muṅwe a si vhe na mulandu une u si kone u farelea kana u 

hangwelea. Huṅwe zwi bva na kha uri lufuno lwa vha lwo tou fhela ngeno hu si na a re na 

mulandu vhunga mutheo wa mbingano iyo lu lufuno lu re kha avha vhavhili. Vhunga 

mbingano yo ḓa nga lufuno, lwa fhela na yonevho i a fhela. Vhuṱanzi ha uri ndi nnyi o 

khakhaho na a so ngo khakhaho zwi kumedzelwa khoro ya tsengo ine ya vha khothe ya 

vha yone i dzhiaho tsheo ya u fhedzisela. Ho sedzwa mbingano ya Tshikhreste, ṱhalano i 

nga ḓisiwa nga tshiṅwe tsha zwi tevhelaho; u sa kona u vha hone fhethu huthihi ha munna 

na mufumakadzi nga tshifhinga tshithihi, vhudakwa, vhupombye, tshiṱuhu, vhugevhenga, u 

penga, u sa unḓa muṱa, u ngalangala lwa tshifhinga tshilapfhu (Robson 2009:9).       

 

2.3   ZWIVHANGI ZWA ṰHALANO  

  

Kha ṱhoḓisiso iyi hu ḓo ṱoḓisiswa na zwivhangi zwa ṱhalano zwine vhaṅwali vho fhambanaho 

vha vha vho sedzulusa nga hazwo. Zwivhangi izwi zwi ṱuṱuwedza ṱhalano nga nḓila dzo 

fhambanaho zwi tshi bva nga nyimele ya muṱa wonoyo. 

 

Ṱhalano miṱani a i sokou vuwa yo bvelela hu si na tshiitisi. Ngauralo, zwiitisi u ya nga ha 

vhaṅwali vho fhambanaho zwi tshi livhanywa na ṱhalano, zwi a fhambana u bva kha muṅwe 

muṱa zwi tshi ya kha muṅwe. Bezuidenhout (2008:18) a tshi ḓadzisa uyu muhumbulo u ri: 

“While one factor may play a major role in prompting the married couple to end their 

marriage, it is usually a combination of factors that contribute to the couple’s decision to file 

for divorce”.  

 

Izwi zwi amba uri naho tshithu tshithihi tshi tshi nga ṱuṱuwedza u fhelisa mbingano miṱani, 

zwiṅwe zwivhangi zwo ṱanganelanaho zwi nga ita uri munna na mufumakadzi vha ṱalane, 

fhedziha kanzhi ndi u ṱanganelana ha zwivhangi zwine zwa bveledza muhumbulo wa 

ṱhalano. Mitsiko ya masheleni i ḓisa khonadzeo dza ṱhalano miṱani minzhi. Greenstein 

(1990:664) a tshi ṱalutshedza u ri, “Women who are married by men who earn low salaries 

are forced to divorce their husbands to be married by those earning high salaries”.   

 

Izwi zwi amba uri vhafumakadzi vho malwaho nga vhanna vha holaho miholo ya fhasi, vha 

kombetshedzea u ḓiwana vho no malwa nga vhanna vha holaho miholo ya nṱha.  

 

2.3.1.U shaea ha vhudavhidzano ho kunaho kha mbingano 

U shaea ha vhudavhidzano ho kunaho kha mbingano zwi ḓisa kana u ṱuṱuwedza khonadzeo 

dza ṱhalano miṱani minzhi. Greenstein (1990:175) u pfhesesa u ri: “Once a marriage gets 

on a rough trade, negativity grows, problems escalate as both parties repeat their same 

mistakes and learn how they can be resolved”.  

 

Izwi zwi amba uri musi mbingano i tshi vho gogona, khanedzano dzi tshi vho anda na 

thaidzo dzi a hulela, vhuvhili ha avha vho malanaho vha dovholola vhukhakhi havho vha 

dovha hafhu vha vha na tshenzhemo ya uri idzo thaidzo dzi nga tandululwa hani.  

 

Caplan (1990:64) a tshi amba nga vhudavhidzani ho kunaho u ri: “It is a way in which 

disagreements and conflicts can be set to grounds of understanding”. Izwi zwi amba uri 

vhudavhidzani ho kunaho ndi nḓila dza u kona u vhekanya thandululo dza thaidzo na 

phambano. Ri tshi kha ḓi vha henefha kha mbonalo ya vhudavhidzano ho kunaho kha 

mbingano, kereke i sedza vhudavhidzano sa tshiga tsha ndeme kha mbingano zwine zwa 

fhungudza khonadzeo dza ṱhalano. Musi vhathu vho vhinganaho vha tshi fara nḓila dza 

vhudavhidzano vho vhofholowa na u bvisela vhuḓipfhi havho khagala zwi ita uri khonadzeo 

dza ṱhalano dzi fhungudzee. Hezwi zwi khwaṱhisedzwa nga maṅwalwa a Bivhilini buguni ya 

Mirero 15:1-18 na Vhaefesa 4:32; hune ha pfhi: “Mbilu yo takala hu naka tshifhaṱuwo, ngeno 

vhathu vha tshi tea u itelana vhuhwavho, na vhulenda na u khathutshelana, vhunga na 

Mudzimu o ri khathutshela kha Khristo”. 

 

2.3.2. U shaea ha zwikili zwa u tandulula thaidzo miṱani 

U shaea ha zwikili zwa u tandulula thaidzo miṱani zwi a shela mulenzhe nga huhulu. 

Gottman na Silver (1995:2006-2007) vha tenda uri; “The secret of marriage success is to 

learn how to discuss conflicts”. Izwi zwi amba uri tshiphiri tsha u bvelela kha mbingano ndi 

u guda nga ha nyambedzano kha u tandulula thaidzo miṱani.  

 

Izwi zwi dovha hafhu zwa amba u vha phambananadzo na u sokou dzhenelela muthu a tshi 

khou amba zwine zwa thithisa mutakalo na u vha na vhuthihi na u farana mbinganoni. 

Vhathu miṱani vha a fhambana zwo ḓiswa nga zwivhangi zwinzhi fhedzi a zwi iti uri ṱhalano 

i vhe hone afho miṱani.  

 

Kha iyi ṱhoḓisiso ho dovha hafhu ha sedzwa na u kundelwa u langa masheleni ha vhathu 

vho malanaho zwiḽa zwine zwa pfhi ndi mugaganyagwama. Keech (1984:140) u ṱalusa 

mugaganyagwama sa, “A word used to describe estimate of probable income and 

expenditure in a communal house or in a family”. Izwi zwi amba uri mugaganyagwama ndi 

mbetshelwa khumbulelwa ya muholo na u shumiswa ha ayo masheleni miṱani. Ngauralo, 

mugaganyangwama wa ṅwedzi muṅwe na muṅwe na wa ṅwaha u a ṱoḓea miṱani u itela u 

langa kushumisele kwa masheleni kha u badela tshumelo dzoṱhe na ṱhoḓea miṱani. U 

kundelwa u ita izwi, khonadzeo dza khakhathi miṱani dzi a bvelela zwine zwa swikisa kha 

ṱhalano. Mugaganyagwama u a ṱoḓea muṱani saizwi u tshi kona u sumbedza uri masheleni 

o shuma hani kha u swikelela ṱhoḓea dza muṱani khathihi na u sumbedza he a si shumiswe 

zwavhuḓi.  

2.3.3 u sa fulufhedzea ha munna kana mufumakadzi 

Tshiṅwe tsha zwithu zwi vhangaho ṱhalano miṱani ndi u sa fulufhedzea ha munna kana 

mufumakadzi. Weiss (1997:152) u amba u ri: “The responsibility of faithfulness is permanent 

and at the same time gives people some sense of security and reliability”. Izwi zwi amba uri 

u fhulufhedzea kha mbingano zwi ḓisa tsireledzo na uri muṅwe a kone u ḓitika nga muṅwe, 

zwi tshi ya phanḓa tshiimo muṱani tshi a swika hune tsha shanduka arali u fhulufhedzea hu 

si tsha vha hone zwine zwa fhedza zwi tshi engedza khonadzeo dza ṱhalano.  

 

2.3.4. u shaea ha lufuno lwa vhukuma lu re ngomu kha munna kana mufumakadzi 

Kha iyi ṱhoḓisiso ho dovha hafhu ha sumbedzwa u shaea ha lufuno lwa vhukuma lu re 

ngomu kha munna kana mufumakadzi sa tshithu tshi khwaṱhisaho mbingano. Weiss 

(1997:201-2012) u pfhesesa uri, “Whether we are married or single we need relationship in 

which we can be intimate”. Izwi zwi amba uri vhathu vha nga vha vho malana kana vha 

songo malana vha a ṱoḓana kha u swikelela madzangalelo avho u itela uri hu vhe na 

vhushaka ha vhuḓi kha mbingano.  

 

2.3.5. Vhupombye 

Tshiṅwe tsha zwithu tshi vhonalesaho kha u ḓisa ṱhalano miṱani minzhi ndi vhupombye vhu 

itwaho nga munna kana mufumakadzi. Skidmore, Thackeray na Farley (1996:176) vha 

ṱalutshedza uri, “Adultery is the process by which couples enter into extra-marital 

relationship”. Izwi zwi amba uri vhupombye ndi nḓila ine munna kana mufumakadzi a ḓi 

dzhenisa kha vhushaka ha gokwani. Maitele aya a lwa zwihulusa na maṅwalwa a Bivhili 

kha bugu ya Ekisoda 20:14 ine ya ri “U songo vha phombye”. Muthihi wa avha vhavhili a 

thoma u ḓidzhenisa kha aya maitele, muḓini hu vuwa khakhathi zwa sia hu tshi vha na 

ṱhalano. 

 

Mukegulu Vho Mutshekwa vhone vho amba uri munna u a bva a funana (u tswa) na muṅwe 

mufumakadzi uri a bebelwe vhana kana mufumakadzi u a bva a ya a pfhana (u tswa) na 

muṅwe munna uri a bebiswe vhana. Zwoṱhe hezwi vho ri zwi itelwa tshiphirini.Mashau 

(2006:60) na ene uri: “Some even go to the extent of having extra-marital affairs in the effort 

to prove that they can bare children”.  

 

Izwi zwi amba uri vhaṅwe vha swika na hune vha vha ita zwa vhudzekani ha gokwani i 

ndingedzo dza u sumbedza uri vha ya beba.  

Ho sedzwa kha vha ṱalutshedzi na vhaṅwali vho redzwaho afho nṱha zwi khagala uri hu na 

mihumbulo mivhili, muṅwe ndi wa uri hu vhe na vhana muṱani, muṅwe ndi wa u ṱoḓa u 

sumbedza uri ndi nnyi a no beba, honeha e nnyi a sa bebi.  

 

2.3.6. u fhambana ha vhathu vho malanaho zwi tshi ya nga vhukale na nga 

phambano dza zwa matshilisano 

Kha iyi ṱhoḓisiso ho dovha hafhu ha sumbedziswa na u fhambana ha vhathu vho malanaho 

zwi tshi ya nga vhukale na nga phambano dza zwa matshilisano. Duck (1988:358 - 359) 

vha ṱalutshedza vha ri: “Differences in age and social class matters count a lot in bringing 

about divorce between the married couples”. Izwi zwi amba uri phambano nga vhukale na 

nga zwa matshilisano zwi ḓisa ṱhalano miṱani. Tsumbo: Mufumakadzi a malwa a tshi bva 

muṱani wa zwigwili nga munna wa mushai; zwi ita uri mufumakadzi a mu nyadze lune zwi 

fhedzisela zwi tshi vhanga khakhathi dzine dza ḓisa ṱhalano. Hezwi zwi ḓi ralovho na kha 

munna arali vha hawe vho pfhuma ngeno vha vho mufumakadzi vhe zwishai. 

 

2.3.7. u dzhena kha mbingano vhathu vha tshe vhaṱuku 

Tshiṅwe hafhu tsha zwivhangi zwa ṱhalano miṱani minzhi ndi u dzhena kha mbingano vhathu 

vha tshe vhaṱuku. Bless (2006: 360 - 361) u amba u ri: “Marriages that are entered into by 

couples who are below the age of 21 simply breaks down because of lack of maturity and 

understanding of what marriage is all about”. Izwi zwi amba uri mbingano dzi iteaho vhathu 

vha tshi kha ḓi vha nga fhasi ha vhukale ha miṅwaha ya fumbili nthihi dzi anzela u thuthea 

nga u ṱavhanya. Vhuvhili ha avha vha vha vha sa athu u vhina tshoṱhe kha zwa matshilisano 

zwine zwa ḓisa u sa konḓelela musi thaidzo dza miṱani dzi tshi bvelela.  

 

2.3.8. U kundelwa kana u shaea ha u ḓilanga ha munna kana mufumakadzi  

U kundelwa kana u shaea ha u ḓilanga ha munna kana mufumakadzi zwiḽa zwine zwa pfhi 

ndi othonomi zwi a shela mulenzhe vhukuma kha u ḓisa ṱhalano miṱani. Bezuidenhout 

(2008:40-43) u ṱalusa vhuḓivhusi musi a tshi ri: “The ability to be with someone while also 

maintaining a sense of indipendence”. Izwi zwi amba u kona u ḓi langa ha munna kana 

mufumakadzi vhe kha mbingano hune muṅwe na muṅwe a kona u dzhia vhuḓifhinduleli 

naho muṅwe a siho tsini. Kanzhi vhathu vha sa athu malana zwi a itea uri vha thome vha 

laiwe u itela uri vha kone u nga kona u laula tshiimo tshifhio na tshifhio hu si na u ṱolou 

kwama muṅwe. 

 

2.3.9. Zwikambi 

U shumiswa ha zwikambi na u dzulela u kangwa nga halwa zwi a vhanga ṱhalano miṱani. 

Cohen (1992:505) u ri: “The abuse of alcohol and drugs in marriages can cause a host of 

other problems, including financial and emotional difficulties”. Izwi zwi amba uri u 

shumiseswa ha zwikambi na mahalwa zwi ḓisa thaidzo dzi fanaho na u sa shumisa 

masheleni zwavhuḓi na u dzulela u fhelelana mbilu ha munna na mufumakadzi zwine zwa 

swikisa kha dzinndwa dzine dza ṱuṱuwedza ṱhalano. 

 

2.3.10. u kuvhatedzana ha munna na musazdi 

U shaea ha u kuvhatedzana ha munna na musazdi zwi a ṱuṱuwedza khonadzeo dza ṱhalano. 

Bezuidenhout (2008:60-64) u ṱalusa u kuvhatedzana ha munna na mufumakadzi sa: “The 

degree of having some level of passion in the relationship that goes beyond more physical 

closeness”. Izwi zwi amba tshiga tsha lufuno tshine tsha ita uri munna kana mufumakadzi 

vha funane lu isaho thambo lune zwa ita uri vha ḓi vha vha u ṱoḓana naho vhe kule na kule. 

Milubi (2000:214) u ri:  “Vhafumakadzi vha tama nga maanḓa vhanna vhavho vha tshi vha 

ita vho khetheaho vhutshiloni. Vhanna na vhone kha sia ḽiṅwe vha tshi tama u gagamiswa 

nga vhafumakadzi vhavho. Hezwi zwoṱhe zwi ita uri lufuno lu aluwe zwine zwa ita uri 

mbingano i si kwashee. 

2.3.11. u tambudzwa lwa vhudzekani 

Mushumelavhapo wa Ofisi dza Vhashumelavhapo dza Tshiṱale u sumbedza u ri: “Tshiṅwe 

tsha zwithu zwi ḓisaho ṱhalano miṱani ndi u tambudzwa lwa vhudzekani muṱani. U tambudza 

uhu ndi hune ha vhonalesa ano maḓuvha hune khotsi a lala tshihulwane na ṅwana kana 

vhana vhawe vha vhasidzana. Maitele ayo a ita uri miṱani hu vuwe khakhathi dzine dzi si 

takuwe dzine dza swikisa kha ṱhalano na mabulayo miṱani. U tambudzwa kha mbingano 

uhu hu katela u tambudzwa muyani, tsumbo, u vhidza mufumakadzi nga madzina na u 

sokou u dzulela u sasaladza mufumakadzi. U tambudzwa mbinganoni hu dovha hafhu ha 

katela na u tambudzwa nga u dzulela u rwiwa na nyito dzoṱhe dzi elanaho na u pfhisa 

muṅwe vhuṱungu lwa ṋama”.  

 

2.3.12.  U ṱahela vhuhadzi  

U ṱahela vhuhadzi mbingano ya vhukuma i sa athu bvelela zwi a ḓisa ṱhalano miṱani. 

Ganong na Coleman (1984:389-406) vha tshi ṱalusa u ṱahela vhuhadzi musi mbingano i sa 

athu bvelela vha ri: “The degree at which couples live together before the actual marriage 

takes place”. Izwi zwi amba uri u ṱahela vhuhadzi kana u ḓi malisa zwi amba maitele ane 

musidzana a ḓi malisa vhuhadzi hu songo tevhelwa nḓila dzoṱhe dzo teaho u itwa phanḓa 

ha musi munna na mufumakadzi vha tshi dzhena kha mbingano. Maitele aya, u ya nga 

vhaṱodisisi a pfhala a si a vhuḓi kha ḽiṅwe sia saizwi vhuvhili havho vha vha vha si tsha 

vhona ndeme ya u malana zwa vhukuma.  

U ḓi ṱoḓela ha vhaswa vhafunwa zwi kwama vhukuma u sa dzhenelela ha vhabebi kha 

mbingano dza vhana vhavho. Zwiṅwe zwa zwiitisi zwa u ḓiṱoḓela vhafunwa zwi katela zwithu 

zwi fanaho na tshanduko dza musalauno, u ḓiimisa siani ḽa masheleni na u vha kule ha 

vhaswa na vhabebi.   

 

2.3.13. U vha na vhana kana thumbu muthu a sa a thu maliwa 

U vha na vhana kana thumbu muthu a sa a thu maliwa zwi ṱuṱuwedza khonadzeo dza 

ṱhalano miṱani. Ganong na Coleman (1984:395-400) vha amba vha ri: “Premarital 

childbearing and pregnancy promotes greater opportunities for parental divorces in many 

families”. Izwi zwi amba uri u ḓiwana ha musidzana a tshi vha na ṅwana kana vhana na u 

ḓiwana e na thumbu a sa athu malwa zwi ṱuṱuwedza ṱhalano miṱani ngauri vhana tsha u 

thoma vha ṱoḓa tshomedzo dzo vha teaho vhutshiloni. Arali musidzana a ḓi wana e na vhana 

a sa athu malwa zwi ḓisa thaidzo musi a tshi ya u malwa ngauri Tshivenḓa tshi tshi ri wa 

kokodza luranga na mafhuri a tevhela. Hezwi zwi vhonala musi munna a tshi kundelwa 

tshoṱhe u ṱanganedza avho vhana sa vhawe vha malofhani. Hezwi zwi dovha hafhu zwa ri 

swikisa kha khakhathi dza miṱani. Vhaṅwe vhanna sa zwine ra khou zwi vhonisa zwone, 

vha swika na hune vha ḓi dzhenisa kha vhudzekani na vhana vhe uyo mufumakadzi a ḓa 

navho. 

 

2.3.14. U sa ḓi wana muthu e kha vhureleli vhuthihi 

U sa ḓi wana muthu e kha vhureleli vhuthihi zwi a ḓisa ṱhalano miṱani.                                                                                                   

Lamb (1997:163-174) u ṱalutshedza u ri, “Individuals who are reported belonging to the 

same religious group have a somewhat lower chance of divorce than those who say they 

have no religious affiliation”. Izwi zwi amba uri vhathu vha malanaho nahone vha dovha vha 

ḓi wana vhe kha vhureleli vhuthihi mbingano yavho i a lalama u fhirisa ya vhathu vhane vha 

si vhe kha vhureleli vhuthihi. Musi munna na mufumakadzi vha tshi ḓi wana vhe na 

tshigwada tsha vhureleli havho, vha wana nyeletshedzo, ndayo na khuthadzo misi yoṱhe 

kha u kunda khaedu dza vhutshilo.    

                                          

2.3.15. U shaea ha thikhedzo i bvaho kha mushumelavhapo mbinganoni miṱani  

U shaea ha thikhedzo i bvaho kha mushumelavhapo mbinganoni miṱani yo fhambanaho zwi 

a shela mulenzhe nga hu hulu kha u ṱuṱuwedza ṱhalano miṱani minzhi. Nicholas (2010:183-

190) u ṱalutshedza uri: “Marriages are safer and healthier when the couple lives have healthy 

relationships”. Izwi zwi amba uri mbingano dzi vha dzo tsireledzeaho na u vha dzo nakaho 

musi vhutshilo ha munna na mufumakadzi vhe na vhushaka ha vhuḓi. Ngauralo muvhuso 

na zwiimiswa zwi shumanaho na zwa matshilisano zwi tea u ima lurandala kha u vhona uri 

vhashumelavhapo vha a tholwa na u pfhumbudzwauri vha vhe na nḓivho yo teaho kha u 

vhona uri nyimele i konḓaho kana u lemela miṱani minzhi i vhuedzedzwe ngonani. Munna 

na mufumakadzi vha tea u ṱanganedza na u pfhesesa ndeme ya mushumelavhapo kha u 

thusa u tandulula thaidzo dzine miṱa ya khou ṱangana nadzo. U ralo musi vha tshi 

ṱanganedza ndeme ya vhashumelavhapo, zwi ita uri munna na mufumakadzi vha 

pfhumedzane na u shanduka matshiloni avho. 

 

Keech (1984:135) u amba uri: “Conflict in marriages often arise not only because spouses 

perform tasks badly but because they enter marriages with different ideas about what will 

be expected of them, and for this reason no outsider can tell a couple how they can share 

marital tasks”. Izwi zwi amba uri munna na mufumakadzi vha dzhena kha mbingano vha sa 

ḓivhi tshipiḓa tshine vha tea u tshi tamba.  

 

2.3.16. U vha na vhuludu 

U vha na vhuludu kana zwiḽa zwine ra ri ndi u borea zwi a ṱuṱuwedza khonadzeo dza ṱhalano. 

Amato (2000:1137-1140) u ṱalutshedza uri:”When one or both parties in the relationship 

believe their marriage is no longer fun or no longer interesting, widthrawals and drifting can 

occur”. Izwi zwi amba uri musi munna na mufumakadzi vha si tsha takadzana kha mbingano 

hu swika hune lufuno lwa pfhuluwa zwa swika na hune muthihi kana vhoṱhe vha thoma u 

vha na maṱo malapfhu. Hu swika na hune avha vhavhili vha thoma u sathula mbingano 

yavho musi vhe na khonani dzavho. 

 

2.3.17. U kundelwa u dzhenela ngoma dza Tshivenḓa  

U kundelwa u lugisela vhaswa vha Vhavenḓa u vha vhanna na vhafumakadzi nga u fumba 

khathihi na nga mitambo zwi ḓisa khonadzeo khulwane dza ṱhalano. Mafenya (2002:53) ene 

a tshi amba u ri: “According to Vhavenḓa cultutre, a human being is considered a full adult 

after having undergone all the initiation schools meant for him or her”. Izwi zwi amba uri u 

ya nga ha mvelele ya Vhavenḓa, muthu u dziiwa e munna kana mufumakadzi arali o fhira 

ngomani. Ngoma idzi dzi angaredza vhusha, murundu, tshikanda, ludodo na domba na 

dziṅwe vho.  

Mbiti (1975:96) a tshi ḓadzisa kha u fumba u ri: “During that period a person goes through 

physical, emotional and psychologigal changes, which takes him or her from childhood to 

adolesance and adulthood”. Izwi zwi amba uri zwenezwi musi vhe ngomani idzi vha a ṱuṱulea 

na u vhibva zwi tshi ḓa kha kuhumbulele, u dzika muyani kana u vha vhathu vho khwaṱhaho 

ṋamani.  

 

2.3.18. U ḓiṱoḓela vhafuṅwa ha vhaswa 

U ḓiṱoḓela vhafuṅwa ha vhaswa na hone ho sedzuluswa sa tshiṅwe tsha zwivhangi zwa 

ṱhalano miṱani ya Vhavenḓa ano maḓuvha. Goode (1967:176-177) u ṱalutshedza 

mbofholowo hei o tou angaredza ḽoṱhe ḽa Afrika Tshipepe a ri, “Freedom of choice and the 

independence of youth generation are changes of fundamental importance that a full 

explanation of them would require an extensive analysis of each society”. Izwi zwi amba uri 

mbofholowo ya u ḓiṱoḓela vhafuṅwa kha vhaswa nga u tou angaredza kha ḽoṱhe ḽa Afrika 

Tshipembe ndi maitele a ndeme ane a ṱoḓou sedzuluswa kha lushuka luṅwe na luṅwe. 

 

2.3.19. U sa ṱanganywa muselwa na munna wawe 

U sa ṱanganywa muselwa na munna wawe ndi tshiṅwe tsha zwithu zwo sedzuluswaho kha 

vhaswa vhane vha kha ḓi bva u dzhena kha mbingano. U kundelwa u vha na vhana ha avha 

vho malanaho zwi a bveledza ṱhalano. Maitele a u ṱanganya avha vhavhili zwi ḓo itwa nga 

u kwama vhakegulu kha muvhundu wa tsini na maḽedzani nawo.  

 

2.3.20. U malana ha munna na mufumakadzi vha tshi bva kha mirafho i sa fani 

U malana ha munna na mufumakadzi vha tshi bva kha mirafho i sa fani zwi a ḓisa ṱhalano 

miṱani. Knox na Schadt (2008:195) vha ṱalutshedza uri, “Exogamy has a strong negative 

social influence in the couple lives and may even bring about separation and divoirce.” 

Hewzi zwi amba uri u malana ha vhathu vha bvaho kha mirafho yo fhambananaho zwi a 

ḓisa ṱhuṱhuwedzo i si ya vhuḓi ya zwa matshilisano miṱani zwine zwa nga swikisa kha 

ṱhalano miṱani.  

 

 

2.3.21. Ndeme ya tshelede 

Ndeme ya tshelede i a shela mulenzhe nga maanḓa kha u ḓisa ṱhalano miṱani. Knox na 

Schadt (2008:348) vha ṱalutshedza ndeme ya tshelede sa, “An inmportant resource which 

encompasses security, self esteem, power, avoiding poverty, power in relationships, love 

and conflit” Hezwi zwi amba uri ndeme ya u vha na tshelede miṱani zwi a tika na u khwaṱhisa 

mbingano saizwi hu tshi vha na u ḓi fhulufhela, tsireledzo, lufuno na u fhungudza phambano 

miṱani.  

 

2.3.22. Malwadze 

Malwadze a fanaho na HIV na AIDS a ḓisa ṱhalano miṱani. Mushumelavhapo wa Ofisi dza 

Vhashumelavhapo dza Tshiṱale u sumbedza u ri: “Vhunzhi ha mbingano dzo kwashekana 

nga mulandu wa malwadze a fanaho na HIV na AIDS saizwi muthihi kha avho vho malanaho 

a tshi wanala uri u na dwadze iḽo a tshi kundelwa u dzula na u ṱanganedza nyimele yo 

raloho.  

  

2.3.23. U kundelwa u ita zwa vhudzekani 

U kundelwa u ita zwa vhudzekani nga munna zwi a ḓisa ṱhalano miṱani minzhi. Knox na 

Schadt  (2008:545) vha talutshedza sexual dysfunctions sa, “The degree at which sexual 

functionality is affected by organic factors such as insufficient hormones or physical illness 

or by psychosocial or cultural factors such as negative learning, guilt, anxiety, or an unhappy 

relationship”. Hezwi zwi amba tshiimo tshine munna kana mufumakadzi a ḓiwana e khatsho 

musi a sa koni u ita zwa vhudzekani nga ṅwambo wa u thithisea ha tsinga dzawe dza zwa 

vhudzekani nga mulandu wa homoni i ḓisaho vhushaka vhu si havhuḓi kha mbingano.  

 

2.3.24. U phaḓalala ha mihumbulo ya feminisimu 

U phaḓalala ha mihumbulo ya feminisimu zwo shelavho mulenzhe kha ṱhalano miṱani minzhi 

ya Vhavenḓa u bva kha ṅwaha wa gidiṱahe ina u swika zwino. Milubi (2004:215) u ri: 

“Vhafumakadzi vha dzhiiwa vhe vhathu vha re fhasi ha vhanna kha sia ḽa ekonomi, polotiki, 

vhureleli, pfhunzo, mishumo na miṱa”. U ya nga Milubi (ibid) thyiori ya Femisimu i ombedzela 

mbuno dzi fanaho na uri munna na mufumakadzi vha a eḓena, mishumo ya hayani a si ya 

vhafumakadzi vhe vhoṱhe. Vhanna na vhone vha fanela u thusa hayani zwi hone. Vhanna 

vha fanela u bika, u kuvha, u lela vhana na zwiṅwevho. Musi izwi zwi sa itwi, nga munna 

zwi vusa khakhathi dzi sa takuwi dzine dza swikisa kha ṱhalano.  

 

2.3.25. U ṱanganelana ha zwa matshilisano  

U ṱanganelana ha zwa matshilisano zwi a ṱuṱuwedza kana u ḓisa ṱhalano. Strong, Devault 

na Cohen (2008:494) vha ṱalutshedza ṱanganelano ya zwa matshilisano sa: “The degree of 

interaction between individuals and the larger community”. Izwi zwi amba u ṱanganelana ha 

vhathu vho malana na kutshilele kwa mirafho miṅwe. Maitele aya a ita uri munna kana 

mufumakadzi a thome u tama kutshilele na maitele a miṅwe mirafho sa o kunaho u fhirisa 

maitele na kutshilele kwawe. Hezwi musi zwi tshi thoma u itea zwi vha zwi tshi khou ima na 

murero wa Vhavenḓa u no ri mulilo wa mbava a u orwi. 

 

Strong, DeVault, Theodore na Cohen (2008:352) vha ri: “The shift from an agricultural 

society to an industrial one undermined many of the family’s traditional functions”. Avha 

vhaṅwali vha amba uri u shanduka ha matshilele a vhathu vha vha vho ḓitika nga vhulimi u 

swikela kha kutshilele kwa zwa mamaga na dzifeme zwo ḓisa tshanduko i ṱuṱuwedzaho 

ṱhalano miṱani minzhi.  

 

Strong, et al vha ri: “The arrival of children tends to stabilize marriages, lowering the 

likelihood that couples will divorce”. Izwi zwi amba uri u vha na vhana kha munna na 

mufumakadzi kha mbingano zwi thusa nga maanḓa u khwaṱhisa mbingano. Musi 

mbinganoni hu tshi vha na u kundelwa u sa vha na vhana, vhuvhili ha avha vhathu, vha 

thoma u zwondololana uri muṅwe ndi ene a no khou shela mulenzhe kha uri ṅwana a si 

wanale. Maitele aya a ṋaṋa u ḓisa luambo lu sa takuwiho zwine zwa fhedza zwo ḓisa na 

ṱhalano.  

  

Behrnam na Quinn (1994:140), vha ṱalutshedza zwivhangi zwa ṱhalano nga nḓila i 

tevhelaho:  

  

Social scientists study the causes of divorce in terms of underlying 

factors that may possibly motivate divorce. One of these factors is the 

age at which a person gets married, delaying marriage may provide 

more opportunity or experience in choosing a compatible partner. 

Wage income and sex ratios are other such underlying factors that 

have been included in analyses by sociologists and economists.  

  

Izwi zwi amba uri vhorasaintsi vho guda na zwivhangi zwa ṱhalano nga nḓila ine vha 

sumbedzisa zwithu zwine zwa ṱuṱuwedza ṱhalano. Zwiṅwe zwa zwiitisi ndi tshivhalo tsha 

miṅwaha ine muthu a malwa kana a mala e nayo. Muthu ane a lenga u malwa kana u mala 

u vha na tshenzhemo khulwane ya u nanga mufarisi o mu fanelaho. Tshelede dzine vhathu 

vha hola dzone na u sa lingana ha mbeu ya tshisadzini na tshinnani na zwone vhorasaintsi 

vho wana uri zwi a vhanga ṱhalano.  

 

2.3.26. U sa dzula hayani tshifhinga tshilapfu nga munna  

Tshiṅwe tshifhinga vhanna vha funesa u fhedza tshifhinga tshilapfu vha siho hayani, 

vhaṅwe vhanna vha a dzedza mahalwani vha vhuya vhusiku vhathu vho no eḓela. Vhaṅwe 

vha vhona bola miḓini ya dzikhonani dzavho, vhaṅwe vha vha vho ya makaṱarani na 

huṅwevho hune ha ita uri vha sa ye mahayani nga tshifhinga. Tshiṅwe tshifhinga vhanna 

vha dzedzesaho nnḓa vha vha vha tshi khou shavha musadzi ane a nga lunyunyu muḓini. 

U dzedza nnḓa  vha pfa u nga vha khou tandulula thaidzo. U lenga honoho u vhuya hayani 

tshiṅwe tshifhinga zwi a ḓisa phambano muḓini ngauri mufumakadzi u vha na kuhumbulele 

ku si kwavhuḓi, zwa ḓisa tsemano muḓini ngauri mufumakadzi u vha a sa tsha wana pfanelo 

dzawe dzo fhelelaho dza u vha na munna wawe tshifhinga tshilapfu.  Zwenezwo, miṱa 

minzhi i fhedza i tshi khou kwashekana.  

  

2.3.27. U sa shuma ha munna muḓini  

 Vhunzhi ha vhafumakadzi ano maḓuvha vha funa munna ane a shuma, ngauri u na 

tshelede. Munna a sa shumiho a vha tshee na lufuno nae. Arali mufumakadzi o maliwa nga 

munna ane a shuma ha swikela hune munna onoyo a fhelelwa nga mushumo u a ṱaliwa 

ngauri a vha a si tsha kona u bvisa tshelede.  Mufumakadzi onoyo u mbo ḓi funana na 

muṅwe munna a no shuma uri a wane tshelede. Musi zwikhala zwa mishumo zwi tshi konḓa 

u wanala, vhafunani vho malanaho vha a ṱalana. Masheleni ndi tshithu tsha vhuṱhogwa 

mbinganoni ngauri arali muṱani ha sa vha na tshelede hu a vha na ṱhalano.   

  

2.3.28.  U sa vha na vhana muṱani  

Mukegulu Vho Munzhedzi vha ri: “Vhunzhi ha miṱa ine ya shaya vhana, tshifhinga tshinzhi 

munna na vhomazwale a vha ṱodi u ḓivha uri tshiitisi ndi mini.  Hu dzulelwa u humbulelwa 

uri ndi mufumakadzi a sa vhiho na vhana ngauri kha miṱa ya Vhavenḓa ri tenda uri 

mufumakadzi u malelwa u alusa lushaka uri lu vhe lunzhi”.  Zwino arali a sa vha na vhana 

muḓini, u a ṱaliwa nga munna wawe.  Fhedzi nga u sa ḓivha tshiṅwe tshifhinga zwi a vha 

zwi tshi bva kha munna  a sa bebi, a vho sala a tshi zwi vhona o no ṱalana na vhafumakadzi 

vhanzhi.  

  

2.3.28. Vhafumakadzi vha no shuma  

Knox na Schacht (2008: 368) Vha ṱalutshedza uri : “When a wife earns an income, her 

power in the relationship increases”. Izwi zwi amba uri mufumakadzi musi a tshi shuma 

ndango yawe muṱani i a hulela.  

 

Musi mufumakadzi a tshi shuma a dovha a hola tshelede i no fhira ya munna tshiṅwe 

tshifhinga ha tshe na ṱhonifho, ha tsha pfa munna wawe a tshi amba kana u mu kaidza.  A 

tshi kaidzwa u pika u fhaṱa muḓi wawe. Muḓini munna u dzulela u luvhelela naho a songo 

khakha. Izwi kanzhi zwi dovha zwa vhonalesa kha munna ane a sa shume, onoyo munna 

u ḓo shumiswa mishumo ya muṱani sa u kuvha na miṅwevho ine ya sumbedza uri ha tsha 

ṱhonifhiwa na luthihi.  Tshiṅwe tshifhinga munna wa hone u a siiwa hayani nga mufumakadzi 

a sa ḓivhi uri o ya ngafhi.  Ḽiṅwe ḓuvha na u vhuya a sa vhuye, munna a tshi vhudzisa a 

semiwa phanḓa ha vhana. Zwenezwo mufumakadzi hu a swika hune a neta a ṱala munna 

wawe a ya a fhaṱa muḓi wawe saizwi e na tshelede.  

  

2.3.29. U sa funzea  

Mukegulu Vho Munzhedzi vha ri : “Musi muṱani muṅwe a songo dzhena tshikolo nga 

maanḓa munna, mufumakadzi ha tsha ṱhonifha munna wawe tshiṅwe tshifhinga u pfa a tshi 

nga u a shona u sumbedza munna wawe vhaṅwe vhathu nga u ḓivhona u nga ndi wa nṱha 

nga u funzea, a fhedzisela o ṱala munna wawe”.  Izwo zwi a itea na kha vhanna vhanzhi, 

arali vha vhona vhafumakadzi vhavho vha songo dzhena tshikolo nga u tou ralo vha a shona 

u tshimbila navho.  Vha vhona zwi tshi nga zwa fhasi kana tshirunzi tshavho tshi ḓo tsela 

fhasi. Vhaṅwe vha kombetshedzea u dzhia vhanna kana vhafumakadzi vha vhaṅwe vha 

ṱuwa navho dziphathini, buraini na musi hu tshi iwa u dalela mashango a kule. Zwenezwo 

munna kana mufumakadzi wa u dzulela u ita zwenezwo u vho vhona u tshila na muthu a 

songo dzhenaho tshikolo zwi tshi mu konḓela ha vho vha na phambano muṱani ine ya ḓisa 

ṱhalano.  

  

2.3.30. U lwala ha vhana kana ṅwana muṱani   

Mushumelavhapo vha ofisi dza Tshiṱale vha ri : “Mufumakadzi kanzhi u ṱhogomela vhana 

vhawe, tshifhinga tsha u vha na munna wawe tsha fhungudzea, hu sa tsha vha na tshifhinga 

tsha u amba nga ha lufuno. Zwi a sia hu na mutsiko muṱani nga maanḓa kha munna ngauri 

u vha a sa tsha wana pfanelo dzawe dzo fhelela”.  Nga tshenetsho tshifhinga hu ḓo vha hu 

tshi khou shumiseswa masheleni a u ilafha vhana kana ṅwana. Vhanna vhanzhi nyimele 

iyo i a vha konḓela u i ṱanganedza, munna a vho shavha a sia muḓi wawe a dzula na muṅwe 

mufumakadzi kana a pandela mufumakadzi wawe. Zwenezwo zwi a itea na kha mufu.  

2.3.31. Pfanelo dzo ṋewaho vhafumakadzi  

Mushumelavhapo vha ofisi dza Tshiṱale vha ri : “Vhafumakadzi vhanzhi vha khou 

kwashekanya miṱa yavho nga u shumisa dzipfanelo nga nḓila i si yone vha sa tsha ṱhonifha 

vhanna vhavho, vha vhona vha na maanḓa a no fana na a munna muḓini, vha ita zwine vha 

funa vha tshi ḓivha uri a vha rwiwi vha ya mapholisani zwa sia munna a sa tsha konḓelela 

ha vha na ṱhalano.  

  

2.3.32. U vha kule na kule ha munna na mufumakadzi nga mulandu wa      

    mushumo  

Mushumelavhapo vha ofisi dza Tshiṱale vha ri : “Ano maḓuvha miṱani minzhi munna kana 

mufumakadzi u ḓo wana a tshi shumela kule na hayani a tshi vhuya nga zwifhinga. 

Zwenezwo vhunzhi ha vhathu vha kombetshedzea u funana na muṅwe munna kana 

mufumakadzi nga nḓila ya tshiphiri, vhutshilo honoho musi vhu tshi khou ya phanḓa hu a 

swika hune vha sa tsha funa u ya hayani. Vhaṅwe vha vho fhaṱa na miḓi vha sa tsha ya 

hayani na luthihi miḓi ya hayani ya vho kwashekana.  

.  

2.3.33. U langa ha mashaka kha mbingano  

Mukalaha vho Ṱhaba vha ri : “Musi mashaka (vhomazwale) vha tshi dzhenelela mbingano 

ya vhana, vha vho vha vhone vhane vha langa muṱa wa ṅwana. Hu sala hu si tshee na u 

pfesesana havhuḓi kha munna na mufumakadzi ngauri vhunzhi ha vhasidzana vha ṋamusi 

a vha tendi u langiwa nga vhomazwake nahone  a vha tendi u konḓiselwa vhutshilo. 

Zwenezwo hu a vha na u semana ha mazwale na mazwale. Arali munna a nga imelela 

mubebi wawe, mufumakadzi u ṅala a ṱuwa a vhuelela ha hawe muṱa wa kwashekana.  

  

2.3.34. U thetshelesa zwine khonani dza amba  

Mushumelavhapo vha ofisi dza Tshiṱale vha ri : “Zwitshele a zwi fhaṱi muḓi, munna na 

mufumakadzi arali vha thetshelesa zwine dzikhonani dza amba u fhira u thetshelesa muthu 

ane wa dzula nae zwi fhedza muṱani hu si na pfano, zwa vhanga ṱhalano. Vhaṅwe 

vhafumakadzi musi vhanna vhavho vho ya mushumoni vha sala vha tshi thetshelesa zwine 

khonani dza amba zwone.  Musi munna a tshi vhuya mushumoni vha thoma u semana na 

u sengisa mafhungo ane munna ha a ḓivhi, hu swikela hune munna a neta, a pandela 

mufumakadzi wawe nga nṱhani ha luambo lwa ḓuvha liṅwe na liṅwe, musi o no pandeliwa 

a vho zwi vhona nga murahu uri khonani dzo vha dzi khou zwifha.  

  

 

2.3.24. U shaya mbebo ha mufumakadzi 

Afha hu na vhane vha tenda uri u shaya mbebo ha mufumakadzi hu ḓisa ṱhalano. Douglas 

(1990:125) u ṱalusa vhuumba sa tshivhangi tsha ṱhalano kha ḽa mabvaḓuvha musi a tshi ri: 

“To be a wife without bearing children has always been regarded in the East, not only as a 

mother of regret, but as a reproach which could lead to divorce”. Izwi zwi amba uri vhuumba 

kha mashango a mabvaḓuvha vhu dzhiiwa sa u lambya vhuhadzi kha mufumakadzi nahone 

zwi vhanga ṱhalano. 

Bumpass (1984:10) a tshi tikedza Douglas (1990:125) u ri: “Bareness exposed a wife to 

contempt and divorce”. Izwi zwi amba uri vhuumba vhu ṱana mufumakadzi kha u ḓo 

kundelwa u malwa na u nga ṱaliwa. 

Mgwambane (1997:63) u ri u sa anḓea nga mbebo zwi vhanga ṱhalano, musi a tshi ri “The 

dissolution of marriage is caused by death, divorce, bareness, witchcraft, adultery and 

disobedience. Izwi zwi amba uri u kwashea ha mbingano zwi vhagwa nga lufu, ṱhalano, 

vhuumba, vhuloi, vhupombye na u sa fulufhedzea.  

Mashau (2006:75) u tikedza Mgwambane musi a tshi ri: “Children also have a way of 

dividing married couples. In the first place you find couples having to divorce because of 

bareness. The inability to have biological children of their own is one of the contributory 

factors of high divorce rate in African continent”. 

Izwi zwi amba uri vhana vha na maitele a u fhambanya munna na mufumakadzi. U kundelwa 

u vha na vhana vha malofhani ndi tshiṅwe tsha zwivhangi zwa ṱhalano kha dzhango ḽa Africa. 

Vhakegulu vhoṱhe vha ṱalutshedza uri hu ḓi vha vho na vhaṅwe vhe vha thathwa mahadzi 

nga u sa beba.  

 

2.3.36. U shaya mbebo zwi nga vhanga mbingano ya vhanzhi (munna muthuhi, 

vhafumakadzi vhanzhi) 

Mukegulu Vho Luritha vha ri afha ndi hune munna musi a tshi vhona mufumakadzi wawe a 

sa bebi, u a mala muṅwe mufumakadzi kana vhanwe vhafumakadzi u itela u anḓea nga 

mbebo. Huṅwe vho ri zwi itwa nga mufumakadzi a ṱuṱuwedza kana a ṱoḓela munna wawe 

mufumakadzi wa u mu bebela vhana, huṅwe zwi a itwa nga vhomakhulu vha isa murathu 

kana shaka ḽa mufumakadzi. 

Mgwambane (1997; 54) a tshi amba nga tshayambebo u ri: 

“If a woman is barren, her husband will try by all means to get help 

from herbalists to cure her bareness. If this fails, he will ask a 

substitute from his father-in-law. If they fail him a substitute, the man 

goes to marry elsewhere”. 

 

Izwi zwi amba uri arali mufumakadzi e muumba, munna wawe u linga nga nḓila dzoṱhe uri 

a muilafhise kha vhomaine u lwa na vhuumba. Arali zwa kunda u humbela muṅwe 

mufumakadzi kha vhomakhulu. Arali zwa kunda na henefho u a ṱuwa a yo mala huṅwe. 

  

U ya nga mvelele ya Tshivenḓa mufumakadzi ha ṱaliwi nga nnḓa ha musi ho wanala uri ndi 

muloi kana o ḓidzhenisa kha vhupombye. Vhureleli ha Tshikhreste a vhu tendelani na 

ṱhalano saizwi mbingano i tshiimiswa tsho itwaho nga Mudzimu.  

2.4. MAGA A U FHUNGUDZA ṰHALANO  

Tshiṅwe tshithu tshi no ita uri munna na mufumakadzi vha dzule vhoṱhe vha si ṱalane ndi u 

ḓi imisela havho mbinganoni. Ganong na Coleman (1984:389-406) vha ṱalutshedza u ḓi 

imesela sa: “The extent to which the married couples view their marriage as a long-term 

event that help them not to be overwhelmed by the problems and challenges facing their 

lives”. Izwi zwi amba uri u ḓi imisela ndi ḽiga ḽine munna na mufumakadzi vha tea u ḽi dzhia 

u itela u kunda khaedu ifhio kana ifhio ine vha ṱangana nayo kha vhutshilo havho ha ḓuvha 

ḽiṅwe na ḽiṅwe.  

Zwithu zwi fanaho na u vha na nyofho dza uri arali sa tsumbo mufumakadzi arali a tshi 

humbula nga ṱhalano u humbula zwithu zwi fanaho na uri mashaka a ḓo zwi dzhiisa hani, 

dzikhonani dzi ḓo mudzhiisa hani na uri u ḓi kona hawe kha u swikelela kha masheleni 

muṱani hu ḓo tsela fhasi. Zwithu izwi zwoṱhe zwi fhedza zwi tshi mu ita uri a konḓelele naho 

zwithu zwi tshi khou mu konḓela kha mbingano.   

Ṋamusi kha mbingano dza Vhavenḓa hu na ṱhalano dzo andesaho vhukuma zwenezwo hu 

tea u vha na nḓila dzo fhambanaho dza u fhungudza ṱhalano. Musi vhathu vha tshi dzhena 

mbinganoni vha tea u ḓivha nḓila dzine vha nga dzi tevhela uri vha vhe na miṱa yo 

khwaṱhaho. Dziṅwe dza nḓila dzine dza nga fhungudza ṱhalano ndi dzi thavhelaho:   

    

2.4.1. Hu tea u vha na milayo yo khwaṱhaho  
 

Mushumelavhapo vha ofisi dza Tshiṱale vha ri: “Musi vhathu vhe mbinganoni mufumakadzi 

u tea u ḓivha nḓila ine a fanela u tshilisa yone muṱani ngauri u a laiwa nga vhahulwane, na 

munna na ene u tea u ḓivha nḓila yavhuḓi ya kutshilele na mufarisi wawe na u tenda u fhiwa 

mulayo nga vhahulwane. Munna u tea u vha ṱhoho, u tea u vha na vhana vhane a vha unḓa, 

mufumakadzi u tea u ṱhogomela vhana na munna.  

  

2.4.2. U shandukiswa ha milayo miṅwe ine ya vha hone zwino  

  

Mushumelavhapo vha ofisi dza Tshiṱale vha ri: “U itela uri mbingano i vhe na ndeme hu 

fanela u vhewa mulayo wa uri muthu u fanela u dzhena mbinganoni a na miṅwaha i no fhira 

mahumi mavhili na miṱanu uri  a vhe  e na mihumbulo yo dziaho kana o no aluwa. Hezwi 

zwi ḓo itisa uri musi munna o mala a pfe na u vhona e na vhuḓifhinduleli mbinganoni yawe.  

  

2.4.3. Senthara dza u pfumbudza   
 

Mushumelavhapo vha ofisi dza Tshiṱale vha ri: “Vhabebi vha tea u itela vhana vhavho 

senthara dza u amba na vhaṱhannga na vhasidzana”.  Radio, thelevishini, gurannḓa na 

magazini zwi tea u hasha mafhungo ane a elana na mbingano uri vhana vha aluwe vha tshi 

ḓivha nga ha mbingano, na vhuḓi na vhuvhi hayo.  

  

2.4.4. Dzingoma  

Mukalaha Vho Ṱhaba vha ṱalutshedza u ri: “Hu tea uri dzingoma dze dza vha dzi tshi tshinwa 

kale dzi dovhe dzi tshiniwe ngauri vhunzhi ha dzingoma idzo dzo vha dzi khou laya vhaswa.  

Misevhetho, vhusha, zwikanda, madomba, miḽa na dziṅwevho zwi alusa vhaswa uri vha 

ḓivhe milayo ya musi vha sa athu u mala na musi vho no malwa; naho hu uri ano maḓuvha 

vhathu vhanzhi a vha tsha tenda kha dzingoma. Dzone u shuma dzi a shuma”.  

  

2.4.5 U malana na muthu ane wa mu funa  
 

Vhafunzi vha kereke “Dutch Reformed” vha ri: “Munna na mufumakadzi vha tea u thoma 

vha tendelana, vhafunana hu si na muṅwe ane a khou kombetshedziwa, ngauri arali muṅwe 

a kombetshedziwa, u mala kana  u malwa a sa funi hu si kale hu ya vha na thaidzo  i songo 

lavhelelwaho”.  

  

2.4.6. Muṱa wa vhathu vho funzeaho  
 

Mushumelavhapo vha ofisi dza Tshiṱale vha ri: “Musi arali vhathu vhoṱhe vho funzea vha 

dzhena tshikolo vha pfesesana siani ḽa u shumisa masheleni na zwiṅwevho.  

  

2.4.7. Munna kha a vhe na mufumakadzi muthihi  
 

Vhafunzi vha kereke ya “Dutch Reformed” vha ri “U vha na vhafumakadzi vhanzhi zwi ita 

uri hu vhe na ṱhalano, mufumakadzi muthihi  u vha ene wa khwiṋe vhutshiloni, musi a tshi 

ita  zwithu sa ṱhoho ya muḓi hu vha hu si na muvhango  na u sa tamelana zwivhuya.  

  

2.4.8. U fulufhedzea  
 

Mushumelavhapo vha ofisi dza Tshiṱale vha ri: “Muthu u tea u fulufhedzea uri a funiwe nga 

mufunwa wawe nahone zwi khwaṱhisa lufuno.  

  

2.4.9. U vha tsini na vhathu vha lushaka  

 

Mukalaha Vho Ṱhaba vha ri: “U vha tsini na vhathu vha lushaka, hu nga vha vhomazwale, 

vhokhotsimuhulu, zwi lalamisa mbingano.  Ri ralo ngauri arali muthu a vha na thaidzo u a 

kona u vhudza vhaṅwe vhathu vhane vha vha tsini vha thusa nga u tandulula thaidzo yawe 

muṱani nga u dzhia avha vhavhili vho malanaho. Ndi ngazwo kale mbingano dzo vha dzi si 

na thaidzo ngauri vhathu vho vha vha tshi ṱhonifha vhomazwale na u vha pfesesa kha 

zwoṱhe zwine vha amba. Mafhungo a muṱani o vha a tshi laulwa nga vhomazwale”.  Zwino 

mbingano dza ano maḓuvha vhaswa vha tou ḓilaula, a vha thetshelesi zwine vhomazwale 

vha amba zwone, vha ḓivha uri arali vha na thaidzo vha ya mapholisani.  

 

2.5. MASIANDAITWA A ṰHALANO  

Malugana na masiandaitwa na mvelelo dzi ḓiswaho nga ṱhalano Bezuidenhout (2008:24) u 

amba u ri: “Because of its complex nature, divorce has a number of far-reaching 

cosequences for the individual members of the family, the family as a whole and society 

itself”.  

 

Hezwi zwi amba uri ṱhalano iṅwe na iṅwe i na masiandaitwa ayo ane a si fane tshoṱhe na a 

iṅwe ṱhalano zwi tshi vhangwa nga u fhambana ha vhathu na kuṱanganedzele kwa ṱhalano 

kha vhavhili vho ṱalanaho, kha muṱa woṱhe na lushaka lwoṱhe nga u angaredza. Musi 

vhushaka ha mbingano ho swika magumoni, muṅwe kana vhuvhili ha avha vhathu vha 

ḓelwa nga mbiti, u ḓivhona mulandu, kana u kundelwa u langa mbingano.  

 

Bezuidenhout (2008:46) u dovha hafhu a amba u ri; “The divorced couples become 

psychologically affected because of stress and fate caused by divorce”. Izwi zwi amba uri 

vhuvhili ha avha vho ṱalanaho vha vha na mutsiko wa muhumbulo kha u wana vha tshi nga 

ṱanganedza u tshila vhe kha ṱhalano.  

 

Cohen (2008:564-568) ene a tshi amba nga masiandaitwa a ḓiswaho nga ṱhalano u ri, “The 

divorced couples also experience serious problems in managing their finances”. Izwi zwi 

amba uri zwi tshi ḓa kha u ḓidzudzanya kha zwa kulangele kwa masheleni vhuvhili havho 

zwi a vha konḓela. Tsumbo: wa mufumakadzi o ṱalwa ngeno a sa shumi kana muholo wawe 

u fhasi u wana a tshi kundelwa u unḓa vhana. Cohen (ibid) a tshi isa phanḓa nga fhungo iḽi 

u ri “Divorce has far reaching results in establishing new friendship for the divorced couples”. 

Izwi zwi amba uri ṱhalano idzi dzi dovha hafhu dza fhungudza tshivhalo tsha khonani kha 

munna na mufumakadzi hune ya vha thaidzo ya u thoma vhuṱama na vhaṅwe vhathu 

vhaswa. Zwi tshi ḓa kha sia ḽa vhana ṱhalano i ḓisa masiandaitwa a si avhuḓi.  

 

Bezuidenhout (2008:48) a tshi tika uyu muhumbulo u ri: “Divorce has a strong negative 

impact on the part of children since it lowers and brings about change in accessing money, 

adjusting themselves to new families, getting admissions to new schools as well as getting 

themselves new friends”. Izwi zwi amba uri ṱhalano idzi kha vhana dzi dovha hafhu dza ḓisa 

masiandaitwa a si avhuḓi zwi tshi ḓa kha tshaduko i tselaho fhasi zwi tshi ḓa kha tshiimo 

tsha zwa masheleni, u dzhena na u bva kha muṅwe muḓi hu tshi iwa kha muṅwe, u 

ṱanganedzwa na u ḓiṅwalisulula u bva kha tshiṅwe tshikolo u ya kha tshiṅwe na u ḓiwana 

havho vha tshi thoma u ḓiwanela kana u vhumba vhukonani nga huswa. 

 

Bezuidenhout (Ibid) u ṱalutshedza u ri; “Children of the divorced couples become guilty 

conscious and feel very much inferior and undignified to the society since they are labeled 

as the children of the divorced persons”. Izwi zwi amba uri vhana vha vhabebi vho ṱalanaho 

vha pfha vha tshi ḓisola na u pfha vho nyadzea na u sa hulisea kha lushaka musi zwi tshi 

ḓa kha u dzhiiwa sa vhana vha vhabebi vho ṱalanaho. Vhana vha a swika hune vha ḓibvisa 

kha vhutshilo ha afho muḓini na u ḓiita vhomakhonya nga maanḓa zwi tshi ḓa kha vhana 

vha vhatukana. 

Amato na Keith (1991:128) vho tshi ṱalutshedza vha ri; “Children who come from the 

divorced famileis fare very bad at school as opposed to those coming from married families”. 

Izwi zwi amba uri vhana vha no bva miṱani ya vhathu vho ṱalanaho, a vha koni tshikoloni 

vha tshi vhambedzwa na vhane vha bva miṱani ya vhathu vho malanaho.  Mushumelavhapo 

wa Ofisi dza Tshiṱale u tikedza uyu muhumbulo musi vha tshi ri: “Vhunzhi ha avha vhana 

vha a vha na vhuleme zwi tshi ḓa kha mishumo ya tshikolo, a vha pfhesesi, vha na u sa 

ḓiṱanganedza, vha vusa khakhathi na vhana vhaṅwe vha bvaho miṱani i re kha mbingano 

na u dovha hafhu vha si vhe na tshumisano yo kunaho na vhadededzi”. 

 

Ṱhoḓisiso iyi i bvisela khagala masiandaitwa a u kundelwa u ḓidzudzanya zwi tshi ya nga 

nzulele ya hune vha ḓiwana vhe hone. Amato (2000:1128-1131) u amba u ri, “In general, 

the adjustments of divorces show major variation, with some individuals managing to adjust 

to the new situation relatively fast, while for others divorce represents a longer–term chronic 

problem from which they might never fully recover”. Izwi zwi amba uri nga u tou angaredza 

u ḓidzudzanya ha vhathu vho ṱalanaho zwi tshi ḓa kha u ṱanganedza iyi ṱhalano, vhaṅwe 

zwi vha kwama lwa tshifhinga tshilapfhu ngeno vhaṅwe zwi sa yi thambo hune vhaṅwe vha 

ṱavhanya u ṱanganedza nyimele ntswa nga u ṱavhanya ngeno vhaṅwe ṱhalano i tshi vha 

thaidzo i sa fheli ine vha tenda u i ṱanganedza na u ḓibvisa khayo. 

 

Amato (2000:1132-1136) a tshi isa phanḓa u ri; “Whether divorce leads to decline in well-

being depends on the nature of marriage from which the partners are leaving”. Hezwi zwi 

ṱalutshedza uri ṱhalano i a swikisa kha u xelelwa nga mutakalo zwi tshi bva kha nyimele ya 

mbingano ye munna na mufumakadzi vha vha vhe khayo. Izwi zwi dovha hafhu zwa 

khwaṱhisa uri ṱhalano i bvelelaho miṱani kana kha mbingano ye ya vha i tshi dzula i na 

pfhudzungule i vhe yo rulea nga murahu ha ṱhalano.  

 

Amato (2000: 1136-1137) a tshi isa phanḓa u ri; “Adjustments to divorce also depend on 

various socio-economic and interpersonal resources such as employment, income, social 

suport and whether one has a new partner”.  

 

Izwi zwi amba uri u ḓidzudzanya kana u ḓiṱanganedza zwi laulwa nga tshiimo tsha 

masheleni na matshilele na zwiko zwine muthu ene muṋe a vha nazwo sa mushumo, 

mbuyelo ya masheleni, vhatikedzi vhutshiloni, na uri muthu u na muthu muswa ane a khou 

tshila nae naa.  Zwi tshi ḓa kha sia ḽa masheleni, tsumbo, mufumakadzi u ḓiwana e kha 

thambulo saizwi nḓowelo yo vha i ya uri munna ndi ene a mu shomedzaho nga masheleni 

ngeno kha sia ḽa munna ri tshi wana uri u a vhuelwa saizwi aḽa masheleni e a vha a tshi a 

fha mufumakadzi a tshi vho a vhulunga. 

 

Kerstein (2005: 135-137) u amba u ri; “Parental divorce weakens contacts between children, 

their parents and their grand-parents”. Izwi zwi amba uri ṱhalano dzi bvelelaho miṱani dzi 

hoṱefhadza vhukwamani vhukati ha vhana na vhabebi vhavho khathihi na vhomakhulu 

wavho. Naho ṱhalano yo itea kale u kwamea muyani zwi tshi ḓa kha vhana u ya kha vhabebi 

hu dzula hu hone.  

Muṅwali Kerstein (Ibid) u dovha a amba u ri: “One noticeable change in children’s post-

divorce condition concerns their custody arrangements”. Izwi zwi amba uri tshanduko iṅwe 

ine ya vhonalesa kha vhana nga murahu ha ṱhalano ndi nzudzanyo dzine dza itwa uri ndi 

nnyi kha munna na mufumakadzi a teaho u dzula na vhana. Khakhathi i vha hone arali 

vhana kana ṅwana a tshi pfhi a dzule na khotsi ngeno vhana vha tshi tama u dzula na mme 

avho. Hezwi zwi fhedza zwo kwama vhana mihumbuloni na kha mvelelo dza tshikolo. 

 

Amato na Keith (1991:9) vha angaredza nga u ri: “Children functions reanably well after 

divorce if their standard of living have not decline dramatically, their resident mothers are 

psychologically well adjusted and engage in high-quality parenting, they maintain close ties 

to fathers and their parents avoid conflicts and engage in at least a minimal level of 

cooperation in the post-divorce years”. Izwi zwoṱhe zwi amba uri vhana vha tshila zwavhuḓi 

arali nga murahu ha ṱhalano tshiimo tshavho tsha kutshilele tsha si shanduke na u vhona 

vho mme avho vha sa thithiswi kha kuhumbulele na matshilo avho na uri vha ḓiwane vha 

na vhushaka havhuḓi na vhokhotsi avho. Kha nyimele yo raliho vhana vha dovha hafhu vha 

tama u vhona vhabebi vhavho vha sa ḓidzhenisi kha khakhathi dza miṱani na u ḓiwana vhe 

kha vhushaka havhuḓi na nga murahu ha ṱhalano.  

 

Strong, Devault na Cohen(2008:512) vha ri: “One of the presumed consequences of divorce 

for children is the sense of being caught in the middle, forced to choose sides and being 

pulled in different directions by their parents”. Izwi zwi amba uri masiandaitwa a ṱhalano kha 

vhana a ita uri vhana vhaḓiwane vhe tshiṱangadzimeni. Hezwi musi vho hanganea ngaurali, 

vha kombetshedzea u nga ḓiwana vho sendamela siani ḽa u takalela mme, khotsi kana u 

nga ḓiwana vha tshi funa vhoṱhe. Ṱhalano dzi bvelelaho miṱani dzi bveledzavho na zwiḽa 

zwine ra ri ndi vhuṋe na u vha na maanḓa a u dzula na ṅwana kana vhana.  

 

Maṅwe masiandaitwa ane a ḓiswa nga ṱhalano ndi zwiḽa zwine ra ri ṅwana kana vhana vha 

dzula na nnyi nga murahu ha ṱhalano. Strong, et al (2008:515) vha ri, “Child custody refers 

to issues that are particularly poignant because they represent continued versus strained or 

even severed ties between one parent or his or her children”. Hezwi zwi amba uri musi 

ṱhalano yo ṱaha, muthihi kha munna na mufumakadzi vha ḓiwana vhe vhone vha no 

nekedzwa ndango yo fhelelaho ya u dzula na ṅwana kana vhana. Musi aya maitele a tshi 

shumiswa, vhana vha a kwamea nga nḓowelo ye ya vha yo no fhaṱela ya u ḓiwana vhe na 

vhabebi vhavho tshifhinga tshoṱhe. 

 

Nga nnḓa ha masiandaitwa a ṱhalano a vhonalaho kha munna na mufumakadzi, vhana na 
vhone vha a kwamea nga nḓila dza vhuḓi na dzi si dza vhuḓi. Musi ro sedza nḓila mmbi 
dzine masiataitwa a ḓisa kha vhana Harvey na Fine (2004:194)  vha ṱalutahesdza uri: 
“Divorce causes missing parental figure on the part of children”.  Izwi zwi amba uri ṱhalano 
dzi vhanga u shaea ha tshiimo tsha mubebi zwi tshi ḓa kha vhana, u sa shaea ha mubebi 
muthihi zwi ita uri ṅwana sa tsumbo a shae ṱhuṱhuwedzo ya mme kana khotsi.  
 
Ho sedzwa kha vhuvhi vhu ḓiswaho nga ṱhalano kha vhana Harvey na Fine (2004:195) vha 
ṱalutshedza uri: “Children of  the divorced people experience troubles in managing feelings 
such as anger, hate, hurt, and depression as a result of their parent’s divorce”. Izwi zwi 

amba uri vhana vha vhathu vho ṱalanaho vha ṱangana na thaidzo uri vha kone u langa 
vhuḓipfhi havho sa mbiti, vengo, u vhaisa, na mutsiko u ḓiswaho nga ṱhalano ya vhabebi 
vhavho. Hezwi zwoṱhe zwi vhangwa na u ṱuṱuwedzwa nga zwithu zwi fanaho na uri ṅwana 
u tea u dzula na nnyi musi tshiimo tsha mbingano tsho swika afha.   
 
Harvey na Fine (2004:195) vha tshi ṱalutsheza nga ha masiandaitwa mavhi a ḓiswaho nga 
ṱhalano vha ri: “Lack or loss of financial support on the part of the children of divorced 
peoples has a negative bearing on their upbringing”. Izwi zwi amba uri u shaea kana u sa 
vha hone ha thikhedzo ya masheleni zwi na masiandaitwa mavhi kha u alusa vhana vha 
vhathu vho ṱalanaho. Khotsi arali o vha a tshi shuma nyisedzo na thikhedzo ya masheleni 
kha ṅwana a i tsha fana na musi mbingano i tshi kha ḓi vha yo ima.  
 
Musi ro sedza kha masiandaitwa mavhuya a ḓiswaho nga ṱhalano Arditti (1999:204) u 
talutshedza uri: “Parents divorce has a positive bearing on the part of children since it 
promotes the acquisition of valuble trait, skill or knoledge”. Izwi zwi amba uri ṱhalano dza 
vhabebi dzi na masiandaitwa mavhuya kha vhana saizwi i tshi ṱuṱuwedza u wanala ha 
nḓivho, zwikili kana vhuṱali. Ṱhalano iyi ii ta uri vhana vha vhe na vhuḓipfhinduleli na u kona 
u ḓilanga vha tshe vhaṱuku.  
 
Arditti (1999:205) u ṱalutshedza uri: “The absence of negative has a positive bearing on the 
part of the child of divorced people”. Izwi zwi amba uri u sa vha hone ha zwiito zwivhi hu 
ḓisa zwivhuya kha vhana vha vhathu vho ṱalanaho. Hezwi zwi vhanala musi mubebi muthihi 
sa tsumbo; a nwesaho halwa kana mudzia nndwa a si tsha vha hone afho muḓini, zwi ḓisa 
mulalo na vhudziki kha avho vhana.  
 
Arditti (1999:2016) u isa phanḓa a tshi ṱalutshedza masiandaitwa mavhuya musi a tshi ri: 
“Increased relational closeness or satisfaction with a family member emerges on the part of 
the child when two couples part ways”.  Izwi zwi amba uri vhushaka ha u sendelelana vhu 
a engedzedzea kha ṅwana musi mme na khotsi vha tshi fhambana. Hezwi zwi vhonala musi 
ṅwana a tshi ḓibaḓekanya tshoṱhe na mubebi onoyo o salaho nae kana makhulu wa tshinna 
kana wa tshisadzi.  
 
Amato na keith (1991:275) vha ṱalutshedza uri: “Children of the divorced are exposed to 
opportunities they would not have been had their parents stay married”. Izwi zwi amba uri 
vhana vha vhathu vho ṱalanaho vha ḓiwana vho ṱanea kha khonadzeo dze vha vha vha sa 
ḓo dzi swikelela arali hu uri vhabebi vhavho vha vha vha tshi kha ḓi vha vho malana.  
 
Bezuindenhout (2008:48) a tshi tika uyu muhumbulo u ri : “Divorce has a strong negative 
impact on the part of children since it lowers and brings about change in accessing money, 
adjusting themselves to new families, getting admissions to new schools as well as getting 
themselves new friends”. Izwi zwi amba uri ṱhalano idzi kha vhana dzi dovha havhu dza ḓisa 
masiandaitwa a si avhuḓi zwi tshi ḓa kha tshanduko i tselaho fhasi zwi tshi ḓa kha thiimo 
tsha zwa masheleni, u dzhena na u bva kha muṅwe muḓi hu tshi iwa kha muṅwe, u 
ṱanganedzwa na u ḓiṅwalisulula u bva kha tshiṅwe tshikolo u ya kha tshiṅwe na u ḓiwana 
havho vha tshi thoma u ḓiwanela kana u vhumba vhukonani nga huswa.  
 
Bezuindenhout (Ibid) u ṱalutshedza u ri: “Children of the divorced couples become guilty 
conscious and feel very much inferior and undignified to the society since they are labeled 
as the children of the divorced persons”. Izwi zwi amba uri vhana vha vhabebi vho ṱalanaho 
vha pfha vha tshi ḓisola na u pfha vho nyadzea na u sa hulisea kha lushaka musi zwi ḓa 

kha u dziiwa sa vhana vha vhabebi vho ṱalanaho. Vhana vha a swika hune vha ḓibvisa kha 
vhutshilo ha afho muḓini na u ḓiita vhomakhonya nga maanḓa zwi tshi ḓa kha vhana vha 
vhatukana.  
 
Amato na Keith (1991:128) vho sedzulusa vha ri: “Children who come from the divorced 
famileis fare very bad at school as opposed to those coming from married families”.  Izwi 
zwi amba uri vhana vha no bva miṱani ya vhathu vho ṱalanaho, a vha koni tshikoloni vha tshi 
vhambedzwa na vhane vha bva kha miṱa ya vhathu vho malanaho. Vhunzhi ha avha vhana 
vha a vha na vhuleme zwi tshi ḓa kha mishumo ya tshikolo, a vha pfhesesi, vha na u sa 
ḓiṱanganedza, vha vusa khakhathi na vhana vhaṅwe vha bvaho miṱani i re kha mbingano 
na u dovha hafhu vha si vhe na tshumisano yo kunaho na vhadededzi.  
 
Ṱhoḓisiso iyi i dovha ya bvisela khagala masiadaitwa a u kundelwa u ḓidzudzanya zwi tshi 
ya nga nzulele ya hune vha ḓiwana vhe hone. Amato (2000:1128-1131) u amba u ri: “In 
general, the adjustments of divorces show major variation, with some individuals managing 
to adjust to the new situation relatively fast, while for others divorce represents a longer-
term chronic problem from which they might never fully recover”. Izwi zwi amba uri nga u 
tou angaredza u ḓidzudzanya ha vhathu vho ṱalanaho zwi tshi ḓa kha u ṱanganedza iyi 
ṱhalano, vhaṅwe zwi vha kwama lwa tshifhinga tshilapfhu ngeno vhaṅwe zwi sa yi thambo 
hune vhaṅwe vha ṱavhanya u ṱanganedza nyimele ntswa nga u ṱavhanya ngeno vhaṅwe 
ṱhalano i tshi vha thaidzo is a fheli ine vha tenda u i ṱanganedza na u ḓibvisa khayo. 
 
Amato (2000:1132-1136) a tshi isa phanḓa u ri: “Whether divorce leads to decline in 
wellbeing depends on the nature of marriage from which the partners are leaving”. Hezwi 
zwi ṱalutshedza uri ṱhalano i swikisa kha u xelelwa nga mutakalo zwi tshi bva kha nyimele 
ya mbingano ye munna na mufumakadzi vha vha khayo. Izwi zwi dovha hafhu zwa 
khwaṱhisa uri ṱhalano i bvelelaho miṱani kana kha mbingano ye ya vha i tshi dzula i na 
pfhudzungule i pfhe yo rulea nga murahu ha ṱhalano.  
 
Amato (2000:1136-1137) a tshi isa phanḓa u ri: “Adjustments to divorce also depend on 
various socio-economic and interpersonal resources such as employement, income, social 
support and whether one has a new partner”. Izwi zwi amba uri u ḓidzudzanya kana u 
ḓiṱanganedza zwi laulwa nga tshiimo tsha masheleni na matshilele na zwiko zwine muthu 
ene muṋe a vha nazwo sa mushumo, mbuyelo ya masheleni, vhatikedzi vhutshiloni, na uri 
muthu u na muthu muswa ane a khou tshila nae naa. Zwi tshi ḓa kha sia ḽa masheleni, 
tsumbo, mufumakadzi u ḓiwana e thambuloni saizwi nḓowelo yo vha i ya uri munna ndi ene 
ane a mu shomedzaho nga masheleni ngeno kha sia ḽa munna ri tshi wana uri u a vhuelwa 
saizwi aḽa masheleni e a vha a tshi a fha mufumakadzi a tshi vho a vhulunga.  
 
Kerstein (2005:137) u amba u ri: “Parental divorce weakens contacts between children, their 
parents and their grand-parents”. Izwi zwi amba uri ṱhalano dzi bvelelaho miṱani dzi 
hoṱefhadza vhukwamani vhukati ha vhana na vhabebi vhavho khathihi na vhomakhulu 
wavho. Naho ṱhalano yo itea kale u kwamea muyani zwi tshi ḓa kha vhana u ya kha vhabebi 
hu dzula hu hone.  
 

2.5.1.   MASIANDAITWA A ṰHALANO KHA VHANA  

  

Hafha muṱoḓulusi u ḓo sedzesa kha masiandaitwa ane a vha hone kha vhana nga murahu 

ha ṱhalano.   

Goode (1994:47), u amba uri:  

  

“Children gets angry and concerned over what this situation may 

mean for them, the way children react may not only be influenced 

by age and sex but also by the way parents and other adults 

behave infront of those children, as parents are the role in order 

of their children”. 

  

Afha muṅwali u khou sumbedza uri vhana vha a sinyuwa vha dovha  vha ṱoḓesa u ḓivha 

zwine nyimele heyo ya amba khavho, nḓila ine vhana vha kwamea ngayo a i tou ṱuṱuwedzwa 

fhedzi nga miṅwaha na mbeu, i dovha hafhu ya ṱuṱuwedzwa nga nḓila ine vhabebi na 

vhaaluwa vha ḓifarisa zwone phanḓa ha vhana vhenevho, saizwi vhabebi vha vhone vhane 

vha tea u sedza khavho vhutshiloni.  

  

U ya nga Goodman (1993:93) u ri:  

  

Divorce is likely to have a more immediate and visible negative effects 

on young boys than girls, young children are hardest hit partly because 

they are not able to understand what is happening? Children who are 

slightly older and are beginning to take their first step towards 

independence react some what differently.    

  

Vhasidzana na vhana vhaṱuku ndi vhone vhane vha kwameesa ngauri vha vha vha sa 

pfesesi uri hu khou itea mini?  Vhana vhane vha vha vho no aluwanyana nahone vhane vha 

khou thoma u dzhia maga a u thoma u ḓilanga vha kwamea nga nḓila dzo fhambanaho. 

Vha dzulela u pfa vha tshi nga vha na vhuḓifhinduleli hoho. Kha vhaṅwe vhana nyimele heyi 

i nga vha i sa khou u balelwa nga tshikolo, vhana na vhone vha nga dzhia mbingano sa 

tshithu tshi si tshavhuḓi ngauri vhabebi vhavho vha balelwa, vhaṅwe vhana vha vho vhona 

vhabebi vhavho vha tshi dihambekanya na u dzulela u lwa phanḓa havho.  Vhana vha aluwa 

vha tshi ḓivha uri ndi one maitele kwao aneo. Ṅwana a nga zwi sumbedzisa nga u sa ṱoḓa 

u pfesesa na u dzulela u ṱoḓa zwithu a tshi zwi vhona uri mubebi ha zwi swikeli i nḓila ya u 

sumbedza u sa fushea hawe na u dzula na mubebi muthihi kana i nḓila ya u ṱoḓa u dovha 

hafhu u ṱanganya vhabebi vhawe kana ya vha i nḓila ya u laṱisa vhabebi uri ndi nga mini 

vha sa dzuli vhoṱhe.  

  

Adams (1994:104), u ṱalutshedza masiandaitwa a ṱhalano kha vhana o sedza zwi tevhelaho:  

  

When children are unable to accept divorce interpersonal and interpersonal difficulties are 

sure to arise drug use is higher because children become confused. In their confusion 

children up in a peer group that influence them to use drugs as a way of dealing with the 

divorce of their parents. They believe that drugs can make them forget about the situation 

at home, others engage in drugs in order to fit in the group they want to join.  

Izwi zwi khou amba uri musi vhana vha tshi balelwa u ṱanganedza ṱhalano vhuvha  havho 

na zwine zwa vha konḓela zwi ita uri vha thome u shumisa zwidzidzivhadzi. Vhana vha mbo 

ḓi thoma u daha, musi vhana vho daha vha fhedza vha tshi kungea nga zwigwada zwa 

vhaṅwe vha thanga dzavho vha thoma u shumisa zwidzidzivhadzi sa nḓila ya u shumana 

na ṱhalano ya vhabebi vhavho.  Vha tenda kha ḽa uri zwidzidzivhadzi zwi nga ita uri vha 

hangwe nga ha zwine vha khou ṱangana nazwo mahayani avho. Vhaṅwe vha ḓidzhenisa 

kha zwidzidzivhadzi vha tshi itela uri vha kone u dzhenela zwavhuḓi zwigwada zwine vha 

ṱoḓa u tshila khazwo.  

  

Adams (1994:111), u bvela phanḓa a sumbedzisa masiandaitwa haya a ṱhalano kha vhana 

nga heyi nḓila:  

  

“Children of divorce are more susceptible to deviant peer influence 

because the single parent has less time or no  time at all to 

supervise or control his/her children because are more occupied 

with their own problems.The single parent are doing if he or she 

also spends most oftime at work. The single parent also be 

unaware of what the children are doing if he or she also spends 

most of time at work, children become aggressive and disobedient 

because of lack of parental guadince”.  

  

Vhana vhane vhabebi vhavho vho ṱalana, vha wanala zwi tshi leluwa u kungea nga zwine 

dzikhonani dza khou ita ngauri u wana uri mubebi muthihi ane a khou tshila na vhana u vha 

na tshifhinga tshiṱuku khavho kana a si vhe na tshifhinga tsha u ṱhogomela vhana.  U vha a 

na zwithu zwinzhi zwine a khou ita zwone, mubebi muthihi a nga balelwa u vhona uri vhana 

vha khou ita mini arali a tshi fhedzesa tshifhinga tshinzhi e mushumoni. Vhana vha a thoma 

u sa pfesesa na u sa langea nga nṱhani ha u kundwa ṱhogomelo ya vhabebi.  

   

Butterworth (1994:247), u ṱalutshedza zwine vhana vha nga itisa zwone nga murahu ha 

ṱhalano:  

  

Children fear insecure and fearful of their future: They wonder what will happen to them if 

anything happens to the parents they live with. Younger children may regress in their 

behaviour and start bed wetting and indulging in baby talk, children may also develop 

headaches or stomach aches as or excuse to stay in the family.  

  

Afha hu khou ambiwa uri vhana vha a pfa vha songo tsireledzea na u ofha vhumatshelo 

havho, vha ḓivhudzisa uri hu ḓo itea mini khavho arali ha nga sokou itea zwiṅwe zwithu kha 

vhabebi vhavho vhane vha dzula navho. Vhana vhaṱuku vha a thoma u shanduka kha 

maitele avho a zwithu vha thoma u runda vho eḓela, vha thoma u amba sa vhana 

vhaṱukuṱuku, vhaṅwe vhana vha a thoma u reṅwa nga ṱhoho, thumbuni ha vhavha kana vha 

pfa vha si tsha funa u dzula hayani.  

  

Obaki (2016:12), u sumbedzisa u sa takalela ṱhalano ha vhana nga heyi ndila:  

Most children do not want their parents to separate. They feel that their 

fathers and mothers have not taken their interest into account. Obaki 

also emphasizes that anger is usually directed at the parents, 

especially the one with whom the child is living, more ofen with the 

mother.  

  

Vhunzhi ha vhana a vha ṱoḓi vhabebi vhavho vha tshi ṱalana. Vha pfesesa uri vhokhotsi 

avho na vhomme avho a vho  ngo dzhiela nṱha ṱhoḓea dzavho. U dovha hafhu a ombedzela 

mafhungo a uri tshifhinga tshinzhi vhana vha bvisela mbiti dzavho kha mubebi, nga maanḓa 

avho vhane tshifhinga tshinzhi vha dzula na vhomme avho.  

  

Clapp (1992:102), u talutshedza minwaha ine vhana vhane vhabebi vhavho vho talana vha 

vhaisalesa vhe khayo a ri:  

    

“Children of six to eight years, partculary boys are the most openly 

grief stricken, feel the most loss and dispair and yearn most 

intensely for the absent parent. They believe that their intact family 

is vital to their survival. These youngsters are also susceptible to 

feelings of abandonment and rejection and worry that they will be 

replaced”.  

    

Hezwi zwi khou amba uri vhana vha miṅwaha ya rathi u ya kha ya malo nga maanḓesa vha 

vhatukana ndi vhone vhane vha vhaisalesa, vha pfa vho laṱetshelwa nga muṅwe wa vhabebi 

vhavho. Vha tenda kha uri uri vhone vha kone u tshila zwavhuḓi vha tea u vha vho dzula 

kha muṱa wo dzudzanyeaho. Havha vhana, vha pfa u nga vho tou laṱedziwa na u 

litshedzeliwa na u vhilahela uri hu nga ḓa vhaṅwe vhuimoni havho.  

  

Clapp (1992:104), u ṱalutshedza nḓila dzine vhaswa vha kwameisa zwone nga ṱhalano:  

Adolescents show feelings of anger, depression and guilt. They tend to react with deep 

sense of loss, grief and feelings of emptiness. These children are more aware of their 

parents as sexual objects and this may cause them to form heterosexual relationships at an 

early age.  

  

Izwi zwi khou amba uri vhaswa vha sumbedza vhuḓipfi havho nga u sinyuwa, u vha na 

mutsiko na u ḓivhona mulandu vha sumbedza vha tshi nga vho xelelwa, u sa pfesesa na u 

pfa vha tshi nga a vha na tshithu. Havha vhana vha vho pfesesa nga zwa vhudzekani 

vhukati ha vhabebi vhavho, zwa dovha zwa vha ita uri vha thome zwa vhudzekani vha tshee 

vhaṱuku.  

  

U ya nga Behrnam and Quinn (1994:74), vhaswa vha dzhia ṱhalano nga heyi nḓila:  

  

Teenagers and adolescents feel like they will never be to have a long term relationship, feel 

like they must grow up quickly. Divorce to children does not mean the second chance that 

it so often means to one or both parents. To children it is the loss of their family, the entity 

that provides them with support, stability, security and continuity in an often unpredictable 

world.  

 

Izwi zwi khou amba uri vhaswa vha pfesesa uri a vha nga ḓo vhuya vha fanywa vho vha na 

vhushaka ha tshifhinga tshilapfu, vha pfesesa uri vha tea u ṱavhanya vha vha vhaaluwa nga 

u ṱavhanya. Ṱhalano kha vhana, i sumbedza uri hu nga si tsha dovha hafhu ha vha na 

tshifhinga tsha u vhuyelelana ha vhabebi vhavho. Kha vhana ndi ndozwo ya muṱa wa havho 

na u dovha hafhu vha sa tsha wana thikhedzo kha muṱa, u dzudzanyea, u tsireledziwa na 

u bvelela kha zwa shangoni.  

  

Shutz (1982:101), musi a tshi ṱalutshedza nga ha vhushaka vhune ha vha hone vhukati ha 

dzipfulekani nga murahu ha ṱhalano u ri:  

  

The few studies that have examined sibling relationship in divorce families indicate that they 

are less close than sibling relationships in other family types. According to family members, 

boys in divorced families were less supportive and more negative to siblings than boys and 

girls from other families.  

  

Vhaṱoḓulusi vha si gathi vhe vha ṱoḓulusa nga ha vhushaka vhukati ha dzipfulekani kha 

muṱa wa vhathu vho ṱalanaho vha sumbedzisa uri dzipfulekani a dzi tou  vha tsini na tsini 

sa vhushaka vhune ha vha hone kha dzipfulekani dza miṅwe miṱa.  U ya nga miraḓo ya miṱa 

vhatukana vhane vha wanala kha miṱa yo kwameaho nga ṱhalano a vha koni u ḓidzhenisa 

kha zwine zwa khou itea henefho muṱani, vha dovha hafhu vha si vhe na vhushaka havhuḓi 

na dzipfulekani dzavho u fhirisa vhatukana na vhasidzana vha miṅwe miṱa.  

  

2.6. MAGUMO  

  
Ndima iyi yo zwi kona u bvisela khagala zwine mbingano na ṱhalano zwa vha zwone. Ndi 

henefha he zwivhangi zwa ṱhalano zwa sumbedzwa khathihi na masiandaitwa a vhagwaho 

nga idzo ṱhalano. Ndima iyi yo zwi kona hafhu u bvisela khagala maga ane a nga shumiswa 

u thivhela kana u fhungudza ṱhalano idzi. 

NDIMA YA VHURARU: NGONA DZA ṰHOḒISISO 
 

3. MARANGAPHANDA 

 

Ndima iyi yo sedza kha nyolo na ngona dza ṱhoḓisiso dzine dza ḓo shumiswa. Kha ndima 

iyi ho angaredzwa tshivhumbeo tsha ngudo, nyolo ya ṱhoḓisiso, ndivho, zwigwada, vhupo, 

ṱhumbulo, kukuvhanganyele kwa mafhungo, zwishumiswa zwa u kuvhanganya mafhungo, 

phimo, u kwamea ha vhathu, ngudo dza u ranga, tshikalo tsha ngudo na manweledzo.  

 

Ndima iyi i dovha hafhu ya angaredza khweshenee dza vhathu vhoṱhe vho vhudziswaho hu 

u ṱodou wana mafhungo u ya nga nḓivho yavho malugana na mbingano khathihi na ṱhalano. 

  

3.1. NYOLO NA NGONA YA ṰHODISO. 

 

Bless, Smith na Kager (2006:185) vha ṱalutshedza nyolo ya ṱhoḓisiso sa: “A set of 

procedures that guide the researcher in the process of verifying a particular hypothesis and 

excluding all other possible hypothesis or explations”.Izwi zwi amba uri nyolo ya ṱhoḓisiso 

ndi sethe ya maitele ane a sumbedza muṱoḓisisi kha kuitele kwa u khwaṱhisedza tshipikwa 

tsha ṱhodisiso yawe. Sethe ya maitele aya i angaredza u vhudzisesa vhathu vha re na 

tshenzhemo nga ha iyi ṱhoho sa vhakalaha, vhanna, vhafumakadzi, vhomadzhisiṱaraṱa na 

vhashumelavhupo. Iṅwe sethe ya maitele ndi yenei ya u wana vhuṱanzi kha maṅwalwa oṱhe 

a elanaho na ṱhoho ya ṱhoḓisiso.  

 

Babbie na Mouton (2010:647) vhone vha tshi ṱalutshedza nyolo ya ṱhoḓisiso vha ri ndi: “A 

plan or structured framework of how you intend conducting the research process in order to 

solve the problems”. Izwi zwi amba uri nyolo ya ṱhoḓisiso ndi ndugiselo kana nzudzanyo ya 

u sumbedza nḓila ine mutoḓisisi a ḓo i shumisa kha u tshimbidza ṱhoḓisiso yawe u itela u 

tandulula thaidzo.  

 

De Vos, Strydom, Fouche an Deiport (2005:112) vha ṱalusa nyolo ya ṱhoḓisiso sa: “A 

blueprint or an outline of how one intends to conduct the research”.  

 

Izwi zwi amba uri nyolo ya ṱhoḓisiso ndi thandulo nga ha nḓila ine muṱoḓisisi a khou u ṱoḓou 

tshimbidzisa zwone ṱhoḓisiso yawe. Nyolo ya ṱhoḓisiso ine ya ḓo shumiswa kha iyi ṱhoḓisiso 

ndi ngudo ya kheisi. 

 

De Vos, et al (2005:273) vha ṱalutshedza ngudo ya kheisi vha ri ndi: “An exploration or in-

depth analysis of a bounded system (bounded by time and / or place), or a single or multiple 

case over a period of time”. 

Izwi zwi amba uri ngudo ya kheisi ndi ngalavho kana phenḓo ya maitele o vhoxwaho nga 

tshifhinga na fhethu, kana nga vhuthihi kana vhunzhi ha tsengo kha tshifhinga tshilapfhu 

tsho tiwaho. Hafha ndi hune ṱhoḓisiso ya vha yo ḓitika nga ḽa uri i khou bvelela kha vhupo 

vhufhio nahone yo ḓitika nga tshivhalo tshingafhani tsha vhathu vhane vha ḓo vhudziswa. 

Kha ṱhoḓisiso iyi hu ḓo shumiswa ngona ya khwanthithethivi na ya khwaḽithithethivi hu u 

itela vhutepe ha muṱoḓisisi.  

3.2. NGONA YA ṰHOḒISISO YO ṰANGANELANAHO. 

 

Maree (2007:361) u ṱalutshedza ngona ya ṱhoḓisiso yo ṱanganelanaho sa: “A procedure for 

collecting, analyzing and mixing both quantitative and qualititative data at some stage of the 

research process within a single study to understand a research problem more completely”.  

 

Izwi zwi amba uri ngona ya ṱhoḓisiso yo ṱanganelanaho zwi amba maitele a u kuvhanganya, 

u saukanya khathihi na u ṱanganyisa vhuṱanzi vhu bvaho kha ngona ya khwanthithethivi na 

ya khwaḽithhethivi kha tshiṅwe tshiga tsha ṱhoḓisiso kha ngudo nthihi u itela u pfhesesa 

thaidzo ya ṱhoḓisiso lwo fhelelaho. Ndivho ya u shumisa ngona ya ṱhoḓisiso yo 

ṱanganelanaho ndi ya uri i tendela tsaukanyo yo fhelelaho ya nzulele ya ṱhoḓisiso.  

 

Maree (2007:261) a tshi tikedza mumbulo uyu u ri: “There are four main reasons for 

combining qualitative and quantative methods within one study”.   

 

U ya nga ha muṅwali uyu hu na mbuno nṋa dzi itisaho uri hu shumiswe ṱhanganelano ya 

khwanthithethivi na khwalithethivi kha ṱhoḓisiso nthihi. Mbuno dza hone ndi dzi tevhelaho: 

• To explain or elaborate on quantitative results within subsequent qualitative data, 

zwine zwa amba u ṱalutshedza nga ha mvelelo dzo tevhekanaho kha vhuṱanzi vhu 

bvaho kha ngona ya khwaḽithethivi. 

• To use qualitative data to develop a new measurement qualitative data, zwine zwa 

amba u shumisa vhuṱanzi ha khwaḽithethivi u bveledza phimo ntswa ya 

tshishumiswa kana thyiori yo lingwaho lwo tevhekanaho.  

• To compare quantitative data sets to produce well-validated conclutions, zwine zwa 

amba u vhambedza sethe dza vhuṱanzi ha khwanthithethivi na ha khwaḽithethivi u 

itela u bveledza phetho dzo dziaho.  

• To enhance a study with a supplemental data set, either qualitative or quantitative, 

zwine zwa amba u hudza ngudo ngomu ha sethe dza vhuṱanzi ho engedzedzeaho 

ha khwanthithethivi kana ha khwalithethivi.   

Figure 3.3. u kumedzwa ha ngona ya ṱhoḓisiso yo ṱanganelanaho  

 

  

 

 

 

 

 

 

 

 

 

 

 

 

 

 

 

Nyolo ya u olavha ndi yone nyolo yo ṱanganelanaho yo tou ri tswititiho saizwi vhuṱanzi vhu 

tshi ḓo kuvhanganywa nga nḓila mbili dzo fhambanaho. Tsha mathomo ndi u kuvhanganya 

vhuṱanzi ha khwanthithethivi ha saukanywa, ha tevhela vhuṱanzi ha khwanthethivi. Ndivho 

ya nyolo iyi ndi u shumisa mawanwa a khaḽithethivi u thusedza u bvisela khagala mvelelo 

dza ngona ya khwanthithethivi.  

 

Maree (2007:264) a tshi tikedza muhumbulo uyu u ṱalutshedza u ri: “The rationale is that 

quantitative results provide a general picture of the research problem while the qualitative 

results refine, explain or extend the general picture”.  

 

Izwi zwi amba uri muhumbulo muhulwane ndi wa uri mvelelo dza khwanthithethivi dzi 

bveledza tshifanyisoguṱe tsha thaidzo ya ṱhoḓisiso ngeno mvelelo dza khwaḽithethivi dzi tshi 

nanguludza, u ṱalutshedza kana u engedza tshifanyisoguṱe.  

 

Ndivho khulwane ya nyalavho ya ṱhoḓisiso yo ṱanganelanaho ndi u fungelela kha ndeme ya 

kumalele kwa mvelele ya Tshivenḓa na ya Tshikhreste zwi tshi ḓa kha u ṱuṱuwedza ṱhalano 

miṱani ya Vhavenḓa.  

 

3.3. NGONA YA KHWANTHITHETHIVI. 

 

Maree (2007:145) u ṱalutshedza ngona ya khwanthithethivi sa: “A process that is 

systemative and objective in its manner of using numerical data from only a selected 

subgroup of a population to generalize the findings to the population that is being studied”.  

 

Izwi zwi amba uri ngona ya khwanthithethivi ndi kuitele kune kwa vha na ndunzhendunzhe 

khathihi na ndivho yayo ya u shumisa vhuṱanzi ha nomboro vhu bvaho kha lugwada lwo 

 

Khwanthithethivi:  

 

Mbudzisa vhathu   

Khwalithethivi:   

• Nganea   

• Mutengolehafu wa mbudzisa 
vhathu  

• Tsedzuluso    

U fungelela ha ndeme ya mbingano nga mvelele ya Tshivenḓa na ya Tshikhreste kha u ḓisa ṱhalano ano 

maḓuvha.  

topolwaho kha tshigwada hu u itela u angaredza mawaṅwa kha tshigwada tshine ha khou 

itwa ngudo ngatsho.   

 

Maree (ibid) u dovha hafhu a ṱalutshedza tsendeko tharu dza ndeme kha mbuledzo iyi:  

 

i. Objectivity: “The judgement based on observable phenamenona that is 

moderately uninfluenced by emotions or personal prejudices”.    

 

Tshikwamea /tshiitwatshikwamea: Izwi zwi amba uri khaṱhulo yo ḓisendeka nga 

tshiitwatshikwamea tshi sa ṱuṱuwedzwi nga zwipfhi kana u vhaisa ha muthu zwo 

linganelaho.  

 

ii. Numerical data: “The measurement which consists of rules for assigning numbers 

to objects in order to represent quantities or attributes numericalls”. 

 

Vhuṱanzi ha sifere: Izwi zwi amba uri vhuṱanzi ha sifere ndi muelo wo vhumbyaho nga milayo 

i itaho uri nomboro dzi shanduke u vha zwithu hu u itela u imela vhulingani. 

    

iii. Generalisability: “Means that the research findings and conclusions from a study 

conducted on a sample population can be extended to the population at large”.  

 

Nyangaredzo: Izwi zwi amba uri mawanwa na magumo a ṱhoḓisiso a bvaho kha ngudo 

dzoitwaho kha ṱhumbulo ya zwigwada i nga kona u ṱandavhudzwa u ya kha vhudzivha ha 

zwigwada. 

 

3.3.1. Khweshenee  

Ṱhalusamaipfhi ya The New Dictionary of Social Work (1995:51) i ṱalusa mbudzisavhathu 

sa: “A set of questions on a form which is completed by the respondent in respect of a 

research project”. 

 

Izwi zwi amba uri mbudzisavhathu ndi sethe ya mbudziso i re kha fomo i ḓadzwaho nga 

muthu a no khou vhudziswa zwi tshi elana na thandela ya ṱhoḓisiso.  

 

Babbie na Mouton (2001:233) vha ṱalutshedza uri: “Although the term questionnaire 

suggests a collection of questions, a typical question will probabaly contain as many 

statements as questions, especially if the researcher is interested in determining the extent 

to which respondents hold a particular attitude or perspective”. 

 

Izwi zwi amba uri naho ipfhi mbudzivhathu ḽi tshi amba khuvhanganyo ya mbudziso, dziṅwe 

dza mbudziso dzi ḓo mbo ḓi ḓiwana dzi na zwitatamende zwi fanaho na mbudziso nga 

maanḓa arali muṱoḓisisi e na dzangalelo kha u fungelela u swika kha tshiga tshine 

vhavhudziswa vhe na ḽiime ḽiṅwe kana vhuvhambedzi vhuṅwe. 

De Vos et al (2005:166) vha tshi khwaṱhisa uyu mumbulo vha ri: “Of all instruments 

available, questinaires are probably the most generally used instruments of data collection”. 

Izwi zwi amba uri kha pfharo dzoṱhe dza u kuvhanganya mafhungo, khweshenee i bva 

phanḓa kha iyi ṱhoḓisiso. Vhathu vha ḓo vhudziswa vho livhanyiwa zwifhaṱuwo navho.  

 

Maree (2007:159) u ṱalutshedza vhuḓi na vhuvhi ha khweshenee nga nḓila heyi:  

 

3.3.2. Vhuḓi ha u shumisa Khweshenee ndi vhu tevhelaho:  

• This method has the highest response rate, zwine zwa amba u ri: Ngona iyi i na 

phimo ya nṱhesa zwi tshi ḓa kha u aravhiwa.  

• Long questions can be used, zwine zwa amba u ri: Khweshenee ndapfhu dzi a kona 

u shumiswa. 

• The interviewer can assist with issues that are not clear to the respondent, zwine zwa 

amba u ri: Muvhudzisi u a kona u thusa nga zwithu zwine zwa si vhe khagala kha 

muthu a no khou vhudziswa.  

• They can be administered to respondents who cannot read or write, zwine zwaamba 

u ri: Dzi a kona u shumiswa kha vhavhudziswa vha sa koni u vhala kana u ṅwala.  

• They help overcome misunderstandings and misinterpretations of words or 

questions, zwine zwa amba u ri: Dzi thusa u thivhela u sa pfhesesa na u sa kona u 

pindulelwa ha maipfhi kana mbudziso.  

• Interviewers can ensure that all items on the questionnaire have been considered 

and that respondents did not omit difficult questions, zwine zwa amba u ri: 

Vhavhudzisi vha na vhuṱanzi ha uri zwiteṅwa zwoṱhe kha mbudzivhathu zwo 

kwamiwa na uri vhavhudziswa a vho ngo pfhuka mbidziso dzi konḓaho.  

 

3.3.3. Vhuvhi ha u shumisa khweshenee  

• Interviewers should be well-trained / vhavhudzisi vha tea u vha vho gudiswa  

• Interviewer‘s bias is a great risk / u dzhia sia ha muvhudzisi vhu vha khomboni. 

 

Kha ṱhoḓisiso iyi u shumiswa ha khweshenee ndi zwa ndeme saizwi yo vhumbya nga 

mbudziso dzo valeaho. De Vos et al (2005:175) a tshi tikedza muhumbulo uyu wa  mbudziso 

dzo valeaho u ri: “The degree of frequency and comprehensiveness of a phenomenon can 

be ascetained quite meaningfully by means of closed questions, in which the respondents 

has to choose one option from a number  of possible answer for each item”.  

 

Izwi zwi amba uri digirii ya ḓuvha na pfheseso ya tshibveleli i kona u pfhesesea lwa khwiṋe 

nga u shumiswa ha mbudziso dzo valeaho hune vhavhudziswa vha tea u nanga muhumbulo 

muthihi u bva kha mutevhe wa phindulo dza itheme iṅwe na iṅwe.  

 

Neuman (1997: 232-234) u bvisela khagala vhuḓi ha mbudziso dzo valeaho kha 

khweshenee nga hei nḓila:  

• The results of the investigation can become available fairly quickly, zwine zwa amba 

u ri: Mvelele dza ṱhoḓisiiso dzi a kona u wanala zwavhuḓi nga u ṱavhanya.  

• Respondents find the questions easy and can complete the questionnaire quickly, 

zwine zwa amba u ri: Vhavhudziswa vha kona u tevhela mbudziso na u kona u 

fhindula khweshenee zwavhuḓi.  

• The respondents understand the meaning of the question better, zwine zwa amba u 

ri: Vhavhudziswa vha kona u pfhesesa mbudziso khwiṋe.  

• Questions can be answered within the same framework, zwine zwa amba u ri: 

Mbudziso dzi a kona u fhindulea kha mutheo u fanaho.  

• Responses can consequently be better compared with one another, zwine zwa amba 

u ri: Phindulo dzi kona u vhambedzwa na dziṅwe.  

• Answers are easier to code and analysed statistically, zwine zwa amba u ri: Phindulo 

dzi kona u khoudiwa na u saukanywa nga nḓila ya tshitatisitika.  

• Response choices can clarify meanings for respondents, zwine zwa amba u ri: U 

nanguludzwa ha phindulo hu kona u ḓisa ṱhalutshedzo kha vhavhudziswa.  

 

3.3.4. Vhuvhi ha mbudziso dzo valeaho  

De Vos et al (2005:175) u bvisela khagala vhuvhi ha mbudziso dzo valeaho nga heyi nḓila.  

 

• They can suggest ideas that respondents would not otherwise have had, zwine zwa 

amba u ri: Dzi a kona u humbudza vhavhudziswa nga ha mihumbulo vha sa athu 

vhuya vha pfha nga hayo.  

• Respondents may be frustrated because their desired answer is not a choice, zwine 

zwa amba u ri: Vhavhudziswa vha swika hune vha kanganyisea ngauri phindulo 

dzine vha dzi bveledza dzi vha dzi si dzine vha lavhalela u dzi ṋetshedza.  

• Misinterpretation of a question may go unnoticed, zwine zwa amba u ri: U sa 

ṱalutshedzwa zwavhuḓi ha mbudziso hu nga ṋaṋa u ya phanḓa hu sa vhonali.  

• Such questions may force respondents to give simplistic responses to complex 

issues, zwine zwa amba u ri: Mbudziso idzo dzi nga kombetshedza vhavhudziswa 

u ṋetshedza phindulo dzo leluwaho ngeno hu tshi khou ṱoḓea mihumbulo yo dziaho. 

  

3.3.5. Khweshenee dzi no ḓo shumiswa kha ṱhoḓisiso iyi  

Kha ṱhoḓisiso iyi ya mbingano ya mvelele ya Tshivenḓa na ya Tshikhreste dzi vhonala dzi 

dzone thero kha khweshenee. Mielo na masia a fanaho na vhuvha ha mbingano na mvelele 

ya Tshivenḓa na ya Tshikhreste, u nangwa ha mufarisi kana u ambisa, u deitha, vhuimo ha 

vhabebi kha mbingano dza vhana vhavho, u lugisela mbingano na lumalo zwi ḓo katelwa 

kha ṱhoḓisiso iyi na zwauri vhavhudzwiswa vha a humbelwa u ṱalusa mamudi avho, vhuḓifari 

na tshenzhemo tshavho.  

 

3.4. NGONA YA KHWAḼITHETHIVI  

 

Kha ṱhoḓisiso iyi ho shumiswa na ngona ya khwaḽithethivi nahone muṱoḓisisi u ṱoḓou u wana 

vhuṱanzi ho pfhumaho nga ha vhuvha ha tshenzhemo ya ṱhalano. Muṱoḓisisi u dovha hafhu 

a sedzulusa nḓila ine zwithu zwa khou itwa ngayo nga vhathu vha no khou vhudziswa. 

Babbie (2001:382) u ṱalutshedza ngona ya khwaḽithethivi sa: “The method for examining 

social research data without converting them to numerical format”. 

 

Izwi zwi amba uri ṱhoḓisiso ya khwaḽithethivi i amba nga ngona ya u ṱoḓisisa mafhungo a 

thoḓisiso ane a si pfhukiselwe kana u iswa kha tshivhumbeo tsha mbalo. 

 

Maree (2007:52) u ṱalutshedza ngona ya khwaḽithethivi sa: “A research methodology 

concerned with understanding the process and the social and cultural contexts which 

underline various behavioural patterns and is mostly concerned with exploring the ‘Why’ 

questions of research”.  

 

Izwi zwi amba uri ngona iyi i kwamana na pfheseso ya maitele a matshilisano na mvelele 

zwi tshi katelaho na phetheni ya vhuḓifari nahone i kwamesa u alavha kha ndivho ya 

ṱhoḓisiso. Kha ngona iyi nyombedzelo i kha vhungani na vhungolo ha mafhungo.  

 

Grafanaki (1996:329) u ṱalutshedza ngona ya khwalithethivi sa: “A process of systematic 

enquiry into the meanings used by individuals to make sense of their actions and to guide 

them”. 

 

Izwi zwi amba uri ngona ya khwaḽithethivi ndi maitele a tevhekanaho a ṱhoḓisiso ya 

ṱhalutshedzo i shumiswaho nga vhathu kha u bveledza muhumbulo nga ha nyito dzavho na 

u vha sumba ṋdila. Ngona iyi i na vhushaka na muvhudziswa, tsedzuluso, u vhonana, 

zwigwada zwo topolwaho, ndingo khulwane ya maṅwalwa khathihi na nyambedzano na 

tsaukanyo ya u pambuswa ha luambo.  

 

Maree (2007:55) u ṱalutshedza ngona ya khwaḽithethivi sa: “An interactive relationship 

between the researcher and participants, as well as between the participants and their own 

experiences and how participants have constructed reality based on those experiences”. 

 

Izwi zwi amba uri ngona ya khwaḽithethivi i ṱanganedza vhushaka ho ṱanganelanaho vhukati 

ha muṱoḓisisi na vhavhudziswa na tshenzhemo yavho na uri vhavhudziswa vha vhumba 

hani vhungoho zwo ḓisendeka kha tshenzhemo yavho.  

 

Afha hu ḓo vhudziswa vhathu vhane vha vha na nḓivho yo ṱanḓavhuwaho nga ha mbingano 

ho sedzwa kumalele kwa mvelele ya Tshivenḓa na ya Tshikhreste, ṱhalano, zwivhangi zwa 

ṱhalano na masiandaitwa a vhangwaho nga ṱhalano.Vhuṱanzi vhuṅwe vhu ḓo wanala kha 

maṅwalwa a elanaho na ṱhoho ya ṱhoḓisiso iyi na kha inthanethe. 

 

Muṱoḓisi afha u ḓo vhudzisa vhathu vha kwameaho u itela u wana vhuṱanzi kha khali dzo 

bikaho. Hafha mutoḓisisi u ḓo dovha hafhu a shumisa vhupo honohu ho ḓoweleaho hune 

vhathu vha ḓo vhudziswa vha dovha hafhu vha kona u ḓiambela kana u fhindula nga nḓila 

yo vhofholowaho.  

Ambert, Adler na Detzner (1995:879-880) vha ṱalutshedza buḓo na ndivho ya ngona ya 

khwaḽithethivi nga hei nḓila:  

• It seeks depth in terms of a smaller group of individuals with more intimate and 

personal information about these people, zwine zwa amba u ri: Ngona iyi i simesa 

vhungolo ha zwigwada zwiṱuku zwi re na vhukonani vhuhulu na mafhungo a vhuṋe 

nga ha avha vhathu.  

• The aim of qualitative research is rather to understand how and why people behave, 

think and make meaning as they do than to focus on what they believe or do on a 

larger scale, zwine zwa amba u ri: Ndivho ya iyi ngona ndi ya uri vhathu vha ḓifara 

hani na uri ndi ngani vha tshi tea u ḓifara khathihi na uri vha humbula hani na u 

bveledza ṱhalutshedzo. 

 

Ngona iyi ya Khwaḽithethivi i dovha hafhu ya wela kha tshiimo tsha vhutumbuli u fhira ha 

khwaṱhisedzo nga maṅwe maipfhi, mafhungo maswa a bviselwa khagala lune zwa vhonisa 

nḓila ntswa dza kuhumbulele, kana vhuḓifarele hune ha nga shandukisa mihumbulo yo no 

bveledzwaho.  

 

Putney, Green, Dixon na Kelly (1999:374) vha tshi khwaṱhisa uyu muhumbulo vha ri: “The 

daily actions and activities of ordinary people within their own particular settings need to be 

understood in order to see how their actions and settings provide the academic knowledge 

and societal resources necessary for research”. 

 

Izwi zwi amba uri nyito na zwiito zwa ḓuvha ḽiṅwe na ḽiṅwe zwa vhathuzwavho kha vhupo 

havho vhu tea u pfheseswa u itela u vhona uri nyito na vhupo havho vhu ḓisa nḓivho ya zwa 

pfhunzo na zwishumiswa zwine zwa vha re zwa ndeme kha ṱhoḓisiso. Ndi zwa ndeme uri 

mawanwa a ngona ya khwaḽithethivi a na vhuḓifhulufheli.  

 

Lincoln na Guba (1985:270) vha tshi tika uyu muhumbulo vha ri: “The aim of trustworthiness 

in a qualitative inquiry is to support the argument that the enquiry’s findings are worth paying 

attention to”. 

 

Izwi zwi amba uri ndivho ya vhuḓifhulufheli kha u vhudzisa nga nḓila ya khwaḽithethivi hu 

vha hu u ṱoda u tika mbilelo ine mawaṅwa a ṱhoḓisiso a vha a na mbuelo ya maṱhakheni.   

 

Mawanwa a ngona ya khwaḽithethivi a tea u vha na vhufhulufhedzei. Ndivho khulwane ya 

uri ngona ya Khwaḽithithethivi i vhe na vhufhulufhedzei ndi u itela u tikedza khani ya uri 

mawaṅwa a ṱhoḓisiso a wane tshenzhemo ya maṱhakheni.    

 

Lincon na Guba (1985:296) vha tshi ṱalutshedza vha ri: “In any qualitative research project, 

four issues of trustworthiness demand attention”.  

 

Izwi zwi amba uri kha thandela iṅwe yo ḓitika ho nga ngona ya khwaḽithethivi hu na zwithu 

zwa vhuḓifhulufheli zwi teaho u dzhielwa nṱha, zwi fanaho na: 

• Mbuelo / Credidility. 

• Tsudzuluso /Transferability. 

• U fulufhedzea / Dependability   

• U khwaṱhisedza / Confirmability   

 

3.4.1. Mbudziso mutengelehafu  

De Vos et al (2005:292) u ṱalutshedza ndingo idzi sa: “Interviews that are commonly used 

in research projects to corroborate data emerging from other data sources”.  

 

Izwi zwi amba uri mbudziso dza mutengelehafu ndi mbudziso dzo ḓoweleaho dzi no 

shumiswa kha thandela dza ṱhoḓisiso u khwaṱhisedza mafhungo a tutuwaho kha zwiko 

zwiṅwe zwa mafhungo.  

 

De Vos (1998:297) u dovha a sumbedza uri: “The interview is the most common method of 

data collection in qualitative research and that it helps in understanding of the closed worlds 

of individuals, families, organisations and communities”. 

 

Izwi zwi amba uri mbudziso, sa ngona i no shumiseswa kha u kuvhanganya mafhungo i 

dovha hafhu ya thusa kha pfheseso ya mafhasi o dzumbamaho a vhathu, miṱa, 

madzangano na vhadzulapo. Mbudziso idzi dzi ṱoḓa u fhindulwa ha mbudziso dzo dzulaho 

dzo vhekanywa. Muvhudziswa u vhona zwa vhukuma nḓivho kha buḓo ḽine ndingo dza khou 

lavhelela dzine dzi nga ḓisa mafhungo ane muṱoḓisisi a si khou a dzhiela nṱha.  

 

Ndivho khulwane i ḓi vha yeneyi ya u wana mafhungo o pfhumaho na u ṱanḓavhuwa lune a 

thusa muṱoḓisisi u pfhesesa muvhudziswa kha u bveledza nḓivho na ngoho ya matshilisano.  

 

Kha ndingo idzi arali muvhudziswa a vha na fulufhelo kha muṱoḓisisi, mafhungo oṱhe a no 

khou ṋetshedzwa a vha a vhukuma nahone a tevhela sia ḽine muṱoḓisisi a tama ḽone. 

Mbudziso dzi livhanywaho na vhavhudziswa dzi tea u sa dzhia sia na u aṱamesa u itela uri 

muvhudziswa a kone u ḓibula zwavhuḓi.  

 

Grafanaki (1996:331) u ṱalusa vhuvhi ha idzi ndingo sa: “It is time consuming and that it 

encourages large ammounts of data, which have to be ordered and interpreted, as well as 

compared with each other’.  

 

Izwi zwi amba uri ndingo dza mutengelehafu dzi ḽa tshifhinga na u ṱuṱuwedza u bvisela 

khagala mafhungo manzhi ane a tea u vhekanywa, u ḓologwa na u vhambedzwa na maṅwe.  

 

Cohen, Marion na Morrison (2000:268) vhone vha na kuhumbulele kwa uri: “The interview 

provides access to what is inside a person’s head, making it possible to measure what a 

person knows, what a person likes or dislikes and what a person thinks”.  

Izwi zwi amba uri mbudziso dzi ḓisa tswikelelo kha zwine zwa vha nga ngomu kha 

ṱhalukanyo ya muthu, zwa ḓisa khonadzeo ya u kala zwine muthu a ḓivha, zwine a funa 

kana u vhenga na zwine a humbula.  

 

Henning (2004:42) ene u ri: “An interview allows the interviewer to look for what other people 

are saying about their feelings and thoughts”.  

 

Hezwi zwi amba uri mbudziso dzi tendela muthu ane a khou vhudzisa a sedze zwine 

vhaṅwe vhathu vha khou amba nga ha vhuḓipfhi na khumbelo dzavho. Mbudziso dzi dovha 

hafhu dza tendela muṱoḓisisi uri a sedze na tswayo dzine dza bvisela khagala nḓila ine 

muvhudziswa a bviselisa zwone khumbulo dzawe.  

 

Kha ṱhoḓisiso iyi mbudziso dzi ḓo shumiswa u itela u kona u langa maitele a uri 

muvhudziswa a si kone u pambuwa kha ṱhoho ya ṱhoḓisiso, khathihi na uri muvhudziswa a 

kone u amba o fhofholowa. Musi vhavhudziswa vha tshi lavhelelwa u bula phindulo, 

muvhudzisi u kona u vhambedza phindulo dzavho.  

 

3.5.1. Tshiengedzwa  

Mbudziso dzo katelwaho afha kha mbudziso ndi dzi tevhelaho:  

A. Thandululo ya khanedzano kha mbingano / conflicts resolution in marriage.  

1. How does conflict effect your marriage? zwine zwa amba u ri: Khanedzano dzi 

kwama hani mbingano yavho?  

2. How do you resolve conflicts in your marriage? zwine zwa amba u ri: Vha 

tandulula hani khanedzano mbinganoni yavho? 

3. What are the techniques used in resolving conflicts in your marriage? zwine zwa 

amba u ri: Ndi thekhiniki dzifhio dzine vha dzi shumisa u tandulula khanedzano 

kha mbingano yavho?  

 

B.  Masia a masheleni kha mbingano? / Financial aspects in marriages? 

1. How does finance play a role in building and strengthening of marriage? zwine 

zwa amba u ri: Masheleni a shela hani mulenzhe kha u fhaṱa na u khwaṱhisa 

mbingano?  

2. What aspects do married people consider when they manage finance in 

marriage? zwine zwa amba u ri: Ndi masia afhio ane vhathu vha re kha mbingano 

vha a sedza musi vha tshi langula masheleni?  

3. What financial expetations do you have to each other in marriage? zwine zwa 

amba u ri: Ndi ndavhelelo dzifhio dzine na vha nadzo kha vhoinwi kha mbingano? 

  

C. Vhudavhidzani ho kunaho mbinganoni  / Good communication in marriage  

1. To which extent is the use of communication employed in your marriage? zwine 

zwa amba u ri: Ni davhidzana u swika fhi kha mbingano ya vho iwe?  

2. What keeps married people going after having spent much time together in your 

marriage? zwine zwa amba u ri: Ndi zwifhio zwi itaho uri vhathu vho malanaho 

vha dzulele u davhidzana zwavhuḓi kha mbingano?  

3. How do you intimately interect in your marriage? zwine zwa amba u ri: Naa ni 

davhidzana zwavhuḓi lini kha mbingano? 

4. What are other factors contributing to your successful marriage? zwine zwa amba 

u ri: Ndi zwifhio zwiṅwe zwithu zwine zwa ita uri mbingano yavho i tshimbile 

zwavhuḓi? 

3.4.2. Ṱhalelo  

Maree (2007:84) u ṱalutshedza ṱhalelo sa: “An essential data gathering technique as it holds 

the possibility of providing the researcher within an insider perspective of the group dynamic 

and behavious in different settings”. Izwi zwi amba uri tsedzuluso thekhinikhi i re na ndeme 

kha u kuvhanganya mafhungo saizwi i yone i ḓisaho khonadzeo dzi itaho uri muṱoḓisisi a 

kone u ḓidzhenisa ngomu kha vhonele kwa tshigwada na vhuḓifari kha nyimele dzo 

fhambanaho. 

 

Kha ṱhoḓisiso iyi muṱoḓisisi u ḓiwana e kha tshiimo tshavhuḓi saizwi a tshi kona u vhona 

luambo lwa muvhili, u tsha ha tshifhaṱuwo, u kwamea ha vhavhudziswa nga mbudziso na 

vhuḓifari ha vhavhudziswa musi vha tshi khou vhudziswa. 

  

3.5. MUKANO WA NGUDO  

 

Monette, Sullivan na De Jong (2008:48) vha ṱalutshedza mukano wa ngudo sa: “The type 

of qualitative research that involve observation of people in their natural setting as they go 

about their everyday life”.  

 

Izwi zwi amba uri ngona ya khwaḽithethivi ine ya kwama tsenguluso ya vhathu kha vhupo 

hovho zwi tshi katela na kutshilele kwavho.  

 

Duck (1988:268) u ṱalutshedza mukano wa ngudo sa: “Any type of research that involve 

studying events as they occur naturally in the world without manipulating them as opposed 

to laboratory research in which events are manupulated”. 

 

Izwi zwi amba uri mukano wa ngudo ndi lushaka luṅwe na luṅwe lune lwa kwama u gudwa 

ha zwiwo musi zwi tshi khou bvelela lwa mupo kha ḽifhasi hu sina u farafara kana u zwi 

shandukisa u fana na zwine zwa itea laborothari hune zwithu zwa shandukiswa 

tshivhumbeo tshazwo.  

 

Kha ṱhoḓisiso iyi muṱodisisi o sedzulusa tshiimo, u dalela vhathu vha kwameaho mahayani 

avho a dovha hafhu a vha vhudzisa. Vhathu vha kwameaho vha vhudziswa hu u itela u 

wana vhuṱanzi ho pfhumaho vhune ha thusa kha u pfhesesa ḽivutshelusa na vhuḓipfhi.  

 

3.6. TSHIGWADA  

 

Kha ṱhoḓisiso iyi tshigwada tshi vha tshi kha tshiga tsha fumi mbili saizwi vhavhudziswa 

vhoṱhe vha tshi ḓo vha vho shela mulenzhe kha ṱhoḓisisothangeli.  

Afha ndi hune ha ḓo itwa nyambedzano na zwigwada zwi tevhelaho:  

• Vhakalaha vhararu vho vhuyaho vha vha kha mbingano.  

• Vhakegulu vhararu vho vhuyaho vha vha kha mbingano.  

• Vhanna vhararu vho ṱalaho.  

• Vhafumakadzi vhararu vho ṱaliwaho. 

 

Wellman (2005:236) vha ṱalutshedza tshivhalo sa: “The study of objects and consists of 

individuals, groups, organization, human products and events or the conditions to which 

they are exposed”. 

 

Izwi zwi amba ngudo ya zwithu yo vhumbyaho nga vhathu, zwigada zwa vhathu, zwiimiswa, 

zwibveledzwa zwa vhathu na zwiwo kana nyimele ine vhathu vha ḓiwana vhe khayo. 

Zwenezwoha, kha ṱhoḓisiso iyi tshigwada tshi ḓo vha vhanna vho ṱalaho, vhafumakadzi vha 

ṱaliwaho na vhana vha vhathu vho ṱalanaho na miraḓo ya miṱa ya vhathu vho ṱalanaho, 

khathihi na vhakalaha na vhakegulu vho vhuyaho vha vha kha mbingano.  

 

3.7. FHETHUVHUPO HA ṰHOḒISISO  

 

Ṱhalusaipfhi ya Oxford Dictionary (2006:868) i ṱalusa fhethuvhupo sa: “The place where 

something happens or exists, the position of something”. 

 

Izwi zwi amba fhethu kana vhuimo vhune tshithu kana zwithu zwa khou itea hone. Kha 

ṱhoḓisiso iyi ho wanala vhuṱanzi nga u tou vhudzisa vhaṅwe vha vhathu vha re na 

tshenzhemo nga ha ṱhalano vha wanalaho tshiṱirikini tsha Vhembe. 

 

3.8. ṰHUMBULO  

 

May (1997:85) u ṱalusa ṱhumbulo sa: “A method of gathering information from a number of 

individuals in order to learn something about the larger population through the use of 

questionnares”. 

 

Izwi zwi amba ngona ya u kuvhanganya mafhungo a bvaho kha vhathu vho fhambanaho hu 

u itela u wana nḓivho hu tshi khou shumiswa mbudziso. Kha ṱhoḓisiso iyi hu ḓo ṱumbulwa 

vhanna vhaṱanu vho ṱalaho, vhafumakadzi vhaṱanu vho ṱaliwaho na vhana vhaṱanu vha 

vhathu vho ṱalanaho. 

 

Reber na Allen (2009:699) vha ṱalutshedza ṱhumbulo sa: “The classic procedure for drawing 

a sample in which each event or element in the population is independent of every other 

and each is equally likely to be included in the sample”. 

 

Izwi zwi amba uri maitelendela a u ola tsumbo ine khayo tshiwo tshiṅwe kana tshipiḓa 

tshiṅwe na tshiṅwe tsha tshigwada tsha ḓiimisa na u dovha hafhu tsha vha ngomu ha 

tsumbo.  

3.9. U KUVHANGANYA VHUṰANZI / MAFHUNGO  

Halloway (1997:45) u ṱalusa u kuvhanganya mafhungo / vhuṱanzi sa: “The gathering of 

information for a research project through a variety of data sources”.  

 

Izwi zwi amba u kuvhangaywa ha mafhungo kha thandela ya ṱhoḓisiso u ya nga u fhambana 

ha zwiko zwa mafhungo.  

 

Kha ṱhoḓisiso iyi hu ḓo shumiswa Ngona ya Phuraimari na ngona ya Sekondari.  

 

3.9.1. Vhuṱanzi ha Phuraimari  

Afha ndi hune ha ḓo itwa nyambedzano na zwigwada zwi tevhelaho:  

 

• Vhakalaha vhararu vho vhuyaho vha vha kha mbingano.  

• Vhakegulu vhararu vho vhuyaho vha vha kha mbingano. 

• Vhanna vhararu vhane vha ḓivha nga ha mbingano na ṱhalano. 

• Vhafumakadzi vhararu vhane vha ḓivha nga ha mbingano na ṱhalano. 

• Vhana vhararu vha vhathu vho ṱalanaho.  

 

3.9.2. Vhuṱanzi  ha Sekondari  

Kha ngona iyi mafhungo a ḓo kuvhanganywa nga u vhala bugu dza vhaṅwali vho 

fhambanaho dzi kwamaho ṱhoḓisiso iyi ya ṱhalano. Hu ḓo vhalwavho na tsenguluso dzo 

itwahho nga maṅwe matshudeni na zwi bvaho kha inthanethe. 

3.10. NGELEKANYO YA ETHYIKHAḼA  

 

Ṱhoḓisiso iyi musi vhavhudziswa vha sa athu u vhudziswa muvhudzisi u tea u dzhiela nṱha 

ngelekanyo dza ethyikhaḽa. 

 

Grinner (1997:442) vha ṱalutshedza ethyikhaḽa sa: “The requirements that data must be 

collected and analysed with careful attention to accuracy of a measurement, fidelity to logic 

and respect for the feelings and rights of respondents”.  

 

Izwi zwi amba uri ethyikhaḽa ndi ṱhoḓea ine ya ita uri mafhungo a kuvhanganywe na u 

senguluswa nga tsedzuluso i re na tshenzhemo yo kunaho kha muelo na vhu fhulufhedzei 

vhu re na ndunzhendunzhe na ṱhonifho ya vhuḓipfhi khathihi na pfhanelo dza vhathu vha 

no khou vhudziswa.  

 

Rebber na Allen (2009:272) vhone vha ṱalutshedza ethyikhaḽa sa: “A branch of philosophy 

concerned with that which is deemed acceptable in human behaviour, with what is good or 

bad, right or wrong in human conduct in pursuit of goals and aims”.  

 

Izwi zwi amba uri ethinga ndi tavhi ḽa fiḽosofi ḽi elanaho na zwine zwa dzhiiwa zwi tshi 

ṱanganedzea kha kuḓifarele kwa vhathu na zwine zwa vha zwavhuḓi na zwi si zwa vhuḓi, 

zwo khakheaho na zwi so ngo khakheaho kha vhuḓifari kha u tevhela zwipikwa na ndivho.  

Gray (2009:576) u ṱalutshedza ngelekanyo ya ethyikhaḽa sa: “The study of standards of 

conduct and values in research, how this impacts on both the researcher and subjects”.  

 

Izwi zwi amba uri ngelekanyo ya ethyikhaḽa ndi ngudo ya murole wa mikhwa na ndeme kha 

ṱhoḓisiso na uri zwi kwama hani muṱoḓisisi na thero khathihi na vhathu vhane a khou vha 

shumisa kha ṱhoḓisiso yavho.  

 

Zwenezwoha kha ṱhoḓisiso iyi ethyikhaḽa dzi no ḓo shumiswa ndi dzi tevhelaho: 

 

3.10.1. Pfhanelo ya tshiphiri   

Terre Blenche na Durkhiem (1999:557) vha ṱalusa pfhanelo ya tshiphiri sa: “The ethical 

consideration that ensures that there are no research record; the participants are not 

identifiable after research”.  

 

Izwi zwi amba maitele ane vha vhudziswa kha ṱhoḓiwenezwoha vhathu vhane vha ḓo 

vhudziswa kha iyi ṱhoḓisiso ndi vhanna vho ṱalaho, vhafumakadzi vho ṱaliwaho na vhana 

vha vhathu vho ṱalanaho vhane vha sa ḓo bulwa madzina avho hu u itela u tsireledza 

tshirunzi tshavho. 

 

3.10.2. Thendelonḓivhadzwa 

Bless (2006:183) u ṱalutshedza thendelo yo ḓivhadzwaho sa: “The ethical principles that 

research participants should be told enough about a piece of research to be able to make a 

decision about whether to participate in it”. 

 

Izwi zwi amba uri thendelo yo ḓivhadzwaho zwi amba phirintsipulu dza ethyikhaḽa dzine 

vhathu vha no khou ḓo shela mulenzhe vha tea u ḓivhadzwa nga vhuḓalo nga tshipiḓa tsha 

ṱhoḓisiso uri vha kone u dzhia phetho ya uri vha a shela mulenzhe naa.  

 

Kha ṱhoḓisiso iyi muṱoḓisisi u ḓo thoma a wana thendelo kha vhanna na vhafumakadzi vho 

ṱalanaho, vhakalaha na vhakegulu vha re na tshenzhemo yo pfhumaho nga ha kumalele 

nga mvelele ya Tshivenḓa. Thendelo i ḓo dovha ya wanala kha vhana vha vhathu vho 

ṱalanaho.   

3.10.3. Pfhulufhedziso ya tshiphiri  

Websaithi ya (http://www.Prs-itsn.ac.uk/ethics/documents/consent.html) i ṱalutshedza 

pfhulufhedziso ya tshiphiri sa: “An act of keeping information given by or about an individual 

in the course of the professional relationship and be secretive from others’. 

 

Izwi zwi amba uri pfhulufhedziso ya tshiphiri ndi u dzumba vhuṱanzi ho ḓiswaho nga vhathu 

kana muthu kha fulo ḽa vhushaka ha phrofeshinaḽa kha u dzumbetshedza mafhungo.   

 

Kha ṱhoḓisiso iyi muṱoḓisisi u ḓo dzumbetshedza vhuṱanzi kana mafhungo a kwamaho sa 

ha munna na mufumakadzi vho ṱalanaho, masiandaitwa ane vhanna na vhafumakadzi vho 

http://www.prs-itsn.ac.uk/ethics/documents/consent.html

ṱalanaho vha ṱangana nao, zwiphiri zwine vhashumelavhupo vha vha vho zwi bvisela 

khagala musi vha tshi khou vhudziswa u itela u wana vhuṱanzi ho pfhumaho. 

 

3.10.4. Vhuḓidzhenisi kha u shela mulenzhe.  

Done (1990:39) u ṱalutshedza vhuḓidzhenisi kha u shela mulenzhe sa: “The participants 

rights to freely choose to subject themselves to the security inherent in research”.  

 

Izwi zwi amba uri vhuḓidzhenisi kha u shela mulenzhe ndi u ḓidzhenisa ha tshigwada tsha 

vhathu nga nḓila yo vhofholowaho u itela u ḓibaḓekanya na vhudzivha hoṱhe ha tsedzuluso.  

 

Zwenezwoha, kha ṱhoḓisisi iyi muṱoḓisisi ha nga kombetshedzi tshigwada tsha vhathu 

tshine tsha ḓo vhudziswa malugana na vhuṱanzi vhune ha ḓo ṋetshedzwa. Muṱoḓisisi u ḓo 

dovha hafhu a ṱalutshedza itsho tshigwada uri a nga si vha rengise kana u vha ṱana kha 

lushaka kana vhadzulapo.  

 

3.10.5. U sa vhaiswa ha vhadzheneli.  

Welman (2005:201) u ṱalutshedza aya maitele sa: “The ethical principle that the respondent 

should be given the assureance that they would be protected against any physical and 

emotional harm”. 

 

Izwi zwi amba u dzhielwa nṱha ha maitele a ethyikhaḽa kha zwigwada u itela u fhulufhedzisa 

uri vha ḓo tsireledzwa kha u vhaiswa ha ṋama na ha zwipfhi.  

 

Phulufhedziso kha ṱhoḓisiso iyi i ḓo vha ya uri vhadzheneli zwi fanaho na vhanna na 

vhafumakadzi vho ṱaliwaho a vha nga ḓo vhaiswa nga muthu lwa ṋamani na muya arali vha 

tshi wana zwo ḓivhea uri vho ṋetshedza vhuṱanzi kana u kovhekana tshenzhemo malugana 

na ṱhalano dzavho. Fhulufhedziso ḽi ḓo ralovho na kha vhakalaha, vhakegulu, vhanna na 

vhafumakadzi vhane vha ḓo ṋetshedza mafhungo nga ha zwivhangi zwa ṱhalano. 

Khweshenee ya u thoma       Ṱhumetshedzo A 

Yo livhiswa kha vhathu vho malanaho  

   

Tshigwi A  

1. Kha mutevhe uyu vhone vha wela ngafhi? 

  1.1. Vhurereli ha Tshiafurika       

            

  1.2. Tshikhreste        

  1.3. Tshikhreste tsha Afrika      

  1.4. Zwiṅwevho        

Tshigwi B  

2 2.1. Munna          

 2.2. Mufumakadzi         

Tshigwi C  

Kha vha nange vha sumbedze tshiimo tsha vhukale havho  

3.  3.1. Miṅwaha ya 18 u ya kha 28      

 3.2. Miṅwaha ya 29  u ya kha 39       

 3.3. Miṅwaha ya 40 u ya kha 50        

 3.4. Miṅwaha ya 51 u ya kha 61      

 3.5. Miṅwaha ya 61  na u fhira      

Tshigwi D  

Kha vha swaye bogisi ḽithihi u bvisela vhupfhiwa havho nga kupfhesesele kwa mbingano  

4. Vha mudzulapo wa Afrika Tshipembe?  

4.1. Ee            

4.2. Hai           

5. Arali phindulo i ee vha wela kha murafho ufhio? 

5.1. Venda           

5.2. Sotho           

5.3. Tsonga           

5.4. Zwiṅwe           

Tshigwi E  

6. Kha vha swaye bogisi ḽithihi  

 6.1. Mbingano ya sialala        

 6.2. Mbingano ya ṱhanganelo ya ndaka na lupfhumo   

 6.3. Mbingano i si na ṱhanganelo ya ndaka na lipfhumo   

 6.4. Tshilikadzi         

 6.5. Muthu o ṱaliwaho        

Munna  

7. No bvisa thakha naa?  

 7.1. Ee          

 7.2. Hai          

8. Arali phindulo i ee, no bvisa mini? 

8.1. Tshelede         

8.2. Thakha          

8.3. Zwoṱhe          

8.4. A zwi elani na izwo        

 

Mufumakadzi  

9. Thakha yo netshedzwa vha hanu musi ni tshi maliwa naa? 

9.1. Ee          

9.2. Hai           

       

10. Arali phindulo i ee, munna  wanu o ni fha mini? 

 10.1. Tshelede         

 10.2. Thakha         

 10.3. Zwoṱhe         

11. Ndi tshifhinga tshingafhani no maliwa?  

 11.1. Miṅwaha ya 0 u swika kha 1      

 11.2. Miṅwaha ya 2 u swika kha 5      

 11.3. Miṅwaha ya 5 u swika kha 10      

 11.4. Miṅwaha ya 10 u swika kha 15      

 11.5. Miṅwaha ya 20 na u fhira       

Tshigwi F  

Swayani bogisi ḽithihi u bvisela khagala vhuḓipfhi hanu nga ha mbingano  

12. Musi mbingano yanu i khakhathini ndi nnyi ane na nga tama u amba nae u thoma? 

 12.1. Miraḓo ya muṱa        

 12.2. Mapholisa         

 12.3. Khothe dza mulayo (madzhisitiraṱa)     

 12.4. Miraḓo ya kereke         

 12.5. Khoro dza sialala        

 12.6. Zwiṅwevho          

13. Arali no vha ni tshi ṱoḓa zwa u vha na muṱa no vha ni tshi nga dovha na mala kana u 

maliwa ngae naa? 

 13.1. Ee          

 13.2. Hai          

14. No no vhuya na humbula tshiṅwe tshifhinga u muṱala naa? 

 14.1. Ee          

 14.2. Hai          

15. No no vhuya na rwa munna wanu kana munna a rwa inwi naa? 

 15.1. Ee          

 15.2. Hai          

16. Munna  kana mufumakadzi wanu o no vhuya a ni rwa naa? 

16.1. Ee          

16.2. hai         

17. No no vhuya na pota mufumakadzi kana munna wanu? 

17.1 Ee          

17.2. Hai          

18. Vhahura vhanu vha a ḓivha naa nga khakhathi dza mbingano yanu ? 

 18.1. Ee          

 18.2. Hai          

19. Ni kha vhurereli vhuthihi naa?     

 19.1. Ee          

 19.1 Hai          

20. Sumbedzani nga nḓila ya phesente uri zwo khwaṱha u guma fhi zwi tshi ḓa kha 

vhureleli ha munna wanu. 

 20.1. 0-20          

 20.2. 20-40          

 20.3. 40-60          

 20.4. 60-80          

 20.5. Phesente dza mahuni maṱanu na mararu na u fhira  

21. Sumbedzani nga Phesenthe uri zwo khwaṱha u gumafhi zwi tshiḓa kha vhureleli 

ha mufumakadzi wanu   

21.1. 0-20          

 21.2. 20-40          

 21.3. 40-60          

 21.4. 60-80          

 21.5. Phesente dzaa mahuni maṱanu na mararu na u fhira  

Khweshenee ya vhuvhili       Ṱhumetshedzo B 

Yo livhiswa kha vhomaine vha sialala, mushumelavhapo, vhafunzi na vhashumi vha zwa 

mutakalo  

Tshigwi A 

1. Kha mutevhe uyu inwi ni wela ngafhi? 

 1.1. Maine wa sialala        

 1.2. Mutshutshisi wa lushaka       

 1.3. Mushumelavhapo        

 1.4. Mufunzi          

 1.5. Vhashumi vha zwa mutakalo       

 1.6. Vhadzikhimisi         

 1.7. Zwiṅwevho         

Tshigwi B  

2. Mbeu  

 2.1. Munna          

 2.2. Mufumakadzi         

Tshigwi C  

3.Kha vha nange vha sumbedze tshiimo tsha vhukale havho  

 3.1. Miṅwaha ya 18 u ya kha 28      

 3.2. Miṅwaha ya 29  u ya kha 39       

 3.3. Miṅwaha ya 40 u ya kha 49        

  

 3.5. Miṅwaha ya 50 na u fhirara       

Tshigwi D  

4. Kha tshivhalo tsha vhalwadze vha fumi ndi vhafumakadzi vhangana vhane vhone sa 

maine wa sialala vha vha thusa. 

Vhafumakadzi  

 4.1.   2        

 4.2.  3          

 4.3.  2         

 4.4.  2           

    

5. Kha tshivhalo vhathu vha fumi ndi vhanna vhangana vhane vha vha thusa?  

Vhanna  

 5.1.   2        

 5.2.  3          

 5.3.  2         

 5.4.  2           

    

6. Kha vha nange vhathu vhane vha ḓa kha vhone u ṱoḓa thuso vha vha vha na 

 6.1. Thaidzo dza mutakalo      

 6.2. Thaidzo dza muṱani        

 6.3. Thaidzo dza masheleni      

 6.4. Thaidzo dza vhereleli        

7. Vhalwadze vhane vha vha thusa vha ḓa na vhafarisi vhavho naa? 

 7.1. Ee         

 7.2. Hai         

8. Naa vhalwadze vha a vha humbela uri vha si vhudze vhafarisi vhavho kana mashaka 

avho nga ha madalo avho? 

 8.1. Ee         

 8.2. Hai         

9. Vhalwadze avha vha ḓa nga tshifhinga ḓe u lafhiwa? 

 9.1. Nga Matsheloni       

 9.2. Masiairi         

 9.3. Vhusiku         

10. Vhunzhi ha vhalwadze vhavho vha wela kha vhureleli vhufhio? 

 10.1. Tshikhreste        

 10.2. Ha Tshiafrika         

11. Muṅwe wa vhalwadze vha  tshifumakadzi o no vhuya a vha humbela uri vha mu itele 

zwithu zwine ene muṋe a ri a nga si kone u zwi ita nga ene muṋe? 

 11.1. Ee         

 11.2 Hai         

12. Muṅwe wa vhalwadze vha tshinnani o no vhuya a vha humbela uri vha mu itele zwithu 

zwine ene muṋe a ri a nga si kone u zwi ita nga ene muṋe? 

12.1. Ee         

 12.2 Hai         

Khweshenee ya vhuraru       Ṱhumetshedzo C 

 

Vhanna na vhafumakadzi vho ṱalanaho.  

Tshigwi A  

1. Kha mutevhe uyu vhone vha wela ngafhi ? 

  1.1. Vhurereli ha Tshiafurika       

            

  1.2. Tshikhreste        

  1.3. Tshikhreste tsha Afrika      

  1.4. Zwiṅwevho        

Tshigwi B  

2 2.1. Munna          

 2.2. Mufumakadzi         

 

Tshigwi C  

Kha vha nange vha sumbedze tshiimo tsha vhukale havho  

3.  3.1. Miṅwaha ya 18 u ya kha 28      

 3.2. Miṅwaha ya 29  u ya kha 39       

 3.3. Miṅwaha ya 40 u ya kha 50        

 3.4. Miṅwaha ya 51 u ya kha 61      

 3.5. Miṅwaha ya 61  na u fhira      

Tshigwi D  

Kha vha swaye bogisi ḽithihi u bvisela vhupfhiwa havho nga kupfhesesele kwa mbingano  

 

4. Vha mudzulapo wa Afrika Tshipembe?  

4.1. Ee            

4.2. Hai           

 

5. Arali phindulo i ee vha wela kha murafho ufhio? 

5.1. Venda           

5.2. Sotho           

5.3. Tsonga           

5.4. Zwiṅwe           

Tshigwi E  

6. Kha vha swaye bogisi ḽithihi  

 6.1. Mbingano ya sialala        

 6.2. Mbingano ya ṱhanganelo ya ndaka na lupfhumo   

 6.3. Mbingano i si na ṱhanganelo ya ndaka na lipfhumo   

 6.4. Tshilikadzi         

 6.5. Muthu o ṱaliwaho        

7. Naa phambano dzo kwama hani mbingano yavho? 

7.1. Nga nḓila ya vhuḓi        

7.2. Nga nḓila i si ya vhuḓi        

7.3. Dzo kona u ri sumbedza hune ra bva na zwine ra tea u ita  

7.4. Zwoṱhe zwo bulwaho afho nṱha.         

 

8. Kha vha ambe uri ee kana hai  

8.1. Vhomakhadzi vha a kona u tandulula thaidzo miṱani    

A) Ee          

B) Hai          

8.2. Vhafunzi vha a thusa kha u tandulula thaidzo     

a) Ee          

b) Hai          

    

8.3. U shayea ha zwikili zwa u langa masheleni zwi a ḓisa khuḓano kha 

mbingano  

A) Ee          

B) Hai          

   

8.4. Zwikambi na zwidzidzivhadzi zwi tshinya tshiimo tsha masheleni muṱani 

a) Ee          

b) Hai          

   

8.5. Ṱhodea dza vhana dzi tea u vha dzone dza u thoma kha mugaganyagwama 

wa muṱani.  

a) Ee          

b) Hai          

8.6. Munna na mufumakadzi vha tea u tikedzwa siani ḽa u shumisa masheleni 

a) Ee          

b) Hai          

 

8.7. Kushumisele kwa masheleni ku si kwa vhuḓi ku ḓisa khonadzeo dza ṱhalano 

muṱani 

a) Ee          

b) Hai          

    

8.8.  Vhudavhidzani vhu si ha vhuḓi vhu ḓisa khuḓano dzi shelaho mulenzhe kha 

u kwasheya ha mbingano.  

a) Ee          

b) Hai          

 

8.9. Mbingano i  a kwasheya nga u shaya lufuno kha munna na mufumakadzi  

a) Ee          

b) Hai          

   

8.10. U shaeya ha u ṱuṱuwedzana vhukati ha munna na mufumakadzi zwi a shela 

mulenzhe kha u kwasheya ha mbingano  

a) Ee          

b) Hai          

   

8.11. U shumiseswa ha zwikambi na zwidzidzivhadzi zwi a shela mulenzhe kha u 

kwasheya ha mbingano    

a) Ee          

b) Hai          

    

8.12. Khakhathi na u shumisa maipfhi a maṱamba tshifhinga tshoṱhe zwi a kwasha 

mbingano  

a) Ee          

b) Hai          

   

8.13. Vhupombye vhu a kwasha miṱa  

a) Ee         

b) Hai         

Khweshenee ya vhuna      Ṱhumetshedzo D 
 

Vhakalaha na vhakegulu  

 

Tshigwi A  

 

1. Kha mutevhe uyu vhone vha wela ngafhi? 

1.1. Vhureleli ha Tshivenḓa       

1.2. Tshikhreste         

1.3. Tshihindu         

1.4. Zwiṅwevho             

Tshigwi B  

2.    

2.1. Munna         

2.2. Mufumakadzi           

Tshigwi C  

3. Kha vha nange vha sumbedze tshiimo tsha vhukale havho.  

3.1. Miṅwaha ya 60 – 65       

3.2. Miṅwaha ya 65 – 70       

3.3. Miṅwaha ya 70 – 75       

3.4. Miṅwaha ya 80 -85       

Tshigwi D  

Kha vha swaye bogisi ḽithihi vha sumbedze vhupfhiwa havho nga ha vhuvha ha 

mbingano ya Tshivenḓa  

4. Vha mudzulapo wa Afrika Tshipembe naa?  

4.1. Ee          

4.2. Hai            

5. Arali phindulo i ee, vha wela kha murafho ufhio? 

5.1. Venḓa         

5.2. Sotho          

5.3. Tsonga         

6. Kha vha sumbedze nḓila ye vha mala ngayo.  

6.1. Mbingano ya sialala       

6.2. Mbingano ya ṱhanganelo ya ndaka na lupfhumo   

6.3. Mbingano i si na ṱhanganelano ya ndaka na lupfhumo    

 

7. Vho bvisa thakha naa?  

7.1. Ee          

7.2. Hai          

     

8. Arali phindulo i ee vho bvisa mini?  

8.1. Thakha         

8.2. Tshelede           

 

9. Lumalo ndi thundu I no bviswa nga muṱa wa ha muṱhannga vha i ṋea vha muṱa 

wa ha musidzana 

9.1. Ee          

9.2. Hai             

10. Mitambo na ngoma dza Tshivenḓa dzi a thusa kha u lugisela vhaswa u vha na 

miṱa yo khwaṱhaho  

10.1. Ee          

10.2. Hai             

11. U ya nga mvelele ya Tshivenḓa vhabebi vha shela mulenzhe nga huhulu kha 

mbingano dza vhana vhavho  

11.1. Ee          

11.2. Hai             

12. Mirula I a thusa u khwaṱhisa vhushaka kha vhomakhulu na vhakwasha?  

12.1. Ee          

12.2. Hai            

13. Mvelele ya Tshivenḓa i na nḓila dzayo dza u lusana na vhuumba na vhungoṅwa  

13.1. Ee          

13.2. Hai              

14. Mvelele ya Tshivenḓa i na zwiilaila zwa musi mufumakadzi o pfhukwa  

14.1. Ee          

14.2. Hai          

Khweshenee ya vhuṱanu      Ṱhumetshedzo E 

 

Vhashumelavhapo  

Tshigwi A  

1. Kha mutevhe uyu vhone vha wela ngafhi?  

1.1.  Vhureleli ha Tshikhreste       

1.2. Vhureleli ha Tshivenḓa       

1.3. Vhureleli ha Tshihindu          

Tshigwi B  

2. Mbeu yavho ndi I fhio?  

2.1. Munna         

2.2. Mufumakadzi           

Tshigwi C   

3. Kha vha nange vha sumbedze tshiimo tsha vhukale havho 

3.1. Miṅwaha ya 30 – 35       

3.2. Miṅwaha ya 40 – 45        

3.3. Miṅwaha ya 45 – 50        

3.4. Miṅwaha ya 50 – 60        

 Tshigwi D  

4. Kha vha swaye bogisi ḽithihi u bvisela khagala kupfhesesele kwavho nga ha 

maga a u thivhela ṱhalano na thikhedzo dzine vha ṋea vhana vha vhathu vho 

ṱalanaho. 

4.1. Senthara dza u pfhumbudza vhaswa nga zwa miṱa dzi nga fhungudza 

khonadzeo dza ṱhalano.  

a) Ee           

b) Hai           

4.2. U fulufhedzea ha munna na mufumakadzi zwi khwaṱhisa mbingano 

a) Ee           

b) Hai           

 

4.3. U shumiseswa ha zwikambi na zwidzidzivhadzi zwi ḓisa ṱhalano miṱani  

a) Ee          

b) Hai           

4.4. Nndwa na khakhathi miṱani zwi bveledza khonadzeo khulwane dza ṱhalano  

a) Ee           

b) Hai           

4.5. Vhabebi naho vho ṱalana vha tea u ḓiwana vha tshi khou londota vhana 

vhavho  

a) Ee           

b) Hai           

Khweshenee ya vhurathi      Ṱhumetshedzo F 

 

Vhana vha vhathu vho ṱalanaho  

 

Tshigwi A  

 

1. Kha mutevhe uyu ni wela nafhi?  

1.1. Vhurereli ha Tshikhreste      

1.2. Vhureleli ha TshiAfrika       

1.3. Zwiṅwevho         

  

 Tshigwi B     

2.  

  2.1. Mutukana         

  2.2. Musidzana         

 Tshigwi C  

3. Nangani ni sumbedze tshiimo tsha vhukale hunu. 

3.1. Miṅwaha ya ṱahe u ya kha ya fumi      

3.2. Miṅwaha ya fumi nthihi u ya kha ya fumiraru    

3.3. Miṅwaha ya fumi ṱhanu u ya kha ya fumisumbe    

3.4. Miṅwaha ya fumimalo u ya kha ya fumbili     

 Tshigwi D  

4. Swayani bogisi ḽithihi u bvisela vhupfhiwa hanu nga ṱhalano ya vhabebi 

vhanu 

4.1. Ṱhalano yo kwama nḓila ye na vha ni tshi unḓwa ngayo  

a) Ee          

b) Hai           

4.2. Ṱhalano yo ita uri ni ḓi wane ni tshi khou dzula na mubebi muthihi  

a) Ee           

b) Hai           

4.3. Musi vhabebi vhanu vho ṱalana inwi zwo ni kwama siani ḽa u shuma 

zwavhuḓi kha mishumo ya tshikolo?  

a) Ee           

b) Hai           

4.4. Ṱhalano ya vhabebi vhanu yo ita uri ni si tsha swikelela kuwanele kwanu 

kwa masheleni kha vhabebi vhanu.       

  

a) Ee           

b) Hai           

4.5. U fhambana ha vhabebi vhanu zwi tsisa tshirunzi tshanu kha khonani na 

lushaka nga u angaredza  

a) Ee           

b) Hai           

4.6. Ni a kundelwa naa u wana tshifhinga tsha u davhidzana na u wana 

ndayo i bvaho kha vhabebi vhoṱhe?  

a) Ee           

b) Hai           

4.7. Khonani dzanu a dzi dzuleli u ni holedza tshifhinga tshoṱhe naa? 

a) Ee           

b) Hai           

4.8. Vhadededzi vhanu tshikoloni vha a ni tikedza siani ḽa muhumbulo zwi 

tshi kwama ṱhalano ya vhabebi vhanu naa? 

a) Ee           

b) Hai           

4.9. No vhuya na wana thikhedzo i bvaho kha vhaḓivhi vha mihumbulo kana 

vhashumelavhapo naa? 

a) Ee           

b) Hai            

3.11. MAGUMO  
 

U shumiswa ha ngona ya khwalithethivi zwo ita uri ndivho ya ṱhoḓisiso i bvele khagala saizwi 

mafhungo o kuvhanganywa nga u shumisa vhuṱanzi  ha phuraimari na ha sekondari. 

Ṱhoḓisiso iyi i a fulufhedzea saizwi ho wanala mihumbulo ya vhaḓivhi vho fhambanaho vha 

re na nḓivho yo ṱanḓavhuwaho nga mbingano, ṱhalano, zwivhangi zwa ṱhalano na 

masiandaitwa a vhangwaho nga ṱhalano.  

NDIMA YA VHUṊA: ṊETSHEDZO YA MAWANWA A ṰHOḒISISO 
 

4. MARANGAPHANDA 
 

Ndima iyi i bvisela khagala netshedzo ya mawanwa a ṱhoḓisiso. Ṋetshedzo iyi ya mawanwa 

a ṱhoḓisiso i kwama zwihulusa vhuvha ha mbingano ya Tshivenḓa ho sedzwauri mbingano 

iyi i vha yo imisa hani, i vhumbwa nga vhathu vhafhio nahone vhangana. Ṋetshedzo iyi ya 

mawanwa i kwama hafhu na vhuvha ha mbingano u ya nga mvelele ya Tshikhreste zwine 

zwa ḓisa phambano khulu vhukati ha miṱa iyi mivhili ho sedzwa matshimbidzele a mbingano 

u ya nga mvelele ya muṱa wonoyo. MAtshimbidzele a mbingano u ya nga mvelele dza miṱa 

iyi mivhili a sia hu na ṱhuṱhuwedzo nnzhi kana ṱhukhusa kha u vhanga kana u fhungudza 

ṱhalano miṱani.  

4.1. VHUVHA HA MBINGANO YA TSHIVENḒA  

 

Hafha ndi hune ha ḓo lavheleswa vhuvha ha mbingano ya Tshivenḓa, nḓila dza u ṱoḓa 

ngadzo mufarisi kana maambisele, vhuimo ha vhabebi, u lugisela u vhinga, lumalo, u 

vhinga, u khwaṱhisa vhushaka na zwiṅwe zwinzhi zwine zwa wanala kha mbingano ya 

Tshivenḓa. Stayt (1931:143) a tshi amba nga vhuvha ha mbingano ya Vhavenḓa u ri: “The 

Vhavenḓa like other African tribes, have a polygamous system of marriage”.  

 

Izwi zwi amba uri Vhavenḓa, sa dziṅwe tshaka dza Afrika vha a mala vhafumakadzi vhanzhi. 

Masakona (2000:19) u tikedza muhumbulo uyu musi a tshi ri: “Traditionally, every Muvenḓa 

man desires to posses as many wives as possible”.  

 

Izwi zwi amba uri nga mvelele ya Tshivenḓa munna muṅwe na muṅwe u takalela u mala 

vhafumakadzi vhanzhi u ya nga hune a kona ngaho. 

 

4.2. VHUIMO HA VHABEBI  

 

Hafha hu ḓo sedzwa ndeme ya u shela mulenzhe ha vhabebi kha mbingano dza vhana 

vhavho. U khwaṱhisa mafhungo aya Mbiti (1975:106) u ri: “In some parts of Africa, parents 

choose marriage partners for their children even before they are born. This is to make 

absolutely sure that they do get someone to marry, another custom is to let the young people 

choose for themselves”.  

 

Afha Mbiti u khou amba uri kha zwiṅwe zwipiḓa zwa dzhango ḽa Afrika vhabebi vha a 

nangela vhana vhavho vhathu vhane vha ḓo vha mala naho vha sa athu u bebya. Hezwi 

zwi vha zwi tshi khou itelwa uri vha vhe na vhuṱanzi ho fhelelaho uri vha na muthu ane vha 

ḓo mu mala, huṅwe ndi hune mvelele ya tendela vhaswa vha tshi tou ḓinangela vhone 

vhaṋe.  

Mukegulu Vho Munzhedzi vha ri: “Kha maitele a mbingano ya Tshivenḓa hu na huṅwe u 

dzudzanywa hune ha itwa hu tshi itelwa mbingano. Vhavenḓa a vha takaleli u vhona hu na 

muthu a so ngo malwaho kana u mala arali a tshi vhonala a tshee na ṱhoḓea ya u beba 

kana a tshee muṱuku”.  

 

Mbiti (1975:112) a tshi amba nga nzulele hedzi dza u vhinga dza vhathu vha Afrika u ri: 

“Additional customs are found in African society such as marring several wives, inheriting 

the wife of a deceased brother (or husband of a deceased sister), arranging for the wife of 

the impotent or long absent husbands to have children by close relative or friends”. 

 

Zwi amba uri maṅwe maitelenyengedzedzwa a a itwa kha u vhinga ha tshaka dza Afrika, u 

fana na u mala vhafumakadzi vhanzhi, u maliswa ha tshilikadzi ya mukomana kana 

murathu, (kana munna wa mufumakadziwavhane) u dzudzanywa ha mufumakadzi wa 

munna a sa bebi kana ha mufumakadzi wa munna ane a si vhe hone lwa tshifhinga 

tshilapfhu nga shaka ḽa tsinitsini kana khonani.  

 

4.3. NDUGISELO DZA U VHINGA KHA VHAVENḒA  

 

Vhaswa vha Vhavenḓa vha lugiselwa u vha vhanna na vhafumakadzi nga u fumba, kha 

ngoma dzo teaho khathihi na mitambo i vha lugiselaho u mala kana u maliwa. U fumba ndi 

hone hu shumiswaho nga Vhavenḓa kha u lugisela vhaswa miṱa iḓaho kana vhutshilo ha 

muṱani. Mafenya (2002:53) a tshi tikedza izwi u ri: “According to the Vhavenḓa culture, a 

human being is considered a full adult having undergone all the initiation schools meant for 

him or her”.  

 

Zwine zwa amba uri u ya nga mvelele ya Tshivenḓa, muthu u dzhiiwa uri muthu ndi muthu 

o aluwaho lwo fhelelaho musi o fumba kha ngoma yo mu lumbamaho. Mafenya (1975:96) 

a tshi ḓadzisa fhungo iḽi ḽa u fumba u ri: “During that period a person goes through physical, 

emotional, and psychological changes, which takes him from childhood to adolescence and 

adulthood”.  

 

Zwi amba uri nga tshifhinga itshi muthu u fhira kha tshanduko dzi kwamaho muvhili, zwipfhi, 

muhumbulo na u konḓelela zwine zwa mu bvisa kha vhuhana zwa mu isa kha mualuwa. 

Ngoma idzi dzi katela vhusha, tshikanda, ludodo, domba, murundu na dziṅwe.  

 

4.3.1. Lumalo  

U ya nga mvelele ya Tshivenḓa, musi muṱhannga a sa athu u mala hu vha na lumalo lu no 

bviswa. Mukalaha Vho Ramaḓaba vha Hanthabalala vha ri: “Lumalo ndi thundu ine ya 

bviswa nga muṱa wa ha muṱhannga wa i ṋea vha muṱa wa ha musidzana musi vha miṱa iyi 

mivhili, wa ha muṱhannga na wa ha musidzana, vho no tenda u tshimbidzana sa makhulu 

na mukwasha. Avha vha muṱa wa ha muṱhannga vha vha vho no bvisa vhopfhangannyi na 

luambiso”. 

4.3.2. Dzekiso 

Vhafumakadzi vha malwa nga nḓila dzo fhambanaho. Hu na mufumakadzi wa dzekiso, ha 

vha na mufumakadzi ane a malwa nga maanḓa awe ene muṋe, ha vha na wa munna na 

mufumakadzi wa tshiozwi”. 

 

i. Dzekiso. 

Mukalaha Vho Ramaḓaba vha Hanthabalala vha ri: “Dzekiso ndi thundu ine khotsi vha bvisa 

kholomo dza u malela ṅwana wavho mufumakadzi. Kholomo dzenedzo ndi dzone dzekiso. 

Mufumakadzi wa dzekiso kanzhi u vha ene mufumakadzi wa u thoma kha munna wawe. 

Kholomo hedzi khotsi vha vha vho dzi wana kha vhana vhavho kana khaladzi dza hoyu 

muṱhannga musi dzi tshi maliwa. Zwenezwo muṱani arali ha bebya ṅwana wa mutukana a 

tevhelwa nga musidzana vha a takala vhukuma vha ri vha ḓo malisana. Ndi ngazwo 

mufumakadzi wa khaladzi na khaladzi awe vha tshi vhidzana muvhuye, zwine zwa amba 

uri muṅwe o vhuiswa hafha hayani nga kholomo dzo mmalaho, ene a vho pfhi ndi muvhuya 

nga dzanga. Masakona (2000:21) u sumbedza u ri: “Mufumakadzi wa dzekiso u na vhuimo 

havhuḓi vhukuma muṱani. Mufumakadzi hoyu u na vhupfhiwa vhuhulwane vhukuma kha 

munna wawe ngauri kanzhi u vha ene mufumakadzi muhulwane”. Izwi zwi itwa ngauri ndi 

ene we thundu yo mu malaho ya vha i tshi bva kha khotsi awe. 

 

ii. Thundu ya maanḓa  

Mukegulu Vho Luritha vha ri: “Thundu ya maanḓa ndi kholomo dzine muṱhannga a dzi bvisa 

a tshi mala mufumakadzi o tou dzi shumela ene muṋe. Musi o ita izwo hu pfhi o mala nga 

dza maanḓa awe. Huṅwe zwi a itwa nga nṱhani ha uri vhabebi vha tshi shaya thundu ya u 

mala, huṅwe zwa itwa nga nṱhani ha uri vhabebi vha sa takalele kana vha sa funi mazwale 

onoyo”.  

Kanzhi u nga wana mufumakadzi hoyu ha tou takalelwa nga maanḓa u fana na muvhuya 

nga dzanga naho zwi tshi ḓi tou bva kha vhomazwale wawe. 

 

iii. Tshiozwi  

Mukalaha Vho Lowani vha Hamulima vha ri: “Mme arali vha na lupfhumo kana thundu vha 

a bvisa kholomo dzi no ṱoḓea vha malela ṅwana wavho mufumakadzi. Mufumakadzi onoyo 

u vhidzwa u pfhi ndi tshiozwi ngauri u bva kha mme kana kha ngozwi ya mme awe”.   

 

iv. Ndi lini hune u mala ha fhela 

Mvelele ya Tshivenḓa i sumbedza uri kha u mala a si khombekhombe uri mukwasha u 

fanela u bvisa kholomo dzoṱhe dzo tiwaho nga vhomakhulu a fhedza a kona u vhinga, u a 

ḓi dzhia mufumakadzi wawe naho a so ngo bvisa lumalo lwoṱhe.  

 

v. Misho  

Mukalaha Vho Ramaḓaba vha ri: “Misho ndi thundu khathihi na zwiyanḓuni zwine zwa 

bviswa musi mufumakadzi a tshi malwa. Kha lushaka lwa Vhavenḓa arali vhakwasha vha 

sa bvisa misho zwi a konḓa uri vha vhinge mufumakadzi wavho. Hu na misho i no bviswa 

musi musidzana a sa athu vhingwa na miṅwe i no bva o no ḓi vhingwa”.   

a) Luambiso  

Mukegulu Vho Luritha vha ri: “Luambiso ndi thundu i no bviswa vhakwasha vha tshi tou 

tendelwa u dzhena muḓini nga vhomakhulu. Kha luambiso hu bviswa mbudzi mbili, ya 

makhulutshinna na makhulutshisadzi, ngauri vhoṱhe vha a wana luambiso. Arali mme a 

musidzana vha si tsha tshila lu fhiwa malume a musidzana”. 

 

b) Vhopfhangannyi  

Mukalaha Vho Ṱhaba vha Hamashanba vha ri: “Vhopfhangannyi ndi musho une wa 

bviswa ho no bviswa luambiso, huṅwe u nga ḓi bviswa na lwone luambiso. Musho uyu 

wone ndi mbudzi kana nngu. U vha u tshi amba uri vho pfha nga nnyi uri fhano ri na 

musidzana”.  

    

c) Khandamiṱa  

Mukegulu Vho Luritha vha Hamulima vha ri: “Khandamiṱa ndi musho une wa bviswa u 

itela uri mukwasha a kone u kanda muṱa wa vhomakhulu. Musho uyu u vha u kha 

tshivhumbeo tsha mbudzi”.  

   

d) Dzhasi ḽa makhulu 

Mukalaha Vho Ṱhaba vha ri: “Dzhasi ndi ḽa makhulu tshinna, vhane vha vha khotsi a 

musidzana. Musho uyu u bviselwa mbudzi kana bonndo kana nga henefho he 

vhomakhulu vha ṱoḓa”.   

 

e) Nguvho ya makhulu   

U ya nga Vho Ramaḓaba vha Hanthabalala vha ri: “Musho uyu u fhiwa makhulutshisadzi 

na wone ndi bonndo fhedzi kana mbudzi”.  

   

f) Masintshavhe   

Vho Ṱhaba vha Hamashamba vha ri: “Masintshavhe ndi tshelede i no bviswa uri makhulu 

vha si tsha shavha u vhonana na mukwasha wavho. Musho uyu u bviswa musidzana a 

sa athu vhingwa na wone u bviselwa mbudzi fhedzi”. 

   

g) Khumbelatshiashi  

Ipfhi iḽi ḽi bva kha “tshiashi” zwine zwa amba khavho. Vho Ṱhaba vha Hamashamba vha 

ri: “Musho uyu ndi wa u humbela u vhinga musidzana uri a vho ḓo kela vhomazwale 

maḓi. Musho uyu na wone ndi mbudzi fhedzi”. 

    

h) Ṱhomolamusi  

Mukegulu Vho Munzhedzi vha Hakutama vha ri: “Musho uyu u bviswa vhakwasha vha 

tshi vho ṱoḓa u vhinga. Ndi wa u ri musidzana o vha a tshi sinḓela vhabebi vhawe zwino 

u vho ya u sinḓela vha vhuhadzi hawe”. 

   

i) Tsinḓelamavu  

Milubi (2004:128) a tshi ṱalutshedza tsinḓelamavu u ri ndi: “Mbudzi (nngu) i no bviswa 

nga mukwasha a tshi bvisela vhomakhulu musi a tshi vhinga”. 

    

j) Tsalathovhoni  

Mukegulu Vho Mutshekwa vha Tshakhuma vha ri: “Musho uyu u bviswa ḓuvha ḽine 

vhakwasha vha vhinga. Musi vha tshi ṱuwa vha sia bonndo fhasi ha thovho yo adziwaho”. 

   

k) Tshipfhumelo   

Vho Ramaḓaba vha Hanthabalala vha ri: “Tshipfhumelo ndi musho une wa bviswa 

musidzana o no vhingwa. Vhakwasha vha vha vha tshi khou pfhumelwa uri ro dzhia 

ṅwana wavho ra mu ita mufumakadzi. Musho uyu ndi kholomo”. 

 

4.4. MITAMBO NA NGOMA DZA NDUGISELO DZA VHASWA KHA MIṰA  
                 

Mitambo na ngoma dza Tshivenḓa dzi shela mulenzhe zwihulwane zwi tshi ḓa kha u lugisela 

vhaṱhannga na vhasidzana kha u dzhena kha zwa miṱa. Musi vhana vha tshee vhaṱuku, vha 

gudiswa u ḓivha phambano ya mbeu, na u konana zwi tshi tevhedza phambano ya mbeu 

dzavho. Mitambo iyi ndi i fanaho na tshifasi, tshinzerere na mahunḓwane. U tikedza uyu 

muhumbulo West na Morris (1976:89) vha ri, “It was aminiature version of the real thing. 

Here the children would live in a complete enactment of village life: ground was cleared and 

huts built, chief and council were elected and men took wives, young children were borrowed 

to act as babies and the entire adult domestic routine was followed”.  

 

Izwi zwi amba uri tshiimo tsha muḓi wa mahunḓwane (mafanedza) tsho vha tshi tshi imela 

zwithu zwa vhukuma. Mahunḓwane ndi mafanedza a muḓi wa vhukuma hune vhana vha 

dzula kha kusi hu tshi nga ndi hayani ha vhukuma. Hafha fhethu, hu a nakiswa ha 

khuredzelwa, nnḓu dza fhaṱwa, khosi na khoro yayo vha a nagwa, vhanna vha mala 

vhafumakadzi, vhana vhaṱuku vho vha vha tshi hadzimiswa, ha tshilwa honovhu vhutshilo 

ha ḓuvha ḽiṅwe na ḽiṅwe. Maitele a mitambo iyi a gudisa na u engedza nḓivho kha vhana uri 

vha ḓivhe kutshilele na kufarele kwa miṱa musi vha tshi ḓo vha na miṱa yavho.  

 

4.4.1. Ngoma 

 

Vhavenḓa vha na ngoma dzi ngaho vhusha, murundu, tshikanda, ludodo, domba na 

dziṅwevho dzine vha dzi shumisa kha u lugisela vhana vhumatshelo ha miṱa yavho. 

 

4.4.1.1. Vhusha  

Vhusha ndi ngoma ya tshifumakadzi. Stayt (1931:106) u ri: “The passage from childhood to 

adolescence is marked by vhusha ceremony”.  

 

Izwi zwi amba uri tshikhala tsha u bva kha vhuhana u ya kha mualuwa hu kalwa nga ngoma 

ya vhusha. Nga mvelele ya Tshivenḓa muṅwe na muṅwe u fanela u tshina vhusha kana u 

tshina vhusha a sa athu u vhingwa. Musidzana ha tendelwi u vhingwa a songo tshina 

vhusha, zwine Vhavenḓa vha ri ndi u dzhena vhaṅweni. Stayt (1931: 106) u isa phanḓa nga 



94 
 

uri: “When a girl has seen her first menstruation she is considered to have reached the stage 

in life when she must discard her childish practices and become a responsible member of 

the community”. 

 

Izwi zwi amba uri musidzana a thoma u vhona ṅwedzi u dzhiiwa uri o swika kha tshiimo 

tshine a tea u laṱa maitele a vhuhana a vhe muthu a re na vhuḓifhinduleli kha lushaka.  

 

Musidzana a vhuya a thoma u ṱamba u pfhi ndi khomba. Stayt (1931:106) u ri: “The term 

khomba meaning dangerous implying that sexual intercourse may now result in pregnancy”.  

Izwi zwi amba uri khomba ndi musi musidzana a tshi vho ṱamba hune ha vha na 

masiandaitwa a si a vhuḓi ane a ḓisa u ḓihwala ha musidzana. Mukegulu Vho Mutshekwa 

vha Tshakhuma vha tshi khwaṱhisa uyu muhumbulo vha ri: “Vhabebi zwenezwo vha mbo ḓi 

ruma muthu mukomani u yo amba khomba iyo, mukoma a swikisa musanda. Vhabebi na 

vha ngei musanda vha kona u vhea ḓuvha ḽa vhusha. Kanzhi vha a lindela hu tshi sumiwa 

vhaṅwe uri vha dzhene vhe vhavhili kana vhararu. Ḓuvha ḽa vhuswa ḽi tshi swika, khomba 

dzi a ya dza mu dzhia ha hawe hu nga madekwana dza ya nae musanda”.  

 

4.4.1.2. Tshikanda na Ludodo 

Mukegulu Vho Nyamukamadi vha Hamasia vha ri: “Domba ḽi tshi ima ḽi rangelwa nga 

tshikanda na ludodo. Tshikanda tshi ṱwela nga masiari, ḽi tshi kovhela ha vha na ludodo, ḽi 

tshi tsha nga matshelo a hone gumbu ḽi a pwashea (domba ḽa thoma). Tshikanda na ludodo 

zwi vha hone arali domba ḽi tshi ṱoda u ima fhedzi”. 

 

a) Tshikanda  

Mafenya (2002: 32) uri: “Tshikanda is an intermediary initiation school between puberty and 

premarital schools vhusha and Domba”. Izwi zwi amba uri tshikanda ndi tshikolo tshire 

vhukati ha u vha khomba na vhasidzana zwi rangeleho vhusha na Domba. 

 

Mukegulu Vho Nyamukamadi vha Hamasia vha tshi ṱalutshdza vha ri: “Tshikanda tshi 

fumbiwa ḓuvha ḽithihi nga masiari. Tshi fumbiwa nga vhasidzana fhedzi. Tshikandani vha 

laya khomba nga vhulungu vhutswu, vhutswuku na vhutshena ho rungelwa kha tshikanda. 

Vhulungu vhutswuku vha ri ndi vhasidzana vha tshi ṱamba, vhutswu ndi vhakegulu vha si 

tsha vhona ṅwedzi, vhutshena ndi vhunna ha vhanna. Vha ḓivhadza khomba zwine vhathu 

vha vha zwone. 

   

b) Ludodo 

Mukegulu Vho Luritha vha Hanthabalala vha ri: “Musi tshikanda tsho ṱwela, nga madekwana 

a hone hu vha na ludodo. Kha ludodo vha tika vhasidzana vho pandalala muṅwe o dzhenisa 

milenzhe vhukati ha ya muṅwe u swika ḓuvha ḽi tshi tsha. Nga u pandalala vha vha vha tshi 

khou gudisa vhasidzana uri vha si pate vhana musi vha tshi beba”. U ya nga Stayt (1931; 

113) musi a tshi amba zwine zwa funzwa kha ludodo u ri:  

“They are taught about the sign of pregnancy, the meaning of marriage and child-birth, and 

are warned that they are now nearly fully grown and soon have to give up playing at life and 

their u ḓavhula practices. Marriage is not a game but the precursor of child-birth, and as 

such, must be properly understood, so that the resultant children will be strong and healthy”. 

 

Izwi zwi amba uri vha a gudiswa nga ha zwithu zwi sumbaho u ḓihwala, zwine vhuhadzi ya 

amba zwone na u bebwa ha vhana. Vha dovha hafhu vha ṋewa ngafhadzo ya uri zwa 

zwino vho no aluwa lune a vho ngo tsha tea u tamba nga vhutshilo na u ḓavhula. Vha tea 

u ḓivha uri u mala a si mutambo nahone u rangela u bebwa ha vhana, zwenezwo ha hu 

tea u pfheseswa vhukuma u itela uri vhana vha no ḓo bebwa vha vhe vho khwaṱhaho na u 

vha na mutakalo wa vhuḓi.  

 

Ḽi tshi tsha vhafumakadzi vha a wedzwa henefho tshivhamboni gumbu ḽa vha ḽo pwashea, 

zwine zwa amba u thoma ha domba. 

  

4.4.1.3. Domba  

Mukegulu vho Litshani vha Hamulima vha ri: “Domba ndi ngoma khulwane ine Vhavenḓa 

vha i shumisa kha u lugisela vhana vhavho zwa vhutshilo muṱani”. Mafenya (2002:75) u ri: 

“Is the final initiation school to be entered before marriage. It is considered as premarital 

initiation school”. 

 

 Izwi zwi amba uri domba ndi tshikolo tsha mafhelelo musi hu sa athu u vha na u vhingwa. 

Stayt (1931;112) a tshi tikedza muhumbulo uyu u ri: “The school is the general preparation 

of marriage, where boys and girls, who are usually separated are brought together, and by 

means of symbols and metaphors, are together taught to understand the true significance 

of marriage and childbirth”. 

 

Izwi zwi amba uri Domba ndi tshikolo tshine tsha lugisela vhuhadzi nga u angaredza hune 

vhatukana na vhasidzana vhane vha vha vho fhandekanywa vha vho ṱanganywa vha vha 

tshithu tshithihi nga maitele a zwiga na mamethafore hune vha gudiswa u pfhesesa vhuvha 

ha vhukuma ha mbingano na mbebo.    

 

Domba ndi ngoma ya vhafumakadzi ine ya tshinwa na nga vhanna, fhedzi kha vhanna ḽone 

a ḽi tou vha khombekhombe, ngauri arali vha sa tshina a vha itwi tshithu. Mukegulu Vho 

Luritha vha Hanthabalala vha ri: “Musidzana arali a sa tshina domba vha hawe vha a lifha, 

nahone arali a vhingwa a sa athu u tshina domba u a ya naho o no vha vhuhadzi, fhedzi 

avho vha vhuhadzi vha fanela u bvisa philamaraho (tshelede ine ya bviswa uri mufumakadzi 

a si tshine domba nga sheḓo a vho ṱolwa uri o tshinywa saizwi o no ḓi vha mufumakadzi)”. 

 

4.1.2.4. Murundu  

Mukalaha Vho Ṱhaba vha Hamashamba vha ri: “Murundu ndi ngoma ine ya fumbiwa nga 

vhanna fhedzi”. Stayt (1931:125), a tshi amba nga murundu u ri: “Circumcision is not an 

indigenous Venḓa institituion, although it is now firmily established in parts of the country”.  

 

Izwi zwi amba uri murundu a si ngoma ya mvelele ya Tshivenḓa, vho tou ṱunḓa kha dziṅwe 

tshaka. Ndi ngazwo kale vhanna vhanzhi vha Vhavenḓa vho sala vha tshi fumba vhe 

vhahuluhulu, ngeno vhaṅwe vho tou kombetshedzwa. Mafenya (2002:53) u ri: “The 

murundu has a Sotho influence, the Vhavenḓa has adopted this from their neighbours”.  

 

Izwi zwi amba uri murundu ndi ngoma ya Vhasuthu, Vhavenḓa vho tou i ṱunḓa i tshi bva kha 

vhahura vhavho. Stayt (1931:730) ene u ri: “Possibly the Balemba were responsible for the 

introduction of circumcision to all the tribes of the Northern Transvaal”.  

 

Izwi zwi amba uri zwi nga Vhalemba ndi vhone vhe vha vha na vhuḓifhinduleli ha u 

pfhukisela u fumba kha mirafho yoṱhe ya Devhula ha Ḓanasifala. Murundu u fumbiwa nga 

vhatukana vha miṅwaha ya rathi u ya nṱha. Milubi (2004:57), u ri: “Murundu is a traditional 

rite which initiates a young man to full malehood”.  

 

Izwi zwi amba uri murundu ndi tshumelo ya sialala ya u fumbisa vhatukana uri vha vhe 

vhanna. Vhakalaha vha ri u fumbisa ndi mushumo wa maine. Van Warmelo (1948:126), a 

tshi ṱalutshedza maine a tshi fumbisa u ri: “He begins on top and cut away the skin on both 

sides, slantwise, so as to leave it near the urethra”.  

 

Izwi zwi amba uri u thoma u tshea nga nṱha vha tshi bvisa lukanda u ya matungo vha tshi 

monisa na lukanda lwa muṱambuluwo. Murunduni hu ambiwa nga maanḓa luambo lwa 

vhudzekani hu sa sedzwi murole wa vhafumbi vhane vha vhidzwa madzinga. 

 

4.5. U VHINGA NA U VHINGWA  

 

Mukegulu Vho Luritha vha Ha Mulima vha ri: “Hu na zwiila zwinzhi zwa musi muṱhannga a 

tshi vhinga kha lushaka lwa Vhavenḓa”. Vha tshi isa phanda vha ri: “A hu vhingiwi nga 

ṅwedzi wa Ṱhangule ndi ṅwedzi u re na mashudumavhi, hu tendiwa uri mbingano yeneyo i 

nga si tshimbile zwavhuḓi. Musidzana a tshi vhingiwa u fanela u thoma a vhona ṅwedzi. Hu 

tshi vhingiwa hu thomiwa nga u sela”. 

 

4.5.1. U sela    

Mukegulu Vho Luritha vha ri: “Musidzana a tshi vhingwa vhakwasha vha ruma wa u sela. 

Muthu uyu a tshi swika hu ḓo vhidzwa Vhoṋenḓila na onoyo muthu we a ṱanganedza thundu 

ya lumalo. Vhone vha tshi swika ha Vhomakhulu vha ri: “ro ruṅwa uri ri ḓe u dzhia mme 

ashu”. Arali vhakwasha vho no bvisa yoṱhe vha ḓo ri riṋe a ri na nyambo. Vha ḓo vhudza 

ene muṋe wazwo uri a ḓilugise. Zwo no ralo vha ḓo pfhana ḓuvha ḽa u ṱuwa. Musidzana nga 

tshenetsho tshifhinga u thoma u ḓilugisa, a ḓinangela na pheletshedzi.  

 

Vhakwasha vha fhedza maḓuvha vhe henefho muṱani wa Vhommakhulu vha tshi dzula 

ngomu nḓuni vha tshi khou lindela musidzana wavho a tshi ḓilugisela u ṱuwa. Vhakwasha 

vhone vha dzula tshifhinga tshi no lingana vhege afho muṱani wa Vhomakhulu. Ḓuvha ḽine 

vha ṱuwa vha bva maḓautsha vhathu vha tshe vho eḓela. Vha ṱuwa, vho vhea bonndo fhasi 

ha thovho.  

Vha tshimbila nga u ṋenya, vha ima vha a rengwa. Vha ṋenya u swika vha tshi ya u dzhena 

nga khoro. Vha enda vha tshi rengwa nga maṱari na matombo, vha zwi fara nga zwanḓa. 

Vha tshi swika zwi ḓo rengululwa nga tshelede, vhukunda, kana nga dzihaka.  

Vha tshi swika uḽa we a vhuya u vha sia nnḓa ha muḓi ene a dzhena a vhudza vhahulwane 

a ri ro vhuya. Zwenezwo hu bva muthu muhulwane a re hone a vha sumbedza hune vha ḓo 

ṱwa hone u swika ḓuvha ḽi tshi kovhela, hune ha vha nnḓa ha muḓi. Vhoṱhe nga itshi 

tshifhinga vha vha vho khurumela vha sa vhonali zwifhaṱuwo. Ḽi tshi kovhela vha a 

dzheniswa hayani. Nga itshi tshifhinga vha vha vha tshi vho tou ṋenya tshoṱhe. Vha rengwa 

u swika vha tshi dzhena nḓuni. 

 

4.5.2. U pfhunda  

Mukegulu Vho Munzhedzi vha Hakutama vha ṱalutshedza u ri: “Vhaselwa vha tshi swika 

muḓini vha dzheniswa nḓuni vha pfhunda maḓuvha mara. Nga ḓuvha ḽa vhuṋa vha a bviswa 

vha phulwa zwiunḓu. Vha bviswa nga mathabama ho sinḓiwa na luvhundi lwa ṱanganyiswa 

na mapfhura a kholomo vha ḓodza muselwa muṋe wa vhuhadzi. Pheletshedzi na dzone 

dza ḓi tou pfhi swaswaswa. Kha khundu vha kanyela miṅwenda, ene muṋe a kanyela a 

dovha a khurumela ṱhoho. Nga madekwana vha ya u ka maḓi. Muselwa u fhedza vhege o 

khurumela a tshi shuma o ḓi ralo u khurumela, nga murahu ha vhege vha a mu renga a 

khurumula.  

 

Vhaselwa vha vuwa vha tshi ṱambedza vhathu vhoṱhe nga maḓi a u fhisa na vha miḓi ya 

tsini. Musi vha tshi ṱambedza vhathu, vha a loshela vha rengwa nga tshelede kana 

vhukunda na dzihaka. Vha fhiwa mavhele nga muthatha woṱhe kana saga, vha ṱohola vha 

dovha vha a sinḓa. Ḓuvha ḽine vha sinḓa vha ṱhavhelwa mbudzi. Vho no sinḓa lwa vhuvhili 

vha a onesa vha a ṱuwa.  

 

Musi vha tshi ṱuwa vha fheletshedzwa nga mukwasha ene u swika a eḓela ha Vhomakhulu 

na vhaḽa vhasidzana vha dzipheletshedzi. Vhasidzana vha balangana vha henefho ha 

Vhomakhulu na ene mukwasha a huma.  

 

4.5.3. Mufaro wa Musidzana  

Mukegulu Vho Luritha vha ri: “Musidzana a tshi vhingwa u ṱuwa na mufaro. Nga ngomu ha 

wonoyo mufaro hu vha ho longelwa tshitemba. Tshitemba hetsho tshi vha tshi tsha u 

ṱalutshedza tshiimo tsha musidzana. Musidzana a tshi swika vhuhadzi u ṋekedza uyo 

mufaro vhahulwane. Vha tshi lavhelesa vha tshi vhona tshitemba tshi songo phulwa, vha 

mbo ḓi zwi ḓivha uri muselwa wavho ha ngo silinga kana ha athu tshinywa.  

Zwenezwo vha a litsha pheletshedzi dza ṱuwa. Vha tshi sala vha dzhia uḽa musidzana vha 

ya nae guḓani kana matalani vha mu ṱola u vhona uri vhuṱanzi ha tshitemba ndi hone naa? 

Arali o naka vha ḓo lidza mifhululu ya u tou nininela vha bvisa marengwa. Vha wana o silinga 

a vha lidzi mifhululu, u a pfhelwa mare a goḓiwa na marengwa a si fhiwe.  

 

4.5.4. Muselwa u fhiwa muthu  

Vho Mushaaṱhama vha Hamaila vha ri: “Pheletshedzi dzo no ṱuwa, muselwa a tshi sala u 

fhiwa mme. Mme uyu ndi ane muselwa a ḓo resha khae maṱanzu. Musi a tshi ṱamba u 

vhudza onoyo mme awe, musi o fhedza u ṱamba u ḓi vhudza ene na musi o pfhukwa. Mme 

uyu a nga vha muhadzinga wa mazwale kana mufumakadzi wa khotsimuhulu”.  

      

4.5.5. U shulula ṅwedzhi  

Muselwa o no dzulanyana afho muṱani vha vhuhadzi vha a mu ruma hayani na ṅwana vha 

ri kha thome u ya hayani a dzule vhege mbili kana tharu vha tshi khou mu laya. A tshi vhuya 

u vhuya na mifaro ya vhukhopfhu na dzinḓuhu kana tshenetsho tshine vha vha natsho. U 

humiswa nga ṋenḓila. U ṱuwa honoho hu pfhi u khou ya u shulula ṅwedzhi. 

    

4.5.6. U ṱanganya muselwa na munna wawe  

Mukegulu Vho Nyakhwali vha Hampofu vha ṱanziela hezwi, vha ri: “Kha Vhavenḓa, muselwa 

o dzhena muṱani u fanela u ṱanganywa na munna wawe. U ṱanganya ha avha vhavhili hu 

vha hu tshi itelwa uri malofha a si shavhane a ḓivhane. U ṱanganya ndi mushumo wa maine”.  

 

Mukegulu Vho Luambo vhane vha vha Vhomaine vha tshi ṱalutshedza vha ri: “Munna na 

mufumakadzi vha tshi ṱanganyiwa, maine u vha tshea ṋola mbilimbili kha zwinena, a dzhia 

malofha avho a a ṱanganya a dovha a ṱanganya na mishonga yawe, a ḓodza henefhaḽa kha 

ṋola. U fhedza afho a vha ṋea zwidongo zwa u ṱambulutshela khazwo, a dzhia iḽa 

miṱambuluwo a i ṱanganya a dovha a i ṱanganya na mishonga yawe a vha nwisa”. 

 

Arali muselwa a vhona ṅwedzi nahone vho no ṱanganywa vha a mu ṋekedza munna wawe, 

vha ri mane waṋu asuyo. Muselwa arali a sa athu vhona ṅwedzi namusi o no ṱanganywa na 

munna ha iswi nḓuni, vha lindela a thoma a ṱamba e henefho muṱani.  

 

Mbiti (1975:110) u bvisela ndivho ya mbingano nga heyi nḓila: 

 

(i) Mushumo wa u beba vhana  

Hafha ndi hune Mbiti (1975:110) a dzumbulula uri mbingano i khunyeledza vhuḓifhunduleli 

na mvelele ya uri muthu muṅwe na muṅwe u fanela u mala uri a bebe vhana musi a tshi ri: 

“Marriage fulfils the obligation, the duty and the custom that every normal person should get 

married and bear”.  

Izwi zwi amba uri mbingano i swikelela vhuvha hayo na mishumo yayo nga u bvisela 

khagala uri muthu muṅwe na muṅwe u fanela u mala na u beba vhana. 

 

(ii) U ṱumekanya nyelelo ya vhutshilo  

A tshe Mbiti (1975:110) u ri murafho wo fhiraho, u tshilaho na u ḓaho yo ṱumekanywa kha 

nyelelo ya vhutshilo nga u bebwa ha vhana nga uri: “The past generations are many but 

they are represented in one’s parent, the present generations begin to come on the stage 

through childbearing”.  Izwi zwi amba uri miraho yo fhiraho yo vhala, fhedzi i dovha hafhu u 

imeleleya kha miṱa i kha ḓi tshilaho na uri murafho u vhonala na u bvela khagala nga u 

bebwa ha vhana. 

(iii) U fhaṱa muṱa  

Mbiti (1975:110) u bvela phanḓa na u bvukulula ndivho khulwane ya u fhaṱa muṱa nga u 

beba vhana mbinganoni musi a tshi ri:   

The supreme purpose of marriage according to African people is to bear 

children, to build a family, to extend life, and to hand down the living torch of 

human existence. For that reason, a marriage becomes fully so only when one 

or more children have been born. It is a very tragic thing when no children come 

out of a marriage, and other arrangements are made to obtain children in the 

family.    

Ndivho khulwane ya u mala u ya nga vhathu vha Afurika ndi u beba vhana, u vha na muṱa, 

u engedza vhutshilo na u pfhukisela zwa matshilisano kha murafho muswa. Ngauralo 

vhutshilo vhu dzhiiwa vhu ha vhukuma musi hu tshi bebwa vhana. A vha mashudu mavhi 

musi mbingano i tshi wanala i si na vhana lune ha kombetshedzwauri muṱa u fhedze u na 

vhana. 

(iv) U humbula vhabebi vho ri siaho    

Kha mutevhe wawe Mbiti (1975:111) u dzumbulula u humbulwa ha vhabebi vho lovhaho 

nga kha vhana vhe vha bebwa nga hei nḓila: 

Through marriage and childbearing, the parents are remembered by their 

children when they die. Anyone who dies without leaving behind a child to 

remember him or pour out libations for him is a very unfortunate person. 

Therefore, marriage is intimately linked up with the religious beliefs about the 

continuation of life beyond death. 

Izwi zwi amba uri nga mulandu wa mbingano na u beba vhana, vhabebi vha a humbulwa 

nga vhana vhavho naho vha si tsha tshila. Muthu muṅwe na muṅwe arali a lovha a so ngo 

beba vhana zwi dzhiiwa e mashudu mavhi kha lushaka. Zwenezwo ha mbingano i dzhiiwa 

i tshiimiswa tsho faranaho na lutendo lwa vhurereli lwa u isa phanḓa na vhutshilo nga 

murahu ha lufu. 

Izwi zwi tikedzwa nga Mashau (2006:17) musi a tshi ri: “There are people in Africa who get 

married because they want to preserve a family name”. Izwi zwi amba uri hu na vhathu kha 

dzhango ḽa Afurika vhane vha dzhena kha mbingano vhe na tshipikwa tshauri vha tea u 

tsireledza dzina ḽa muṱa.    

 

(v) U vhuedzedza vho lovhaho  

Mbiti (1975:111) u ri: “Mbingano i bebaho vhana i dzhiiwa sa ine ya vhuisa vho lovhaho 

musi a tshi ri: 

Through marriage the departed are in effect reborn not in their total being but 

by having some of their physical features and characteristics or personality 

traits reborn in the children of the family. If no children were born these traits 

and features of the departed members of the family would not be seen again.   

Izwi zwi amba uri mbingano i ita uri vho lovhaho vha humbulwe nga zwe vha vha vhe zwone 

nga u vhona mbonalele na maitele a vhathu vha lushaka lwonolwo vha si tsha tshilaho.    

(vi) U andisa na uri hu dzule hu na vhathu  

Mbiti (1975:111) u ri iṅwe ya ndivho dza mbingano ndi u andisa vhathu: “The purpose of the 

marriage is to increase people, to multiply them, to keep them alive”. Izwi zwi amba uri iṅwe 

ya ndivho dza mbingano ndi u andisa lushaka na u ita uri lu tshile lu tshi humbulwa. 

 

(vii) U ṋea tshirunzi kha tshitshavha  

Mbiti (1975:111) u bvukulula ndivho ya vhusumbe (7) ngauri muṅwe na muṅwe u dzhia uri 

muthu u vha o fhelelaho nga u malwa a beba vhana musi a tshi ri: “Everyone recognizes 

that the individual is a full person when he or she is married and has children”. Izwi zwi amba 

uri muthu muṅwe na muṅwe u dzhiiwa e wa ndeme musi o malwa kana u mala na hone a 

beba vhana. 

 

4.5.7. U pfhukwa 

Mukegulu Vho Luritha vha Ha Mulima vha ri: “Nga Tshivenḓa arali muselwa a pfhukwa, u 

vhudza vhenevho mme awe vhe a vha fhiwa, vhone vha swikisa mafhungo kha vhahulwane 

na munna wawe. Vha vhuhadzi vha a ruma Ṋenḓila u ya u vhudza vhabebi vhawe. Avho 

vha vhuhadzi vha a mu itela ludede nga muḓali a vhofha khundu ngalwo, a dovha a lu bvula 

lwa longwa mufaroni”.   

 

4.5.7.1. Zwiila zwa musi mufumakadzi o pfhukwa 

 

Mufumakadzi o pfhukwa nga Tshivenḓa u a iliswa zwiṅwe zwa zwithu sa  

a) Ha ḽi makumba vha tenda uri u ḓo beba ṅwana a si na mavhudzi.  

b) Ha shumi dzunde.  

c) Ha khothi kana u losha vhathu. 

d) Ha onesi muthu a tshi ṱuwa hu pfhi u ḓo huma nḓila.  

 

4.5.8. U vhofhelwa  

Mukegulu Vho Munzhedzi vha Hakutama vha ṱalutshedza hezwi, nga ha u vhofhela vha ri: 

“Musi hu tshi yo ḓivhadzwa vhabebi vha muselwa zwauri o pfhukwa, vha ṱuwa nae. Vha 

fanela u swika hu nga madekwana, ene a sa athu vhona vhabebi vhawe u thoma a 

vhofhelela. A tshi vhofhela u dzhia luḽa ludede a ima vhukati ha mme na khotsi o sedza 

phanḓa a monisa ulwo ludede kha khundu dza mme a vhofha a lu ṱhukhula. A dovha a 

monisa kha khundu dza khotsi awe na vhone a vha vhofha nga lwonolwo ludede luthihi, vha 

ri zwi itelwa uri vhabebi vha musidzana vha si lwale khundu”.    

4.5.9. U ṱuwa tshihulu  

Mukegulu Vho Munzhedzi vha Hakutama vha ri: “Muselwa musi o ḓihwala u a pfhi a ṱuwe 

tshihulu. A tshi ṱuwa tshihulu u ya hayani ha vhabebi vhawe hune a ḓo vhofholowa e 

henengei. Vha ri u ṱuwa nga ṅwedzi wa vhuṱanu na vhuthihi. Zwenezwi zwi vha zwi tshi 

itelwa uri vhabebi vhawe vha mu funze milayo ya musi muthu o ḓihwala na u mu laya uri a 

konḓelele u beba”.     

 

4.5.10. Hu si na mbebo  

Vho Luambo vhane vha vha Vhomaine vha ri; “Arali mufumakadzi o vhingwa muḓini a 

fhedza minwedzi miraru o no dzheniswa nḓuni ṋowa i sa fari munna wawe na mazwale 

wawe vha a thoma u mu lafhisa. Arali ha nga fhela ṅwaha ṋowa yawe i tshi khou ḓi konḓa, 

ndi hone hune vha fhulufhuwa uri mufumakadzi uyu nangoho ha bebi. Kha u shaea ha 

vhana vhakegulu havha vho amba vha tshi tikedza zwauri mbebo i kunda nge muthu a vha 

o tou tshivhiwa”. Vha ri hezwo a zwi ambiwi nga muthu zwi vha zwo wanala nga ṅanga 

yeneyo ye vha tshimbila yone.  

 

Huṅwe u sa beba ha mufumakadzi zwi vha zwi tshi itiswa nga uri munna wa hone a ngoṅwa. 

Vhungoṅwa ha munna vha sumbedza uri vha a vhona zwi sa athu u ya fhi, vha a vhudzisa 

wa mufumakadzi uri zwi khou itisa hani afho nḓuni. Vhahulwane vha a mu fha labi uri wa 

munna a bvisele vhunna khaḽo vha ḓo kona u vhona uri vhunna hawe ndi ha mbebo na kana 

a vhu na mbebo. Arali labi iḽo ḽa vhuya ḽi na zwithu zwi tshena vha a kona u ḓivha uri hu na 

mbebo. Vha dovha vha ri na malwadze ane a nga sa gokhonya, na lukuse na one a a ita uri 

hu si vhe na vhana.  

 

4.5.11. Hune muselwa a dzudzwa hone  

Mufumakadzi musi o vhingwa afho muṱani u dzula na mazwale wawe vha tshi mu funzedza 

milayo ya henefho muḓini u swika a tshi vha na ṅwana. Arali a na khotsinunene, 

khotsinunene a tshi vhinga ene u a fhiwa tshiṱanga tshawe, na ndima yawe ine a ḓo lima.   

 

4.5.12. Munna arali a nga lovha a songo mala  

Vhakalaha vha thaba vha Hamashamba vha ri: “Vha dzhia dzembe ḽa mufakwa (ndi dzembe 

ḽine ḽa paṱekana na ḽinwe) vha ḽi ṱoma kha thanda vha ḽi khokhomedza mafhandeni a nḓila. 

Vha ri mufumakadzi waṋu khoyo. Zwi itwa nga Vhomaine”. 

 

4.5.13. U khwaṱhisa vhushaka  

Vhushaka ha u malelana nga Tshivenḓa vhu a khwaṱhisiwa. Vho Luritha vha Hamulima vha 

ri: “Vhavenḓa vha shumisa mirula kha u fhaṱa vhushaka ha makhulu na mukwasha, u 

ḓivhana khathihi na u ḓimvumvusa. Vha ri hu na murula wa u vhona miṱa, murula wa tshiselo 

na murula wa tsetshelo. Vho ṱalutshedza u ri: “Murula ndi musi hu tshi hwalwa mahalwa na 

zwiḽiwa zwa iselwa vhakwasha nga Vhomakhulu, zwi iswa nga vhathu vha vhanzhi vho tou 

rambana. Zwi zwa zwiḽiwa sa tshidzimba vha bika henengei vhone vhaṋe Vhomakhulu kana 

Vhakwasha vha vha bikela”.    

4.5.13.1. Murula wa u vhona miṱa  

Mukegulu Vho Munzhedzi vha Hakutama vha tshi ṱaluitshadza uyu murula vha ri: 

“Musidzana musi a sa athu u vhingwa u a pfhi u khou ya u sumbedzwa miṱa. Hu ya 

vhahulwane na vhaṱuku. Vha ṱuwa na vhasidzana na ene muṋe wa vhuhadzi. Vha ṱwa 

henengei, ḽi tshi kovhela vhahulwane vha a vhuya, vhasidzana vha sala vha tshi thusa kha 

mishumo ya muṱani sa tsumbo ḽi tshi kovhela vhahulwane vha a vhuya, vhasidzana vha sala 

vha tshi thusa kha mishumo ya muṱani sa tsumbo u ṱohola, u kuvha na u bika khathihi na u 

reḓa khuni. Vha ṱuwa ho fhela vhege kana vha ḓi vha fareledza zwo bva henengeyo muṱani”.  

 

4.5.13.2. Murula wa tsetshelo  

Vho Munzhedzi vha Hakutama vhone vha ṱalutshedza u ri “Murula wa tsetshelo ndi murula 

une wa itiwa musi muselwa o no beba o no vha na ṅwana. Henefho ndi hune vha lugisa 

mufaro. Vha ṱomba mahalwa vha ita magokoko o no swika maṱanu na mavhili u ya kha a 

fumi. Vha ita mifaro ya nḓuhu, phonḓa na mifaro mivhili ya vhukhupfhu. Vha tshi swika 

henengei ha Vhakwasha vhone vhaṋe Vhomakhulu vha bika tshidzimba, vhakwasha vha 

vha ṱhavhela mbudzi, ḽi tshi kovhela vha ya ṱuwa”.    

 

4.6. MBINGANO U YA NGA MVELELE YA TSHIKHRESTE  

 

Mbingano nga nḓila ya Tshikhreste ndi mbofho ine munna na mufumakadzi vha ṱangana hu 

u ṱoḓou fhaṱa muṱa hu na ndivho ya u andisa lushaka. Ndi zwine Schaeffer (2015:2) a ri; 

“Marriage is a union of one man and one woman who mutually agree to live together as 

spouses until the marriage is dissolved by the death of one of them or as otherwise provided 

by law”. 

 

Izwi zwi amba uri mbingano ndi mbofho ya munna muthihi na mufumakadzi muthihi vho 

tendelanaho lwa mulayo u tshila vhoṱhe sa munna na mufumakadzi u swikela mbingano i 

tshi kwashekana nga lufu kana zwo itiswa nga mulayo. 

 

Mbingano ya Tshikhreste yo fhambanela kule na ya Tshivenḓa. A i koni u tshimbidzwa 

munna na masadzi vhe si tsini na tsini nahone mbingano i tshimbidzwa fhedzi nga muofisiri 

wa mbingano. Cronje na Heaton (1994:37) vha tshi khwaṱhisa uyu muhumbulo vha ri; “Civil 

marriages are solomnised by the licensed marriage officers as required by the Marriage Act 

1961 (Act no 25 of 1961), and that both parties must be personally present and there should 

also be two witnesses in the midst”. Izwi zwi amba uri mbingano nga Tshikhreste i 

tshimbidzwa nga muofisiri a re na maṅwalo a u tshimbidza mbingano u ya nga mulayo wa 

mbingano wa 1961 (tshiteṅwa tsha 25 tsha 1961) na uri vhuvhili havho munna na 

mufumakadzi vha tea u vha vhe hone musi mbingano i tshi tshimbidzwa na ṱhanzi mbili 

dzine dza saina regisiṱara ya mbingano. 

 

Mbingano nga mvelele ya Tshikhreste yo fhambanela kule na mbingano nga mvelele ya 

Tshivenḓa saizwi i tshi tikedza maitele a mbingano ya munna muthihi na mufumakadzi 

muthihi. Vhaṅwali kha webusaiti htts://www.huffinngtonpost.com/monogamy-and-marriage 

(2013:04) vha sumbedza u ri: “Even though the various form of marriages have been 

practiced through the generations, monogamy have emerged to become law in some 

countries today, such that the legal registration of more than one wife becomes a violation”. 

Izwi zwi amba uri naho hu na nḓila nnzhi dza u mala u bva kale, u mala muthu muthihi ho 

mbo ḓi bveledzwa sa maitele a mulayo kha maṅwe mashango hune u mala lwa mulayo u 

tshi khou mala vhafumakadzi vhanzhi zwa nga ndi u pfhuka mulayo. 

 

Henefha kha webusaithi yenei ndi hune ha dovha u sumbedzwauri u kombetshedza honohu 

ho thoma kha mashango a vhukovhela, zwe zwa vho ṱanganedzwa nga mashango manzhi. 

Goode (1967:137) a tshi tikedza uyu muhumbulo uri, “Coloniazation and the arrival of 

missionaries brought about drastic changes in African families”.Izwi zwi amba uri vhu 

vhukoloni na u ḓa ha dzimishinari ndi zwone zwithu zwo ḓisaho tshanduko kha miṱa ya 

Vharema. Vhathu avha vho swika na milayo ya havho ya kumalele nga mvelele ya 

Tshikhreste zwo itaho uri mbingano nga mvelele ya Tshivenḓa i vho milwa nga u mala nga 

nḓila ya mvelele Tshikhreste. 

 

Musi mbingano ya Tshikhreste i tshi tshimbidzwa vhuvhili havho munna na mufumakadzi 

vha lavhelelwa u bvisa bugundaula dzavho kana ḽiṅwalo ḽa muano ngeno zwi songo ralo 

kha mbingano ya Tshivenḓa.  

 

Fredrickson (1997:56) a tshi bvela phanḓa u ri: “Protestants consider it to be sacred, holy, 

and even central to the community of faith, while Catholics and Eastern orthodox Christians 

consider it a sacrament”. Izwi zwi amba uri vha lutendo lwa Phurositente vha dzhia u vhinga 

tshi tshithu tshikhethwa, na u vha tshithu tshine tsha vha kha vhudzivha ha lushaka lune 

lwa tenda, ngeno vha vhureleli ha Khathoḽiki na vha Tshikhiresite tsha Othodokisi tsha 

Vhubvaḓuvha vha tshi dzhia mbingano sa tshiga tsha tshilidzi. Nga tshilidzi itshi munna na 

mufumakadzi vha a thusana u wana vhukhethwa ha Mudzimu na u ṱanganedza vhana 

vhavho khathihi na u funza vhana vhavho.   

 

Naho Yesu zwo ambiwa uri ho ngo vhuya a mala, o funza nga ha ndeme na vhukhethwa 

ha mbingano i sa fheli. O dovha hafhu a dzulela u redza kha Genesi ya u thoma na ya 

vhuvhili na kha (Mathew 19:3 – 5) hune ha pfhi: “Mudzimu o sika munna na mufumakadzi 

na uri kha mbingano iyo vhuvhili havho vha ḓo vha ṋama nthihi. Ngauralo zwe mudzimu a 

zwi vhofhekanya, hu songo vha na ane a zwi fhambanya (Mateo19:6)”  

Fredrickson (1997:58) a tshi bvela phanḓa u ri: “Rightly understood, therefore, a marriage 

entered into before God involves three persons; a husband, a wife and God. For this reason, 

it is not self-interest, human advantage or an unfettered commitment to personal freedom 

that governs the marriage relationship, but the husband and wife are in joint commitment to 

conduct their marriage based on God is design and sovereign plan”. 

Izwi zwi amba uri zwo tea u pfheseswa vhukuma uri mbingano yo itwaho phanḓa ha 

tshifhaṱuwo tsha mudzimu i kwama vhathu vhararu vhane vha vha munna, mufumakadzi na 

Mudzimu. Zwenezwo ha a si lutamo lwa muthu, u vhuelwa ha muthu kana u hanelwa ha u 

ḓiimisela kha mbofholowo ya muthu ine ya langa vhushaka ha mbingano, fhedzi ha, mbofho 

ya u ḓiimisela u langa mbingano yavho zwo ḓisendeka nga mbumbo dzudzanyo i sa fheli. 

Musi ri tshi isa phanḓa kha maṅwalwa makhethwa buguni ya Genesi 1-28 ri vhona na u 

pfhesesa nga ha ndeme ya mbingano u ya nga ha nzudzanyo na mbetshelwa ya Mudzimu. 

Ndivho dzo buletshedzwaho afho ndi dzi tevhelaho: Ndivho ya u thoma yo vha ya u 

ḓifanyisa, Kha ndivho iyi Bivhilini kha Genesi 1: 27) hu pfhi: “Mudzimu a mbo sika muthu, 

ha vha u ḓifanyisa, ha vha u fanyisa Mudzimu; a sika vhe munna na mufumakadzi”.  

Ndivho ya vhuvhili a tshi vha sika yo vha ya uri: “Bebani ni ande ni ḓadze shango, ni ḽi kunde, 

ni vhuse dzikhovhe dza lwanzhe na zwinoni zwa ṱaḓulu na dzoṱhe phukha dzi tshatshamaho 

kha ḽifhasi”. (Genesi 1:28) Ndivho ya vhuraru yo vha ya u vhusa zwithu zwoṱhe zwa shangoni 

na mutshatshame wa zwoṱhe zwi tshatshamaho shangoni, zwo ombedzelwaho kha (Genesi 

1:28) 

 

Mudzimu a tshi sika munna na mufumakadzi o lavhelela uri vhuvhili havho vha songo 

ḓidzhenisa kha u mala vhafumakadzi vhanzhi, (Genesi 4:19) hu songo vha na ṱhalano, hu 

songo vha na u ḓidzhenisa kha zwa vhupombye, (Exodas 20:14) u sa vha hone ha u malana 

ha vhathu vha mbeu nthihi (Genesi 1:28) na u hanedza zwine Mudzimu a ri munna ndi ṱhoho 

ya muṱa vhunga na Kristo e ṱhoho ya Tshivhidzo. (Mirero 31:10-31) 

U ya nga ha mvelele ya Tshikhreste, mbingano i khwaṱhiswa na u tikwa nga milayo i 

tevhelaho:  

➢ Mbingano ya tshoṱhe kana i sa fheliho. Izwi ri zwi vhona bivhilini buguni ya Mateo 

19:6, Mark 10:9 hune ha pfhi: “Ndi zwone ha a vha tsha ḓo vha vhavhili, vha ḓo vha 

ṋama nthihi. Huno zwino, zwo vhofhekanywaho nga Mudzimu muthu a songo zwi 

fhandekanya”. 

➢ Vhukhethwa ha mbingano ri tshi vhala buguni ya (Genesi 2:22) hu pfhi: “Nga 

lwonolwo luvhabvu lwe a lu bvisa kha muthu Yehova Mudzimu a ita mufumakadzi, a 

mu ḓisa ha muthu”. Zwenezwo ha mbingano i tea u vha thendelano vhukati ha munna 

na mufumakadzi khathihi na Mudzimu. 

 

Mbingano nga Tshikhreste i bvisela khagala lufuno lu si na muhoyo kha mbingano hezwi ri 

zwi vhona kha, (Genesi 2:22-25) hune ha pfhi: “Vhoṱhe munna na mufumakadzi vha tea u 

funana hu si na u hoya. Vhanna vha tea u funa vhafumakadzi vhavho. Vhanna ndi ṱhoho 

dza miṱa saizwi na Khristo e ṱhoho ya tshivhidzo”.  

Muofisiri wa mbingano u khunyeledza matshimbidzele a mbingano nga u ṋetshedza 

ṱhanziela ya mbingano i khwaṱhisaho. Cronje na Heaton (1994:43-44) vha tshi tikedza 

muhumbulo uyu vha ri; “A copy of the entry in the register serves as prima facie proof (that 

is, on the face of it, it constitutes proof) that the marriage has been solemnised”. 

Izwi zwi amba uri ḽinwalo ḽa mbingano ḽi shuma sa khwaṱhisedzo yo dziaho uri nangoho 

mbingano yo vhuya ya vha hone.  

4.7. VHUVHA HA MBINGANO YA TSHIKHRESTE 

Mbingano nga Tshikhreste i tshimbidzwa kana u itwa nga nḓila ya u malana nga nḓila ya 

tshanga ndi tshau na nḓila ya u malana nga nḓila ya u sa ṱanganelana kha ndaka. 

 

4.7.1. Maitele a u vhingana hu re na ṱhanganelano ya ndaka na lupfhumo  

Cronje na Heaton (1994:71) vha tshi ṱalutshedza maitele a mbingano iyi vha ri; “Universal 

community of property entails that husband and wife become tied co-owners in undivided 

and indivisible half-shares of all the assets and liabilities they have at the time of their 

marriage as well as all the assets and liabilities they acquire during the marriage”. 

 

Izwi zwi amba uri mbingano ya ulwu lushaka ndi maitele ane a vhofhekanya munna na 

mufumakadzi uri vha vhe vhafaramukovhe vha vhukuma kha ndaka na lupfhumo zwi songo 

kovhekanywaho nga vhukati, na uri lupfhumo na ndaka yoṱhe ye munna na mufumakadzi 

vha i kuvhanganya vha sa athu malana na ine vha i kuvhanganya vho no malana a i 

kovhekanyiwi nga vhukati.  

 

Maitele aya a ita uri zwenezwo munna na mufumakadzi vha tshi malana ndaka na lupfhumo 

lwoṱhe lune vha vha nazwo, zwi mbo ḓi ṱanganyiswa kha esiteiti yo ṱanganelanaho kha 

mbingano yavho.  

 

Maitele aya a dovha hafhu a ita uri musi ṱhalano i tshi bvelela, ndaka na lupfhumo lwoṱhe 

zwi a ṱanganywa zwa ita guṱe ḽine ḽa fhedza ḽo kovhekanywa nga vhukati hune munna na 

mufumakadzi vha wana mukovhe u fanaho.  

 

4.7.2. Maitele a u vhingana hu si na u ṱanganelana ha ndaka na lupfhumo  

Cronje na Heaton (1994:96) vha ṱalutshedza aya maitele sa; “A matrimonial regime under 

which the property consists of the property that the spouses had before marriage, and the 

property they subsequently acquire”. 

 

Izwi zwi amba uri aya maitele a amba mbofho i sa vhofhekanyi munna na mufumakadzi zwi 

tshi ḓa kha ndaka na lupfhumo lwe munna na mufumakadzi vha kuvhanganya vha sa athu 

u malana na musi vho no malana.  

 

Kha maitele aya munna kana mufumakadzi a vha kombetshedzwi u ṱanganya lupfhumo na 

ndaka yawe. Hafha muṅwe na muṅwe u vha na ndango yo fhelelaho kha lupfhumo na ndaka 

ye ya kuvhanganyiwa musi vha sa athu u malana na musi vho no malana. Maitele aya a 

dovha hafhu a tendela uri muṅwe wa avha vhavhili a ṋee thendelo ya uri iṅwe ya ndaka na 

lupfhumo lu vhe lwo ṱanganelanaho. 

 

4.8. VHUIMO HA VHABEBI ANO MAḒUVHA ZWO ṰUṰUWEDZWA NGA MVELELE YA 

TSHIKHRESTE. 

Ri tshi amba nga ha vhuimo ha vhabebi kha mbingano dza vhana vhavho ri vha ro sedza 

kha thikhedzo kana pfhariso ine vhabebi vha fanela u ita kha vhana vhavho, zwenezwi vha 

tshi khou aluwa u bva vha vhaṱuku u swika vha tshi vha vhanna kana vhafumakadzi. Afha 

hu vha ho sedwa uri vhabebi vha khou kona na u fhaṱa vhana uri vha kone u vha na nḓivho 

ya zwa muṱa khathihi na vhuḓifhinduleli musi vho no vha vhahulwane. Hu dovha hafhu ha 

sedzwauri vhabebi vha khou funza naa vhana vha dzikhomba na vhaṱhannga uri ndi lini 

hune vha fanela u thoma u ṱoḓa zwa muṱa na uri muṱani zwithu zwi tou tshimbilisa hani. 

 

Vhavenḓa nga mvelele yavho vha dzula vho ḓilugisela mushumo wa u malwa na u mala ha 

vhana vhavho. Fhedzi vhathu vha murafho wa musalauno zwo ṱuṱuwedzwa nga mvelele ya 

Tshikhreste vha vhonala vho no laṱa thaula, a vha tsha ḓidzhenisa kha zwa nzudzanyo dza 

vhumatshelo ha vhana vhavho siani ḽa mbingano. Mbudziso ndi ya uri ndi nga mini vhathu 

vha tshi vho litshedzela zwa u funza vhana vhavho nga nḓila ye vha vha vha tshi i shumisa 

ya u fumbisa. Zwe zwa wanala nga muṱoḓisisi kha vhanna na vhafumakadzi ndi zwauri 

vhathu vho no laṱa fulufhelo kha dzingoma, vha sumbedza uri ngoma dzi fumbisa vhaswa 

zwihulwane dzikhomba nga nḓila ya u vha tambudza, u vha tsikeledza khathihi na u nyadza 

zwine vha vha zwone. Kha ngoma ya vhusha mutei u tshiniswa lunya, mutshino u no vhavha 

vhukuma hu u tou itela u mu tambudza fhedzi, u a ḓodzwa matoko na u kamiswa maḓini a 

rotholaho.  

Mafenya (1975:52) a tshi tikedza zwa u tambudzwa uhu u ri: “In the initiation schools…the 

assertion is that there is too much brutality”.  

Izwi zwi amba uri kha ngona ya vhusha hu na lutendo lwa uri hu itwa tshiṱuhu. Ndivho 

khulwane ya ngoma dza vhafumakadzi hu vha hu u itela u fusha ṱhoḓea dza vhanna, sa 

tsumbo kha u kwevha sa zwe zwa vhonala kha zwipiḓa zwo fhiraho hu vha hu u itela u 

takadza munna na zwiṅwe zwe zwa bulwa kha ṱhoḓisiso dzenedzo. 

 

Kha ṱano nyalilo ḽa domba vhafumakadzi vha sumbedza uri mufumakadzi u sumbedza u 

nyadziwa vhukuma ngauri u dzhiwa a sa funi, ha itwa zwa vhudzekani phanḓa ha vhathu a 

tshi tzhema nga u pfhiswa vhuṱungu. Zwa vhudzekani zwi tshi fhela a hu tsha ambiwa tshithu 

nga musidzana uyo, vha fhululedza wa muṱhannga.  

 

Milubi (2000:61) a tshi amba nga uhu u fhululedzwa ha muṱhannga u ri: “Manhood and 

malehood are given much higher regard unlike to womemhood and femalehood…it is a boy 

who is given an applause for his manliness and not a girl for her womanliness”.  

 

Izwi zwi amba uri u vha munna na vhudzimu hawe zwi rwelwa zwanḓa u fhirisa u vha 

mufumakadzi na vhudzimu hawe. Mafenya (1975:81) ene a tshi amba nga ṱano heḽi ḽa 

nyalilo u ri: “This ngoma nyalilo is a sign of sexual abuse”.  

 

Izwi zwi amba uri ngoma nyalilo ndi luswayo lwa u tambudzwa lwa zwa vhudzekani. Hezwi 

zwi sumbedza u nyadziwa ha vhafumakadzi nga ngoma. Kha ṱano nyamuḓanga 

mufumakadzi a tshi ṱamba zwi dzhiiwa dzi tshika. Hezwi ndi zwone zwine vhafumakadzi vha 

sumbedza uri zwi ita uri vha si tsha takalela vhana vhavho vha tshi funzwa nga nḓila ya 

ngoma kana u fumba. 

 

4.8.1. Zwine zwa khou thusa u funza vhaswa vha khomba na vhaṱhannga ano 

maḓuvha zwo ṱutuwedzwa nga mvelele ya Tshikhreste. 

Vhoṱhe vhanna na vhafumakadzi khathihi na vhaaluwa sa vhone vhabebi vha humbula uri 

tshikolo, kereke, radio na thelevishini ndi zwone zwine zwa khou thusa kha u gudisa vhana 

nḓivho ya kualutshele, ya zwa muṱani khathihi na pfhunzo dza zwa vhudzekani. 

 

4.8.1.1. Tshikolo. 

Vhunzhi ha vhabebi ano maḓuvha vha ṱuṱuwedza vhana u dzhena tshikolo u fhira zwa 

mbingano. Nahone ho no tou vha na murero kha Vhavenḓa wa u ri’ munna wa u thoma ndi 

bugu kana tshikolo’. Vhabebi vha dovha vha fulufhela uri tshikoloni vhaswa vha gudiswa 

zwithu zwoṱhe zwa vhutshilo hu tshi katelwa na zwa mbingano, uri vha ṱoḓisa hani mufarisi, 

zwa vhudzekani na vhutshilo ha muṱani. Cheal (2002:19) a tshi tikedza muhumbulo uyu u 

ri: 

“In the modern world most parents want their daughters to be 

educated. A good education is seen as the best route to success in 

life, and parents in almost every country now want their daughters to 

gain the benefit of education in the form of earning a high income. In 

many places they also want their daughters to be educated in order for 

them to marry more educated and upwardly mobile young men”. 

Izwi zwi amba uri musalauno vhunzi ha vhabebi vha tama vhana vhavho vha vhasidzana 

vha tshi funzea. Pfhunzo ya nṱha i vhonala i nḓila ya vhuḓi kha u bvelela vhutshiloni. Vhabebi 

kha shango ḽiṅwe na ḽiṅwe vha ṱoda vhana vhavho vha vhasidzana vha tshi vhuelwa kha 

pfhunzo nga nḓila ya u hola muholo wa nṱha. Fhethu hunzhi vha vho dovha hafhu vha ṱoḓa 

vhana vhavho vha vhasidzana vha tshi funzea uri vha malwe nga vhanna vhaswa vho 

funzeaho na u vha na maimo. 

 

Mufumakadzi Vho Alilali vha Sedzaufhire na munna Vho Khorommbi vha HaMagobo vha 

tikedza muhumbulo uyu musi vha tshi sumbedza zwauri vha funa vhana vhavho vha tshi 

malana na vhathu vho funzeaho, zwiṅwe zwinzhi zwauri u bva kha muṱa ufhio ndi wa 

lushakaḓe a vha tshee na ndavha nazwo, a zwi tsha shuma. 

 

4.8.1.2. Kereke 

Vhunzhi ha vhabebi vha sumbedza vha tshi khou fhulufhela kereke uri na yone ndi yone ine 

ya khou laya vhana zwa mbingano saizwi ano maḓuvha vhana vhanzhi vha tshi vho maliwa 

kana u itelwa minyanya ya mbingano kerekeni. Vhafunzi Vho Muthelo vha kereke ya 

Reformed vha tshi amba vha ri: “Thaidzo ya kuhumbulele hokwu ndi ya uri a si vhana vhoṱhe 

vha dzhenaho kereke. Hone kereke na yone i na thaidzo ya u funa vhabebi vha tshi 

dzhenelela kha u fhaṱa vhutshilo ha vhana vhavho siani ḽa mbingano. Vho sumbedza uri 

vhabebi ndi phuphu dza thikho kha mbingano dza vhana vhavho. Vhafunzi vhoṱhe vho 

tendelana uri dzikereke a dzi khou tou kona tshoṱhe u swikelela kha mushumo wa u funza 

vhaswa sa zwine zwa khou lavhelelwa kana zwine vhabebi vha humbulisa zwone. Vhoṱhe 

vhafunzi vha dzikereke vha tenda uri vhabebi na kereke vha fanela u ita mutingati kha 

mushumo uyu wa u funza vhaswa”. 

 

4.8.1.3. Thelevishini na radio 

Vhanna na vhafumakadzi vhane vha vha vhabebi vha dovha vha fulufhela uri radio na 

televishini nga kha zwine dza sumbedza kana u vha nazwo zwi khou thusa uri vhaswa vha 

ḓivhe uri vhutshilo vhu tshimbilisa hani mbinganoni. Strinati (1995:206) kha Theory ya 

Postmodernism Culture na Society u ṱalutshedza postmodernism theory sa “An attempt to 

understand a media saturated society”. O lingedza u ṱalutshedza nḓila ine thelevishini na 

radio zwa khou kwama kana zwa vha na ṱhuṱhuwedzo kha vhutshilo ha vhathu ngayo u ri: 

“The media held up a mirror to, and thereby reflected in a fairly accurate manner, a wider 

social reality. The radical rejoinder to this insisted that this mirror distorted rather than 

reflected reality”. 

Izwi zwi amba uri midiya wo fara tshivhoni nga u sumbedza vhungoho ha matshilisano nga 

nḓila ya vhuḓi. Khanedzo dzi hanedzanaho na itshi tshivhoni dzi a shanda vhudzuloni ha u 

ḓisa ngoho. Zwine ‘theory’ iyi ya khou lingedza u zwi bvisela khagala ndi zwauri thelevishini 

na radio a zwi koni u tou funza vhathu nga nḓila yone, zwinzhi zwine zwa sumbedzwa a zwi 

tou kona u imelela mvelele ya vhathu zwavhuḓi tshoṱhe. Ndi zwine ra tendelana na Strinati 

(1995:206) musi a tshi ri: “There is a reality outside the surface simulation of the media, 

which can be distorted”.  

Izwi zwi amba uri ngoho ya matshilele avhuḓi vhu nga tshinyadzwa nga ṅwambo wa zwine 

zwa khou bva kha midiya. 

 

4.9. MAGUMO 
 

Ndima iyi yo zwi kona u bvisela khagala ṋetshedzo ya mawanwa a ṱhoḓisiso iyi saizwi 

vhuvha ha mbingano u ya nga mvelele ya Tshivenḓa na ya Tshikhreste ho ṱalutshedzwa na 

u bviselwa khagala nga vhaṅwali na vhaṱoḓisisi vho fhambanaho.    

NDIMA YA VHUṰANU: TSENGULUSO YA MAWANWA A ṰHOḒISISO 
 

5. MARANGAPHANḒA   

 

Ndima iyi i nga ha tsenguluso ya mawanwa a ṱhoḓisiso. Tsenguluso iyi yo ḓitika nga maitele 

a no itwa na u sa itwa kha u lugisela mbingano dza vhaswa u ya nga mvelele ya Tshivenḓa 

na ya Tshikhreste zwine zwa khwaṱhisa kana u ḓisa ṱhalano kha mbingano dzavho. 

 

Ndima iyi ya vhuṱanu i sumbedza mbambedzo ya mbingano nga mvelele ya Tshivenḓa na 

ya Tshikhreste. Tshipikwa tshihulwane ndi u bvisela khagala phambano ya mbingano nga 

mvelele ya Tshivenḓa na ya Tshikhreste.  Naho kha mvelele ya Tshivenḓa ri so ngo tea u 

shumisa ipfhi mbingano, ri ḓo ḓi sokou ḽi shumisa u itela uri zwi ṱutshelane na kha mbingano 

ya mvelele ya Tshikhreste. Ipfhi mbingano ḽi khou bva kha ḽiiti vhinga na mutshila wa ḽiitana 

wa -ana. Hafha ndi hune ha vha hu tshi khou sumbedzwa nyito ine ya khou bvelela matungo 

oṱhe, hune wa muṱhannga a vha a tshi khou vhinga musidzana na musidzanavho a vha a 

tshi khou vhinga muṱhannga. Heyi nyito i bvelela kha mbingano ya mvelele ya Tshikhreste 

hune muṱhannga a dzhena kha mbingano a na thundu ye vha hawe vha muṋea yone na 

musidzanavho a dzhena kha mbingano e na thundu ye vha hawe vha mu ṋea yone. U bva 

afho vha ṱuwa vho no vha na thundu ine vha nga thoma muḓi wavho ngayo nahone yo no 

ṱangana yo no vha yavho vhoṱhe.  

Ndi ngazwo muṅwe na muṅwe wavho a tshi vho ri: “Tshaṋu ndi tshanga, tshanga ndi 

tshaṋu”. Hezwi zwi tshi wela fhasi ha Mulayo wa Mbingano 25 wa 1961 (Marriage Act 25 of 

1961) une wa sumbedza uri: “Marriage in COP causes a joint estate, Universal community 

of property. Spouses become co-owners in undivided and indivisible half-shares, of all their 

combined assets and liabilities which existed before marriage, as well as those which are 

acquired during the marriage. They become co-owners of assets Ex lege, no need to 

transfer or register property in the name of a spouse who has become co-owner. Joint estate 

exists for the duration of marriage…”. 

Hezwi zwa vha zwi tshi khou amba uri mbingano ya tshau ndi tshanga, tshanga ndi tshau, 

hu paṱekanyaho thundu yavho, thundu ya vha yavho vhoṱhe. Thundu ya vha ya vhamalani 

vhoṱhe i so ngo khethekanywa kana u khethekanya magavhelo, kha zwoṱhe zwine zwa 

zwishumiswa na vhuḓifhinduleli he ha vha hu hune hu sa athu vha na mbingano, zwi tshi 

katela na zwo wanwaho ho no vha na mbingano. Vha vha vhaṋe vha thundu vhoṱhe u ya 

nga mulayo, a hu na ṱhoḓea ya u shandukisela kana u ṅwalisa thundu kha muṅwe ane a 

vha muṋe wa thundu. Thundu ya ṱhanganyelo i tshila musi mbingano i tshi kha ḓi vha hone. 

Fhedziha haya ndi maitele a mbingano ya mvelele ya Tshikhreste ane o fhambana tshoṱhe 

na a mbingano ya mvelele ya Tshivenḓa hune mufumakadzi a tou malwa o bviselwa 

kholomo ṱhanu-na-tharu dza lumalo, ene a ḓa a tshi tou tzhambutzhambu nga milenzhe a 

si na tshe a fara kana u hwala tshine tsha bva muḓini wa vhabebi vhawe.   

5.1. KHAEDU DZINE MBINGANO IDZI MBILI DZA ṰANGANA NADZO  
 

5.1.1. U funzea na u sa funzea ha vhamalani 

U funzea na u sa funzea zwi shela mulenzhe nga nḓila dzo fhambanaho musi ro sedza u 

mala nga mvelele ya Tshivenḓa na ya Tshikhreste khathihi na u ḓisa ṱhuṱhuwedzo i 

swikisaho kha ṱhalano. Nga mvelele ya Tshivenḓa pfhunzo a i ambi tshithu zwi tshi ḓa kha 

mbingano khathihi na u ṱuṱuwedza ṱhalano ngeno u ya nga mvelele ya Tshikhreste u funzea 

zwi tshi shela mulenzhe nga hu hulu zwi tshi ḓa kha mbingano khathhihi na ṱhalano. Tsumbo 

ndi musi mufumakadzi kana munna arali o funzea u thoma u dziela muṅwe fhasi ho sedzwa 

pfhunzo dzine a vha nadzo. Hezwi zwoṱhe musi zwi tshi itea, khuḓano muṱani dzi a thoma 

u mela lune dza swika kha tshiga tsha ṱhalano.  

 

Vhafunzi vha kereke ya Dutch Reformed (Methodist) vha tshi tika muhumbulo uyu vha ri: “U 

ya nga mvelele ya Tshikhereste vhaswa vha tshi ṱoḓa vhafarisi zwine vha vho zwi sedza ndi 

mushumo. Tsha u thoma tshine tsha takaleleswa ndi mushumo wa maṱhakheni. Tsha 

vhuvhili tshine tsha sedzeswa ndi uri o phasa mini, pfhunzo dza digirii ndi dzone dzi 

funeswaho, ha konou tevhela lunako na lufuno”. Nga mvelele ya Tshivenḓa muṱhannga na 

musidzana a vha ḓiṱoḓeli muthu wavho nahone a hu na u sedza lunako kana mbonalo, 

kuimele kwa muthu, vhahulwane vha vhuya vha vhona uri muṱhannga kana musidzana o 

hula vha mbo ḓi thoma u ita ndugiselo dza muṱa vhone vhaṋe.  

 

5.1.2. Ndeme ya u tshina na u sa tshina ngoma dza u pfhumbudza vhamalani 

Tshiṅwe tsha zwithu zwo sedzeswaho kha mbambedzo ya mvelele idzi mbilli ndi u itwa ha 

ngoma dza Tshivenḓa kha u pfhumbudza miṱa ya matshelo na u sa itwa hadzo u ya nga 

mvelele ya Tshikhreste. Vhaswa vha Vhavenḓa vha lugiselwa u vha vhanna na 

vhafumakadzi nga u fumba khathihi na nga mitambo. U fumba ndi hone hu shumiseswaho 

kha mvelele ya Tshivenḓa i nḓila ya u lugisela na u pfhumbudza vhane vha ḓo thoma miṱa 

hu si kale na u lugisela vhumatshelo ha miṱa iyo. Mafenya (2002:53) ene a tshi amba nga 

ha ndeme ya ngoma idzi u ri: “According to the Vhavenḓa culture, a human being is 

considered a full adult after having undergone all the initiation schools meant for him or her”.  

 

Izwi zwi amba uri u ya nga mvelele ya Tshivenḓa muthu u dzhiiwa uri ndi mualuwa o 

fhelelaho nga murahu ha u fumba kha ngoma dzo mu lumbamaho. Ngoma idzi dzi vha ṋea 

ngeletshedzo dzine dza thusa uri miṱa na mbingano dzavho dzi kone u bvela phanḓa 

zwavhuḓi. Ngoma idzi dzi dovha hafhu dza ṋea vhavhingani tshifhinga tsha u kona u 

ḓilavhelesa, u kona u vhona uri hu itwa mini kha muṱa na mbingano, vhuḓifhinduleli havho, 

u funḓedza muṱa kana vhavhingani nḓila dzine muthu a nga kona u fhungudza phambano 

na u ḓivha nḓila dza nyambedzano uri vha kone u ḓibaḓekanya na vhutshilo ha nga ngomu 

kha mbingano. Pfhunzo yoṱhe na ndayo zwine vha zwi wana hafha kha ngoma hedzi zwi 

fhungudza khonadzeo nnzhi dzine dzi nga ḓisa ṱhalano miṱani. 

 

Vhavenḓa vha na ngoma dzi ngaho vhusha, murundu, tshikanda, ludodo na domba na 

dziṅwe dzi so ngo katelwaho kha iyi ṱhoḓisiso. Kha ngoma hedzi dzo bulwaho afho nṱha dzi 

katela vhaṱhannga na vhasidzana kana khomba vhane vhaṅwe vhavho vho no lugila u ya 

miṱani yavho. Ngoma hedzi dzi vha pfhumbudza kha zwithu zwa vhukuma zwine vha ḓo 

ṱangana nazwo miṱani ine vha ḓo malwa khayo kana ine vha ḓo mala khayo. Ngoma idzi dzi 

pfhumbudza u konḓelela, u ṱhonifhana, u ṱunḓa kana u ṱunḓela muṱa, u alusa vhana musi 

vho wanala, u fara miraḓo ya muṱa zwavhuḓi sa vhomazwale, vhahalivho, vhakomana vha 

munna na vharathu vhawe ngeno wa muṱhannga a tshi lavhelelwa u ṱhonifha na u vha 

shavhedza vhabebi vha mufumakadzi, u ṱhonifha na u funa vhalamu vhawe khathihi na 

vhakomana na vharathu vha mufumakadzi wawe. Hezwi zwoṱhe zwi ita uri miḓi heyi mivhili, 

wa ha muṱhannga na wa ha musidzana i mbo ḓi farina i vhe muṱa muthihi une wa funa, wa 

phalalana kha nḓala, malwadze na zwoṱhe zwine zwa bvelela vhutshiloni ha miṱa iyi. Tsha 

ndemesa kha miṱa yavho vha dovha hafhu vha gudiswa zwa vhudzekani, vhudzekani ho 

tsireleldzeaho vhu si ha u beba vhana, ha u beba vhana khathihi na u tandulula thaidzo dza 

u sa vha na vhana.    

 

Musi ri tshi sedza mbingano kha mvelele ya Tshikhreste ngoma dzi lugiselaho vhaswa kha 

mbingano a dzi ho nga nnḓani ha u laiwa zwenezwo ho tou sala maḓuvha a si mangana uri 

vhavhili vha vhingane kana hone u malana. Ndayo dza hone i tou vha khangukhangu hune 

wa wana na mulai wa hone a si na zwine a tou zwi ḓivhavho kana u tou zwi faravho nga 

tshanḓa. Vhane vha khou vhingana vha ḓo vhudzwa u pfhi ni tshi ya mushumoni ni ṱuwe no 

thoma u mu khisa (munna kana musadzi) na musi ni tshi vhuya ni mu khise. Izwi zwi ita uri 

ḓuvha ḽine uyu wa munna a ṱuwa mushumoni a so ngo khisa musadzi wawe a vhuye 

mushumoni a wane a tshi khou lila a tshi ri a thi tsha funwa.  

 

5.1.3. Ṱhuṱhuwedzo ya vhabebi vha mvelele ya Tshikhreste kha vhana 

U ya nga mbingano ya mvelele ya Tshikhreste vhunzhi ha vhabebi vha ṱuṱuwedza vhana u 

dzhena tshikolo u fhira zwa mbingano. Ano maḓuvha ho no tou vha na murero une vhabebi 

vha mvelele ya Tshikhreste vha ḓitika ngawo une vha ri: “Munna wa u thoma ndi bugu kana 

tshikolo”. Chael (2002:19) a tshi tikedza muhumbulo uyu u ri: “In the modern world most 

parents want their daughters to be educated. A good education is seen as the best route to 

success in life, and parents in almost every country now want their daughters to gain the 

benefit of education in the aim of earning a high income. In many places they also want their 

daughters to be educated in order for them to marry more educated and upwardly mobile 

young men”.  

 

Izwi zwi amba uri musalauno vhunzi ha vhabebi vha tama vhana vhavho vha vhasidzana 

vha tshi funzea. Pfhunzo ya nṱha i vhonala i nḓila yavhuḓi kha u bvelela vhutshiloni. Vhabebi 

kha shango ḽiṅwe na ḽiṅwe vha ṱoḓa vhana vhavho vha vhasidzana vha tshi vhuelwa kha 

pfhunzo nga nḓila ya u hola muholo wa nṱha. Fhethu hunzhi vha dovha hafhu vha ṱoḓa 

vhana vhavho vha vhasidzana vha tshi funzea uri vha maliwe nga vhanna vhaswa vho 

funzeaho na u vha na maimo.  

 

Vhabebi vha dovha hafhu vha fhulufhela uri tshikoloni vhaswa vha gudiswa zwithu zwoṱhe 

zwa vhutshilo hu tshi katelwa na zwa mbingano, uri vha ṱoḓisa hani mufarisi, zwa 

vhudzekani zwi itiswa hani na vhutshilo ha muṱani a vha dzheni khazwo. U shaea ha ngudo 

idzi dza u lugisela vhaswa kha mbingano na zwa matshilisano zwi bveledza khonadzeo 

nnzhi dza ṱhalano, malwadze, u shavha miṱa yavho muṅwe a ṱahela huṅwe kana a dzula 

huṅwe e eṱhe kana a humela ha vhabebi vhawe, mabulayo miṱani minzhi ya musalauno.  

 

Mbingano nga mvelele ya Tshikhreste i dzhiela nṱha uri kereke sa tshikolo i a laya vhana 

zwa mbingano saizwi ano maḓuvha vhana vhanzhi vha tshi vho maliwa kana u itelwa 

minyanya ya mbingano kerekeni. Vhafunzi vha kereke ya Dutch Reformed vha tshi 

khwaṱhisedza fhungo iḽi vha ri: “Thaidzo ya kuhumbulele hokwu ndi ya uri a si vhana vhoṱhe 

vha dzhenaho kereke, nga u ralo vhabebi vha tea u dzhenelela kha u fhaṱa vhutshilo ha 

vhana vhavho siani ḽa mbingano saizwi vhe phuphu dza thikho kha mbingano dza vhana 

vhavho”. U shaea ha thikhedzo iyi nga ṅwambo wa mvelele ya Tshikhreste zwi vula 

tshikhala tshihulu tsha ṱhalano musi vhaswa vho no vha kha mbingano. U tshi sedza miṱa 

ya mvelele ya Tshivenḓa vhabebi ndi vhone vhathomi vha nyambedzano dza u vhinga na 

u vhingwa. Izwi zwa ita uri vha mbo ḓi tou vha thikho kana phuphu dzi khwaṱhisaho miṱa ya 

vhana vhavho. Izwi zwi vhonalesa arali munna a tshi khou tambudzwa musadzi wawe, u 

vhudza makhadzi kana mazwale zwine ṅwana wavho a khou ita, mazwale vha dzula nae 

fhasi vha mu totela uri hoyu ha nga ṱuwi ngauri a si musadzi waṋu ndi musadzi wa fhano 

muḓini. Izwi vha a kona u zwi amba vha sa tati ngauri ndi vhone muthomi wa mafhungo, 

mukhwaṱhisi wao vha dovha vha vha vhone vhane vha mala musidzana uyu.  

 

Mbingano ya mvelele ya Tshikhreste i ḓisa kana u bveledza kuhumbulele kwa uri radio na 

thelevishini nga matambya na nganeathevhekani dzine vha sumbedzwa kana u vha nazwo 

zwi khou thusa uri vhaswa vha ḓivhe uri vhutshilo vhu tshimbilisa hani miṱani kana kha 

mbingano dzavho vha hangwa uri ndi matambya kana nganeathevhekani dzine khou tou 

tambiwa dzi tshi edza vhutshilo ho vhonwaho kha vhaṅwe kana he muṅwali a tou 

anetshelwa nga vhaṅwe. Strinati (1995:206) kha thyiori ya postmodernism culture and 

society u ṱalutshedza iyi thyiori sa: “An attempt to understand a media saturated society”.  

 

Izwi zwi amba uri ndi ndingedzo dza u pfhesesa u nzwaṱimela tshoṱhe ha lushaka kha 

media. Zwine thyiori iyi ya khou lingedza u zwi bvisela khagala ndi zwauri thelevishini na 

radio a zwi koni u tou funza vhathu nga nḓila yone, zwinzhi zwine zwa sumbedzwa a zwi 

tou kona u imelela mvelele ya vhathu zwavhuḓi tshoṱhe. Mukegulu Vho Munzhedzi vha ri: 

“Nga u angaredza maitele oṱhe haya a ndugiselo dza vhaswa nga mvelele iyi ya 

Tshikhreste, a vula khonadzeo nnzhi dza ṱhalano ngauri vhaswa vha vha vha so ngo 

pfhumbudzwa kana u lugiselwa lwo linganelaho u nga dzhena kha mbingano”.  

 

5.1.4. Luambiso na ṋenḓila kha mvelele ya Tshivenḓa na ya Tshikhreste  

Ṱhoḓisiso iyi i dovha hafhu ya bvisela khagala lumalo ho sedzwa mbingano nga mvelele ya 

Tshivenḓa na ya Tshikhreste. Nga mvelele ya Tshivenḓa hu sa athu ambya nga lumalo, 

tsha mathomo hu vha na tshipiḓa tsha u ambisa tshine tsha tshimbidzwa nga muthu ane a 

vha ṋenḓila a no tshimbidza mafhungo oṱhe a elanaho na u mala ha muṱhannga na khomba. 

Hoyu ṋenḓila ndi ene ane vha ha muṱhannga vha mu ruma ha vhabebi vha khomba uri ro 

tama tshisima tsha afho muḓini. Ṋendila uyu u vha e muthu a ṱhonifheaho nahone a tshi 

ḓivhea kha vhabebi vha khomba. Ṋendila uyu a nga vha shaka kana e mutsinda tenda a 

sumbedza u vha na nḓivho ya u tshimbidza aya mafhungo. Ṋenḓila ha ṱuwi e eṱhe saizwi 

zwi tshi nga nyadzisa vha ha muṱhannga, vha dovha vha shavhisa uri a nga loiwa na u 

nyadzisa muṱa wa hawe ene muṋe. Musi ṋenḓila o no swika ha vhomakhulu o no amba tsho 

mu ḓisaho, vhomakhulu a vha mbo ḓi ri mafhungo o fhela na zwenezwe, vha ri ṋenḓila a 

hume ri ḓo sala ri tshi goḓana nga tshashu vha vha vhudza uri vha vhuye nga ḓuvha ḽikene 

kana ḽo imaho ngauri. Vha vha kwama arali vho ṱanganedza fhungo la vha uyo muṱa 

zwavhuḓi, ndi afhoha hune ha thoma mafhungo a lumalo na misho yoṱhe ine ya itwa musi 

hu tshi malwa musadzi. Maitele haya oṱhe a vha a tshi khou fhaṱa murango wo khwaṱhaho 

wa muṱa kana mbingano ine mafhedziseloni zwa vha zwi so ngo leluwa uri i pyashee ngeno 

kha mvelele ya Tshikhreste muṱhannga a tshi tou vhona musidzana wavhuḓi wa mbonalo 

kana wa lunako kana o ṱalifhaho kana ane vha hawe vha vha zwigwili kana vha vha vhe na 

zwavho, u mbo ḓi ḽi posa ḽa vhusiwana nga ene muṋe. U bva afho vhavhili vho vhonanaho 

vha ḓo pfhana uri vha khou bvela hani phanḓa. Arali vha vhuya vha tendelana kha ḽa u 

funana i mbo ḓi khidzhana, vho no vha munna na musadzi ngeno vhabebi vha sa athu u 

sumbedzwauri ndo tama khomba khei. Tsho salaho ndi u vhona hu tshi khou vhuya musadzi 

a na thumbu kana a tshi vho tou vhuya na ṅwana kana vhana kana vhabebi vha tshi vho 

tou ḓa nae vha ni ṅaledza ene.  

 

Tshiṅwe tshine tsha nga itea ndi uri vha vhuisane vho no saina arali vhuvhili havho vho no 

fhirisa miṅwaha ya fumi-na-miṱanu-na-miraru (18) u ya kha miṅwaha ya fumbilinthihi (21). 

Afha ndi fhaḽa hune nga Tshikhresite ha pfhi vho aluwa nahone vha na vhuḓilangi na 

vhuḓifhinduleli vhone vhaṋe ngeno kha mvelele ya Tshivenḓa naho muṱhannga na khomba 

vho no vha na miṅwaha ya mahumi mavhili-na-miṱanu (25), vha tshi dzhiiwa vhe vhana 

vhane vha tea u tou funelwa kana u ambiselwa musadzi kana u ṱoḓelwa munna. Ngeno kha 

mbingano ya mvelele ya Tshikhreste arali vha swikisa miṅwaha iyo ya mahumi mavhili-na-

miṱanu hu tshi vho ḓo tou itwa munyanya nga tshikapikapi wa u dzumbetshedza vhuaḓa ho 

no itwaho ngeno ho no vha na muhwalo. Vhathu vha vho ḓo tou mangala a tshi vho vha na 

ṅwana hu sa athu fhela miṅwedzi miṱanu na miṋa (9), o tshata kana u vhingwa.  

 

Ṋenḓila wa mbingano iyi ya Tshikhreste ndi nnyiha thovhele, vha ḓo wana e minidzhere wa 

khothe khulwane ane a khou tendela avha vhavhili vho funanaho u saina, tenda muṅwe na 

muṅwe wavho a ḓa na ṱhanzi nthihi ine ya khou tendelana na u malana havho. U tshi sedza 

ngeno kha mbingano ya mvelele ya Tshivenḓa u tshi wana hu tshi ruṅwa ṋenḓila ane musi 

a sa athu u dzhena muḓini we a ruṅwa khawo a tshi thoma nga u ṱoḓisisa kutshilele na 

kudzulele kwa muḓi we a ruṅwa khae. Hezwi a nga zwi ita nga u dzula tsini na muḓi wonoyo 

wa ha musidzana lwa tshifhinga tshilapfhu arali vha ha musidzana vha sa tou ḓihwa 

zwavhuḓi nga vha ha muṱhannga. U bva afho musi o no vhonolola zwe a rumelwa zwone 

ndi honeha a tshi dzhena fhasi kana nḓilani a ya u ambisa musidzana. Musi zwo no ralo 

miṱa hei mivhili i vho ḓo thoma u ḓivhana uri muṱa uyu ndi ufhio ngenovho uyu muṅwe muṱa 

na wone u tshi khou thomavho u ḓivha uyu muṅwe, zwine zwa ita uri miṱa iyi mivhili i ḓivhane 

tshoṱhe ngeno kha mbingano ya mvelele ya Tshikhreste vha si na ndavha na u ḓivhana ha 

miṱa yavho, tenda vhana vhane vha khou funana vho funana vhone vhaṋe.  

5.1.5. Khaedu ya u ḓivhana na u sa ḓivhana miṱani iyi 

Khaedu khulwane ine ya vha hone hafha kha hoyu muṱa wa Tshikhreste ndi ya uri miṱa hei 

mavhili, wa ha muṱhannga na wa ha musidzana a i ḓivhani nahone a yo ngo vhuya ya wana 

tshifhinga tsha u ṱoḓisisana uri vha ha muṱhannga ndi vhathuḓe ngenovho na vha ha 

muṱhannga na vhone vha sa ḓivhi uri muṱa wa ha musidzana ndi muṱaḓe. Hezwi zwi ita uri 

hoyu muṱa une wa khou tea u thoṅwa u khou thoṅwa kha mutheo wa vhathu vha sa ḓivhani, 

kha mutheo u sa ḓivhei, u sa ḓivhalei nahone wo sinaho, u si na u fhulufhelana, u funaná 

na u ṱhonifhana. Izwi zwi pfheswa nga vha ha musidzana ngauri vha pfha vho khakhelwa 

ngauri vho vha vho lavhelela zwivhuya kha ṅwana wavho na u sa shoniswa nga thumbu 

kana ṅwana a sa athu malwa. Mutheo wa muṱa uyu u thoma u na thimothimo khulu nahone 

u tshi vhonala mutheo wawo wo sina na u ṱhukhukana. U bvela phanḓa nawo i vho tou vha 

matenda dzo nwa kholomo dza mvulani.   

 

U ya nga mvelele ya Tshivenḓa musi vho no tendelana uri khomba i hone hu mbo ḓi thoma 

mafhungo a lumalo. Lumalo ndi thundu ine ya bviswa nga muṱa wa muṱhannga vha i ṋea 

vha muṱa wa ha musidzana musi vha miṱa iyi mavhili, wa ha muṱhannga na wa khomba vho 

no tendelana u tshimbidzana sa makhulu na mukwasha. Nga mvelele ya Tshivenḓa thundu 

ya u mala a i na uri musidzana wa hone ndi mungafhani, lumalo lu a bva na musi musidzana 

a tshee muṱukuṱuku kana a sa athu bebya. Lumalo lu tshimbidzwa na misho ine ya bviswa 

khomba i sa athu vhingwa na musi o no ḓi vha vhuhadzi. Ngeno kha mvelele ya Tshikhreste 

lumalo lu bviswa zwenezwo musidzana a tshi vho malwa kana u dzhiiwa zwa vha zwo guma 

zwa misho ya lumalo a si zwa ndeme nga nnḓani ha musi vha tshi vha tou ṱanganyisa 

zwithu.  

 

Kha muṱa kana mbingano ya mvelele ya Tshivenḓa hu vha na luambiso lune nga murahu 

ha musi vha muṱa wa musidzana kana khomba vho tendelana lwa bviswa u sumbedza uri 

nangoho vha ha muṱhannga vho khwaṱhisa kha u nga mala iyo khomba. Musi ri tshi sedza 

ngeno kha mbingano ya mvelele ya Tshikhreste, luambiso a lu ho, muṱhannga u ambisa 

khomba nga ene muṋe, vha funana u swika kha mbingano hu so ngo bva luambiso na 

zwiṅwe zwine muṱa wa ha musidzana vha vhuelwa ngazwo. U ya nga mvelele ya Tshivenḓa 

vhakwasha vha bvisa luambiso lwa nngu ine ya pfhi ndi ya khotsi a ṅwana, mbudzi ya mme 

a ṅwana na phambala ya ene muṋe khomba, zwine vhoṱhe vha nga kona u ṱuwa vha 

thomavho zwitumba zwavho arali vho vha vhe si na ngeno nga mbingano ya Tshikhreste 

zwi si ho. Hezwi zwi sumbedza uri mbingano ya mvelele ya Tshivenḓa i ya maanḓafhadza 

musadzi ane a khou malwa na vhabebi vhawe arali vho vha vha si na zwavho ngeno kha 

mbingano ya mvelele ya Tshikhreste zwi siho. Izwi zwi ita uri vhabebi vha musidzana vha 

si ḽele sa vhomakhulu wa mukwasha ane a khou ḓa u mala muḓini wavho nahone vha ḓi 

dzula vhe vhashai vha si na na tshitumba tsha mbudzi zwatsho.  

 

5.1.6. Luambiso sa ṱanzu na u shaea ha ṱanzu ḽa u tsireledza muselwa u dzhiiwa  

Nga mvelele ya Tshivenḓa luambiso ulu lwo bviswaho lu vha ṱanzu ḽi no thivhela vhaṅwe 

vhalidzi vha thavha (vhathu vhane vha khou khokhonya muḓini vha tshi ṱoḓa khomba ya u 

mala) ngeno kha mvelele ya Tshikhreste musidzana a tshi ambiswa nga muṅwe na muṅwe 

o mu tambaho naho a tshi nga vha e na rinngi ya u sumbedza uri o no fhulufhedzisana na 

muṅwe nahone a tshi nga ḓi ṱala o no mu ambadzaho rinngi iyo a ya a funa muṅwe ane 

mbilu yawe ya khou mu tshenela nga tshifhinga tshenetsho. Hezwi zwi vha na masiandaitwa 

ane a si vhe avhuḓi ngauri vhaṱhannga avha vhavhili vha swika hune vha nga ṱangana hu 

vuwa nndwa, khakhathi na mabulayo zwine zwa si bvelela kha mbingano ya mvelele ya 

Tshivenḓa.  

 

Mbingano ya mvelele ya Tshivenḓa i ya fhulufhedzea nga nḓila i mangadzaho ngauri u wana 

muṱa u tshi mala musidzana a sa athu bebya (tshikunwe), a lindeliwa u swika a tshi bebya, 

a aluwa, a imbelwa, a konaha u dzhiiwa vhuhadzi hawe he a malwa a sa athu bebya ngeno 

kha mbingano ya mvelele ya Tshikhreste zwi siho ngauri ene muṋe ha nga tendi u ya muṱani 

we a malwa o tou ṱoḓelwa nga vhabei vhawe.   

 

5.1.7. Misho ya lumalo kha mvelele idzi dzoṱhe 

Mukalaha Vho Ṱhaba vha ri: “Lumalo nga mvelele ya Tshivenḓa ndi kholomo dza malo kha 

vhasiwana ngeno kha vhakololo hu kholomo dza fumi”. Lumalo ulu lu vha lu khwaṱhisedzo 

ya uri avha vhathu ndi munna na mufumakadzi lwa mulayo ngeno kha mvelele ya 

Tshikhreste muṅwe na muṅwe kha muṱhannga na musidzana a tshi ḓa kha mbingano e na 

thundu yawe ya u thoma muṱa. Afha ndi hune thundu dza avha vhavhili dza ṱanganywa dza 

vha thundu nthihi. Izwi ndi zwone zwine zwa ita uri kha mbingano vha tshi ana vha ri 

“Tshanga ndi tshawe, tshawe ndi tshanga”, ngauri zwithu zwavho zwe vha dzhena nazwo 

mbinganoni zwo no zwavho vhoṱhe. Ndi ngazwo musi mbingano yavho yo pyashea vha tshi 

tea u phakhekana thundu yavho yoṱhe nga u eḓana naho ho no vha na iṅwe ye vha i wana 

vhe vhoṱhe ngeno nga mvelele ya Tshivenḓa mbingano arali ya pyashea, lumalo kana 

kholomo dza malo kana ṱhanu na tharu dzo malaho musidzana dzi tshi fanela u humela 

murahu. Maitele na mvelele iyi zwo vha zwi tshi ita uri mbingano dza vhathu i khwaṱhe 

vhukuma arali ṱhalano ya bvelela lumalo kana kholomo dzo bviswaho hu tshi malwa dzo 

vha dzi tshi humela murahu kha vhakwasha arali mufumakadzi a tshi nga wanala uri ndi 

ene o itaho uri mbingano i pyashea nga zwiitisi zwa tshifhinga tshenetsho. Izwi zwi 

khwaṱhisedza uri kholomo tsho vha, tshi kha ḓi vha nahone tshi ḓo ḓi dzula tshi tshifuwo 

tsha ndeme nahone tshi konḓaho uri muthu a vhe natsho lune muthu a si sokou tamba nga 

u ana ngatsho. Misho i no bviswa musi khomba i sa athu u vhingwa na ine ya bviswa o no 

malwa i khwaṱhisa mbingano ya avha vhavhili na u vhumba vhushaka ho dziaho vhukati ha 

vhakwasha na vhomakhulu, miṱa iyi mavhili ya vho tshimbila nga milenzhe muthihi u no 

fana. Zwiilaila, u sela, u pfhunda, mirula, u shulula ṅwedzhi na u ṱanganya muselwa na 

munna wawe zwoṱhe hezwi zwi khwaṱhisa mbingano na u vala zwikhala zwine zwi nga ḓisa 

ṱhalano miṱani ngeno kha mbingano ya Tshikhreste hu si na tshiṅwe tshine tsha dovha tsha 

itwa nga murahu ha u malwa kana u tshata havho. 

 

5.1.8. Ndayo na u shaya ndayo ha ṅwedzhi kha mvelele dzoṱhe 

Ndayo dzine ṅwedzhi ya dzi wana musi i tshi khou pfhunda ndi dzone dzi i itaho uri i kone 

u konḓelela nyimele dza muṱani dzo fhambanaho dza mu konisa u tinya khonadzeo ya 

ṱhalano ngeno kha mbingano ya mvelele ya Tshikhreste musidzana a si tshee na tshiṅwe 

tshine a tshi wana tshine tsha nga mu thusedza kha u konḓelela na u tinya ṱhalano.  

Arali muṱhannga na musidzana vho kona u ḓifara zwavhuḓi musi ro sedza mvelele ya 

Tshikhreste, lumalo lu vha tshelede ine vha muṱa wa muṱhannga vha i ṋea vha muṱa wa vha 

ha musidzana nga murahu ha musi tshipiḓa tsha u ambisana na u funana tsho no 

tshimbidzwa nga avha muṱhannga na khomba. Phambano hafha ndi ya uri u ya nga mvelele 

ya Tshikhreste naho hu tshi vha na ṋenḓila vhuvhili havho muṱhannga na khomba vha vha 

vho no tendelana lwa u malana na miḓi iyi mivhili i tshi vho vha ḓivha naho vha sa zwi 

takalela vha kombetshedzea u tenda vha ri “ndi zwa vhavhili vho vhonana vhone vhaṋe, 

vhone sa vhabebi a vha dzheni khazwo”. Musi ro tou sedza hezwi fhedzi ri a kona u vhona 

uri mbingano hei a si ya miṱa hei mivhili nga u angaredza, ndi muṱhannga na khomba yawe 

ngauri ndi vhone vho funanaho. Hezwi zwi na masiandaitwa a si avhuḓi kha vhumatshelo 

ha mbingano hei. Mamalo kana lumalo ulu lwo no bviswa lwoṱhe kana tshipiḓa tshalwo tsho 

no bviswa, mbingano i a itwa. Nga mvelele ya Tshikhreste mbingano i tshimbidzwa nga 

mufunzi wa kereke ine muthihi kana vhoṱhe vha dzhena yone.  

 

Nga ḓuvha ḽa mbingano ndi hune muṱhannga na khomba vha vha hu hone vha tshi khou 

laiwa uri munna kana mufumakadzi u farwa hani na uri mbingano ndi mini, khathihi na u 

ḓivha uri mishumo ya munna na mufumakadzi ndi ifhio kana iyi ya itwa ho tou sala vhege 

nthihi kana ṅwedzi muthihi u pfhumbudzwa ha hone ya ḓi tou vha khangukhangu. Maitele 

aya a mbingano ya mvelele ya Tshikhreste a fhambana kulekule na a miṱa kana mbingano 

ya mvelele ya Tshivenḓa hune ngoma na mitambo zwa dzhia miṅwedzi yo vhalaho hu tshi 

khou pfhumbudzwa nga ha miṱa ya matshelo.  Ngoma na mitambo izwi zwi shela mulenzhe 

nga huhulu zwi tshi ḓa kha u fhaṱa munna na mufumakadzi vho dziaho zwi tshi ḓa kha 

matshimbidzele a muṱa saizwi ndayo i si ya ḓuvha ḽithihi u fana na zwine ra zwi vhona kha 

mvelele iyi ya Tshikhreste. Ndayo idzi dzi dzhiaho ḓuvha ḽithihi hune muṱhannga na khomba 

vha laiwa zwi sia vha tshi vha vho tou ḓubunya lune zwi vula tshikhala tshihulwane tsha u 

nga kundelwa u tsireledza mbingano yavho kha khaedu na magabelo a vhutshilo ha miṱani 

kana ha mbingano ha ḓuvha ḽiṅwe na ḽiṅwe lune zwi sala zwo leluwa uri mbingano yavho i 

pyashee tshifhinga tshiṅwe na tshiṅwe nga u ṱavhanya. Musi van Warmelo (1989:23) a tshi 

ṱalutshedza ḓubunya u ri: “Be initiated into the rites of the Sungwi (circumcision for girls), be 

operated upon as part of those rites”.    

 

Izwi zwi amba u fumbiswa kha ngoma ya vhasidzana ya Sungwi ine ya itwa sa tshipiḓa tsha 

u fumbisa. Naho ṱhalutshedzo iyi yo ima nga u rali a yo ngo tou ṱalutshedza zwo fhelelaho 

zwavhuḓi ngauri kha u fumba ha u ḓuvhunya hu vha ho tou itwa nga nṱha kana hu so ngo 

dzhiaho maḓuvha minzhi o teaho hune ha sia vhafumbiswa vha so ngo tou nwelela 

zwavhuḓi. Uhu ndi u fumba hune ha bvelela musi murundu kana ngoma yeneyo yo no 

pfhuka kha pindulela zwine vhakalaha na vhakegulu vha ri ndi u ḓumbuyna kana 

khangukhangu.   

 

5.1.9. Khaedu ya u ṋetshdzwa ha ndayo na u shaea ha ndayo 

Musi zwo rali iṅwe khaedu khulwane kha u fumba uhu ndi vhaṋei vha ndayo uri vha na 

tshenzhemoḓe kana ndi vhathu vhenevho vhane na vhone vhaṋe wa ḓi wana vha so ngo 

ya ngomani vha ḓi sokou dzhiiwavho ngauri vha na miḓi, hu so ngo sedzwauri muḓi wa 

hone u khou tshila zwavhuḓi naa kana u khou lepalepa naa. Mbudziso ndi ya uri muthu u 

ṋea muṅwe ndayo hani ene muṋe a si mudabe wa ndayo kana mulidi, e shuvhuru?  

 

U ya nga mvelele ya Tshivenḓa sa zwe ra zwi vhona afho nṱha muthu a tshi malwa a hu 

bviswi lumalo fhedzi, hu fanela u bva na zwiyanḓuni zwa vhomakhulu na mihungo ya 

vhomakhulu na yone khomba, nguvho dza vhomakhulu na dzhasi ḽa mukalaha ngeno kha 

mvelele ya Tshikhreste zwi siho. Misho hei yoṱhe i vha i ya u ṱhonifha miraḓo yoṱhe ya muṱa 

uyu zwi tshi katela mme, mukalaha, malume na ene muselwa, muṋe wa vhuhadzi. Hezwi 

zwi wanala kha mbingano ya mvelele ya Tshivenḓa ngeno kha mvelele ya Tshikhreste zwi 

siho. U vha hone ha malume a muselwa zwi phaḓaladza vhushaka vhune ha khou fhaṱiwa 

zwa vho dzhenisa miṱa miṋa ya vho vha muṱa muthihi muhulwane hune mukegulu wa 

malume vha tshi vhidza muselwa vha tshi ḓo ri muḓuhulu na murathu wavho a ḓi vhidza 

muselwa uri muḓuhulu. van Warmelo (1989:101) a tshi ṱalutshedza u vhinga u ri: “It is the 

means of bringing the girl to her husband’s place”.  

 

Izwi zwi amba uri ndi nḓila ya u isa khomba muṱani wa munna wawe. U ya nga muṱa wa 

mvelele ya Tshivenḓa musi muselwa a tshi ṱuwa hayani ha hawe, a hu itwi munyanya hune 

mashaka na vhatsinda vha vhidzwa, zwi a dzumbetshedzwa a zwi fani na zwine ra zwi 

vhona kha mvelele ya Tshikhreste hune musi khomba i tshi ṱuwa ha hayo i ṱuwa masiari 

nga shira ḽitshena mashaka na vhahura vho lavhelesa. Kha mvelele ya Tshivenḓa u 

dzumbetshedza uhu hu vha hu u shavhisa vhutshivha vhu fanaho na vhaloi na madambi 

ane a nga vhaisa khomba iyi. Mbingano ya mvelele ya Tshivenḓa a i tendelani na maitele a 

uri khomba i malwe vhakwasha vha so ngo bvisa zwiyanḓuni zwa vhomakhulu sa zwine ra 

khou zwi vhonisa zwone kha mbingano ya mvelele ya Tshikhreste. Hafha kha mbingano ya 

mvelele ya Tshikhreste nga ḓuvha ḽa mbingano ndi hune ha bviswa mpho dzoṱhe dza 

madzina u fana na tshelede, hu tshi khou rengwa vhavhingani zwa fhelela henefho, a hu na 

uri misho mikene a yo ngo bviswa lune zwa nga konḓisela muṱhannga u ṱuwa na nyanenge 

wawe.  

 

5.1.10. U sela na u sa sela kha mbingano idzi 

Tshiṅwe tshiteṅwa tshine tsha takadzesa kha muṱa kana mbingano ya mvelele ya 

Tshivenḓa ndi u sela kana vhuselwa, tshine a tshi wanali kha mbingano ya mvelele ya 

Tshikhreste. Afha ndi hune musidzana kana khomba ine ya khou malwa ya ṱuwa na 

pheletshedzi dzayo kana vhaṅwe vhasidzana vha u mu fheletshedza vhuhadzi hawe. Vha 

tshi swika vhuhadzi hawe vha a ita mafhungo a u sela, pheletshedzi, u pfhunda, u ṱambedza 

mashaka na u shulula vhuṅwedzi nga matsheloni maṅwe na maṅwe zwine kha mvelele ya 

Tshikhreste a zwi ho sa zwine ra zwi vhonisa zwone kha mvelele ya Tshivenḓa. Tshine tsha 

takadzesa kha musho uyu ndi uri vhaṅwe vha vhaṱhannga na vhasidzana vhane vha 

dzhenela vhuselwa uvhu u a wana vha tshi vho funaná vha vho humbula u thomavho miṱa 

yavho. Afha arali vho funana zwa khwaṱha wa wana muṱa wa ha muṱhannga u tshi mbo ḓi 

thoma u ḓiṱoḓela ṋenḓila wa u tshimbidza mafhungo a u thoma muṱa muswa wo bvaho 

henefha vhuhadzi ha muṅwe. Muṱa muswa wa bebya wo bva kha muṱa wa muselwa o no 

vhingwaho, zwa vha zwavhuḓi. U tshi sedza ngeno kha muṱa wa Tshikhreste u wana na 

hone zwi tshi bvelela musi vhaṱhannga na vhasidza musi vha tshi khou lugisela munyanya 

hu tshi swika hune vha vho thoma u tamana vha ḓi fhedza vho ambisana vha fhedza nga u 

funana. Na henefha muṱa muswa u ya swika na hune wo mbo ḓi thoma, zwa ḓi vha 

zwavhuḓi. Afha ndi hune ha ḓo mbo ḓi vhudzwa vhafunzi vha anisa vhafunani ha vheiwa 

ḓuvha ḽa munyanya arali vhathu vha hone vho no lugela u malana, muḓi wa vha wo fhaṱwa.    

 

Kha mbingano ya mvelele ya Tshikhreste ha vhuya ha fhela munyanya wa mbingano ndi 

muga, muṱhannga na khomba vha thoma zwa muṱa vhe vhavhili hune arali vhe na tshelede 

vha ṱuwiswa vha iswa hune vha ḓo vha vhe vhavhili hodelani kana huṅwe fhethu havhuḓi 

lwa vhege kana vhege mbili vhe kha hanimuni vha tshi khou thoma vhutshilo vhuswa na u 

ḓivhana sa munna na mufumakadzi.  Afha ndi hune vha vha vha si na mubebi kana muthu 

ane a vha lisa (mme) u itela uri vha tshimbile nga ndayo dze vha dzi wana ngomani dze vha 

fumba khadzo ngeno kha muṱa kana mbingano ya mvelele ya Tshivenḓa muselwa u sala 

na vhomazwale wawe na mme ane a vha o mu ṋeiwa uri a vhige tshiṅwe na tshiṅwe tshine 

tsha khou bvelela musi e naa munna wawe. Mme we a mu ṋeiwa ndi ene muṱoli wawe kha 

zwoṱhe hu zwa nḓuni na munna wawe, zwa matshilisano na vhomazwale wawe na muṱa 

woṱhe u vhiga khavho ngeno kha mbingano ya mvelele ya Tshikhreste muselwa u sala nga 

ene muṋe na munna wawe uri u ḓo zwi bva hani ndi zwawe e eṱhe, u vho tou nga o tou 

ṅaledzwa muḓi a sa athu vha na tshenzhemo. Hezwi zwi mu ḓisela mutsiko ene muṋe ngauri 

ha na wa u mu eletshedza zwa vho ita uri a thome u bvela nnḓa a tshi ṱana mafhungo a 

muṱa wawe na vhahura. Maitele aya a u ḓiwana vha tshi dzhena kha mbingano vha si vhe 

na muthu a vha lisaho, zwi vula zwikhala zwinzhi zwauri arali vha tshi ṱangana na thaidzo 

khathihi na khaedu dza vhutshilo vha si kone u fhira zwavhuḓi zwa ita uri mbingano i 

thengathenge u swika i tshi pyashea. 

 

5.1.11. U ṱanganywa ha vhamalani kha mvelele idzi dzoṱhe  

U ya nga mvelele ya Tshivenḓa sa zwo bulwaho kha iyi ṱhoḓisiso muselwa o dzhena muṱani 

u fanela u ṱanganywa lwa ṋama na munna wawe hune vha tsheiwa ha ṱanganywa malofha 

avho uri vha vhe ṋama nthihi ngeno kha muṱa kana mbingano ya Tshikhreste vha tshi 

ṱanganywa lwa tshimuya hune vha tou rabelelwa. U ṱanganywa ha malofha a havha vhavhili 

hu vha hu tshi itelwa uri malofha a si shavhane a ḓivhane, a vhe mathihi nahone zwi vha 

lelutshele u vha na vhana ngeno kha mvelele ya Tshikhreste hu u ṱanganya mimuya yavho 

na u vhiga mbingano ha Ṅwali Mutumbukavhathu. Kha miṱa ya mvelele ya Tshivenḓa hoyu 

mushumo wa u ṱanganya malofha a munna na musadzi a itwa nga maine ngeno kha 

mbingano ya mvelele ya Tshikhreste mushumo uyu u tshi itwa nga mufunzi kana vhafunzi. 

Muselwa uyu naho o no ṱanganywa na munna wawe, arali a sa athu ṱamba kana u vhona 

ṅwedzi ha iswi nḓuni ya munna wawe, vha lindela a thoma a ṱamba luthihi kana luvhili a 

henefho muṱani a ḓo konaha u ya nḓuni na munna wawe. Maitele aya kha mbingano ya 

mvelele ya Tshikhreste a ri a vhoni a tshi bvelela saizwi muṱhannga na khomba vha so ngo 

wana ndayo i vha iledzaho u ita zwa vhudzekani mbingano i sa athu vha hone na uri avha 

vhathu vho vha vha tshi khou ḓi dzhena nḓuni musi khomba i sa athu vhuiswa hayani. U 

tshi sedza ngeno kha mbingano ya mvelele ya Tshikhreste musi vha tshi tou fhedza u vha 

rebelelwa vha ṱuwa vho tou livha hanimuni kana nḓuni hu si na ane a nga vha thivhela 

ngauri vho no vha munna na musadzi, zwi si na ndavha uri o ḓa e hani, o pfhukwa kana ha 

ngo pfhukwa a zwi tsha ṱoḓa muthu, muṅwe na muṅwe o ṱulutshelwa, kana o dzhenwa nga 

tshiṱuvho tsha muthu wawe. Hezwi ndi zwine u tshi sedza wa wana hu tshi vho vha na 

khakhathi ya uri ṅwana a si wanga ha vho tea u lingwa malofha kana ha itwa zwa DNA 

thesite. Maitele aya nga mbingano ya mvelele ya Tshivenḓa a vha a tshi khou itelwa uri 

muṱa u vhe na vhuṱanzi ha uri nangoho muselwa ha khou ḓa muṱani wavho o no ḓihwala na 

u itela uri vha vhe na vhuṱanzi ha uri ṅwana ane a ḓo mu beba ndi tanzhe ḽa afho muḓini 

saizwi ipfhi tanzhe ḽi tshi amba u vha na vhuṱanzi uri munna uyu u a beba nahone ṅwana o 

bebyaho ndi munna uyo. Tshikota na vhaṅwe (2015:181) vha tshi redza van Warmelo 

(1989) vha ṱalutshedza ipfhi tanzhe sa: “First born, first child”. Izwi zwi amba uri tanzhe ndi 

tshibebya tsha u thoma, kana ṅwana wa u thoma. Izwi zwa vha zwi tshi khou ṋea vhuṱanzi 

ha uri avha vhathu vha a kona u vha na ṅwana kana vhana.    

 

5.1.12. Tshelde sa tshivhangi tsha ṱhalano 

U vha na tshelede na u shaya tshelede zwi vhonala zwi na ṱhuṱhuwedzo khulu musi ri tshi 

ita mbambedzo ya mbingano ya mvelele ya Tshivenḓa na ya mvelele ya Tshikhreste zwi 

tshi ḓa kha u ḓiṱoḓela vhafunwa ha vhaswa hu so ngo dzenelela vhabebi na mashaka avho 

a tsinitsini. U ya nga mvelele ya Tshivenḓa sa zwe ra zwi vhonisa zwone kha ṱhoḓisiso iyi 

musi Vho Lowani vha HaMulima vha tshi amba nga ha vhuimo ha vhabebi kha mbingano 

dza vhana vhavho vho ri: “Mbingano ya mvelele ya Tshivenḓa i lugiswa nga vhabebi ngeno 

kha mbingano ya mvelele ya Tshikhreste vhaswa vha vhaṱhannga vha tshi tou ḓiṱoḓela 

vhafunwa vhone vhaṋe”. Nga mvelele ya Tshivenḓa khotsi a ṅwana wa muṱhannga, 

makhadzi na mme, kana muṅwe wa tsinitsini henefho muṱani, vha a dzhia vhuḓifhinduleli 

ha u vhona uri ṅwana wavho a male mufumakadzi ngeno ṅwana wa musidzana na ene a 

tshi tou fhiwa munna nga vhabebi”. Honeha kha maitele a mvelele ya Tshikhreste, ine 

ṋamusi nga nṱhani ha u ḓiimisi siani ḽa masheleni zwi ita uri vhaswa vha vhaṱhannga vha 

tou ḓiṱoḓela vhafunwa vhavho ngeno na vhasidzana vha tshi tou ḓiṱoḓela ane vha mu funa 

vhone vhaṋe. Nga u ḓiimisa uhu siani ḽa zwa masheleni, lupfhumo kana ndaka vhaswa 

vhone vhaṋe vha vho kona u ḓibadelela lumalo zwenezwo zwi a vha lelutshela u wana ane 

vha mu funa vha dzhia phetho ya u malana nae, vha so ngo dzhenisa vhabebi. Hezwi zwi 

ita uri muṱhannga kana munna o ḓimalelaho musadzi wawe u pfha musadzi e wawe ane a 

tea u thetshelesa ene fhedzi ngauri o shumisa masheleni awe ene muṋe u mu mala ngeno 

kha mbingano ya mvelele ya Tshivenḓa musadzi ndi wa muṱa une wa vha u tshi khou 

langulwa nga khotsi vho bvisaho thundu ya u mala (lumalo). Musi hu tshi vha na phambano 

vhukati ha uyu muṱhannga na musadzi wawe, vhabebi vha ya kona u dzhenelela zwavhuḓi 

mafhungo a tandululwa hu si na khakhathi ngauri vhabebi vha na tshenzhemo khulwane ya 

vhutshilo na thaidzo dza hone. 

 

5.1.13. U sa ḓidzhenisa na u ḓidzhenisa ha vhabebi kha mbingano dza vhana 

vhavho.  

Mbingano ndi tshiimiswa tshine tsha dzulela u vhudzulwa nga maḓumbu na miḓalo ya 

maanḓa zwo fhambanaho zwine zwa ṱoḓa pfhumbudzo na tshenzhemo khulwane vhukuma. 

Vhutshilo ha ḓuvha ḽiṅwe na ḽiṅwe miṱani ho ḓitika nga mbingano. Mutheo muhulwane miṱani 

miswa kha mbingano ya mvelele ya Tshivenḓa ndi vhakalaha na vhakegulu, vhane vha 

vhonala vha tshi nga vho nyadzea musalauno. U 

siiwa nga nnḓa ha vhabebi kha mbingano dza vhana vhavho u ya nga mbingano ya mvelele 

ya Tshikhreste zwi ita uri hu vhe na u anda ha mifhirifhiri, ṱhalano na mabulayo ngauri 

vhabebi a vha khou tika na u khwaṱhisa miṱa ya vhana vhavho nga u vha ṋea nyeletshedzo 

musi vha tshi ṱangana na thaidzo kha mbingano dzavho. Sa zwe zwa sumbedzwa afho nṱha 

mbingano yo tingwa nga thaidzo nnzhi dzo fhambanaho u fana na khaedu ya masheleni, 

mutsiko wa ḓuvha ḽiṅwe na ḽiṅwe, u vha hone ha vhana na u sa vha hone khathihi na khaedu 

dzavho, vhudavhidzani vhu fogolaho, mikhwa mivhi, zwine zwa nga fhedza zwo hoṱefhadza 

mbingano.   

 

5.1.14. Tshayambebo kha mbingano. 

U shaea ha vhana muṱani zwi a kwama mbingano yo tshimbidzwaho nga mvelele ya 

Tshivenḓa na ya Tshikhreste u swika tshigani tshauri i wanele yo pyashekana lwa tshoṱhe. 

U ya nga mvelele ya Tshivenḓa mufumakadzi ha ṱaliwi nga ṅwambo wa uri ha bebi ngeno 

nga mvelele ya Tshikhreste mufumakadzi a tshi nga pandelwa nga mulandu wa u sa vha 

na nḓivho na u tevhelela tshoṱhe mudzi wa tshivhangi tsha u shaea ha mbebo kha 

mufumakadzi. Kha ṱhoḓisiso yeneyi mukegulu VhoMunzhedzi vha HaKutama vho 

sumbedzisa uri mufumakadzi arali o vhingwa muḓini a fhedza miṅwedzi miraru o no 

dzheniswa nḓuni ṋowa i sa fari munna wawe na mazwale wawe vha a thoma u mu lafhisa 

kha vhomaine vha re na nḓivho nazwo, ha pandelwi nga mulandu wa izwo. Arali ha nga 

fhela ṅwaha ṋowa i tshi khou konḓa, ndi hone hune vha fulufhuwa uri mufumakadzi uyu 

nangoho ha bebi. Hezwi zwoṱhe zwi sumbedza u ḓidzhenisa tshoṱhe ha mubebi kha u tika 

mbingano ya ṅwana wawe hune zwa fhambanela kule na mvelele ya Tshikhreste hune 

munna na mufumakadzi vha dzula vhe vhavhili ha si vhe na mubebi a no eletshedza u itela 

u tsireledza mbingano ya ṅwana wawe.  

 

Musi nyimele yo rali kha mvelele ya Tshikhreste muṱhannga u thoma u ḓiṱoḓela muṅwe 

musidzana hu ṱoḓou tandulula iyi nyimele zwine zwa swika kha ṱhalano saizwi uyu wa 

muṱhannga a tshi vha o no ḓidzhenisa kha mbingano ya vhanzhi zwine zwa hanana tshoṱhe 

na mvelele ya Tshikhreste saizwi i tshi tikedza mbingano ya munna na mufumakadzi muthihi 

hu si mbingano ya munna muthihi na vhafumakadzi vhanzhi. Kha ṱhoḓisiso iyi ro pfha 

mukegulu VhoLuambo vhane vha vha vhomaine vha tshi ṱalutshedza uri: “U sa beba ha 

mufumakadzi uyu zwi a vha zwi tshi itiswa na nga uri munna wa hone e ngoṅwa. Mukegulu, 

vha tshi i sa phanḓa nga u ṱalutshedza uri ngoṅwa ndi munna a si na vhunna, a sa rundi 

musi a tshi ita vhudzekani kana ane vhunna hawe ha vha maḓi na ane a sa vutshelwe”. 

Ndingedzo dzoṱhe hedzi dzi itwa nga mazwale nga mvelele ya Tshivenḓa u tika mbingano 

uri i si pyashea hune musi ri tshi sedza kha mvelele ya Tshikhreste zwa si bvelele.  Tsho 

salaho tshi vhonalesaho ndi masiandaitwa a fanaho na u seiwa nga vha vhuhadzi na 

vhahura, u dzula muthu a tshi gungula, u dinalea zwine zwa mu swikisa na kha ṱhalano.  

 

Van Warmelo (1960:486) a tshi amba nga tshayambebo u tou ri: “U shaya mbebo a hu ḓisi 

u ṱalana, vha hawe ndi vhone vhane vha ri u vhona ṅwana wavho a sa bebi vha bvisa 

muṅwe musidzana uri a bebele mukomana”. Na henefha mvelele iyi i vha i tshi khou thivhela 

ṱhalano dzine ra khou dzi vhona dzi vhangwaho nga u vha na mabuli manzhi a vhangaho 

ṱhalano miṱani.  

 

5.1.15. Masiandaitwa a vhuloi na vhupombye kha mbingano. 

Zwi tshi ḓa kha u ṱaliwa ha mufumakadzi nga ṅwambo wa vhuloi na vhupombye mvelele 

idzi mmbili dzi dzhia masia mavhili a sa fani zwi tshi ḓa kha kuṱanganedzele kwa khaedu 

idzi mmbili (vhuloi na vhupombye). Mvelele ya Tshikhreste a i ṱanganedzi vhupombye vhu 

itwaho nga muthuhi wa avha munna na mufumakadzi saizwi zwi tshi lwa na maṅwalo Bivhili 

kha bugu ya Ekisoda 20:14 ine ya ri: “U songo vha phombye”. Izwi zwi amba uri muthihi wa 

avha vhavhili arali a ḓidzhenisa kha vhupombye, zwi amba u fhela ha mbingano hune ha 

vha ṱhalano zwine zwa khwaṱhisedza uri ṱhalano nga ṅwambo wa vhupombye i a bvelela. 

Musi ri tshi sedza kha sia ḽa mvelele ya Ṱshivenḓa musadzi a sa ṱaliwi nga ṅwambo wa 

vhupombye u fana na zwine ra zwi vhona u ya nga mvelele ya Tshikhreste. Kha mvelele iyi 

ya Tshivenḓa mufumakadzi u ṱaliwa fhedzi arali a tshi lowa.  

 

Nga mvelele ya Tshivenḓa mufumakadzi ha ṱaliwi nga ṅwambo wa vhupombe ngauri tshiitisi 

tshauri a dzhene kha aya maitele tshi vha tshi hone u fana na ndingedzo dza uri a vhe na 

ṅwana na munna wa nga nnḓa kana shaka nga u vhona uyu wawe a tshi khou kundelwa u 

mu gonyisa miri. Zwiṅwe zwine zwi nga mu dzhenisa kha iḽi geḓa ndi munna a shumaho 

kule a no vhuya nga murahu ha tshifhinga tshilapfhu. Naho zwo ima nga u ralo, 

mufumakadzi ha ṱaliwi.  

 

5.1.16. Khaedu dzi vhangwaho nga tshayandayo kha mbingano. 

Tshiṅwe tshipiḓa tshine tsha kwama mbambedzo kha mbingano ho sedzwa mvelele ya 

Tshivenḓa na ya Tshikhreste ndi ndayo na u shaya ndayo zwine zwa shela mulenzhe nga 

hu hulu kha munna na mufumakadzi musi vho no vha kha mbingano. U wanala ha ndayo 

phanḓa ha mbingano zwi ita murango na mutheo wo khwaṱhaho kha mbingano ngeno u 

shaea ha ndayo phanḓa ha mbingano zwi tshi shela mulenzhe nga hu hulu kha uri mbingano 

yeneyo i thengathenge u swikela i tshi pyashekana.  

 

5.1.17. U fumbya na u sa fumbya ha ngoma dza mvelele ya Tshivenḓa. 

Musi ri tshi sedza kha sia ḽa mbingano nga mvelele ya Tshivenḓa vhaṱhannga na khomba, 

vhatukana na vhasidzana vha vha vha tshi thoma vha fumba ngoma dzo fhambanaho u 

fana na domba, murundu, vhusha musevhetho na u tamba mitambo i fanaho na tshifasi na 

mahunḓwane zwine musi ri tshi sedza kha mvelele  ya Tshikhreste zwa si vhe hone. Ngoma 

idzi na mitambo ya hone zwi vhonala zwi na ndeme khulu kha vhu matshelo ha vhaṱhannga 

na khomba miṱani yavho.  

 

5.2. NDEME YA U FUMBA DOMBA.  
 

Ngoma i fanaho na domba saizwi i tshi fumbiwa nga vhaṱhannga na khomba, i gudisa avha 

vhathu zwithu zwinzhi ngauri ngoma heyi i na maṱano o vhalaho lune ḽiṅwe na ḽiṅwe ḽa aya 

maṱano ḽi tshi vha na mushumo waḽo kha u vhumba muthu muthu wa matshelo ane a si ḓo 

ri o malwa ṋamusi a ṱalwa matshelo kana o mala ṋamusi a ṱala matshelo sa zwine ra khou 

zwi vhonisa zwone ṋamusi ro sedza masiandaitwa a mbingano nga mvelele ya Tshikhreste.  

 

5.2.1. Ṱano ḽa ngoma nyamudanga. 

Maṱano a domba iḽi u fana na ngoma nyamudanga ḽi gudisa vhatei uri arali mufumakadzi e 

maḓuvhani ha yi thovhoni na munna. Vha ri munna u a fa nga tshikha dza mufumakadzi. 

Heyi ndi ndayo khulwane saizwi muṱhannga na khomba vha tshi ḓo dzhena mbinganoni vha 

na nḓivho i bvaho kha ndayo iyi, zwine ri tshi sedza kha mvelele ya Tshikhreste zwa si vhe 

hone. Ngoma ṱharu sa ḽiṅwe ḽa maṱano a domba ḽi funza vhatei zwiila zwa ita vhudzekani u 

fana na musi mufumakadzi o lovhelwa nga munna, e maḓuvhani na musi o bvisa thumbu. 

Zwithu zwoṱhe hezwi zwi na ndayo mbuya vhunga saizwi matshilo a munna na mufumakadzi 

a tshi ḓo vha o vhulungeaho musi vha tshi ya u vha na miṱa yavho. Musi ri tshi sedza ndayo 

i fanaho na iyi kha mvelele ya Tshikhreste a i ho lune vhavhingani vha wana ndayo fhedzi 

nga ḓuvha ḽa musi vha tshi vhingana lune ndayo iyi ya ḓuvha ḽithihi ya vha i songo lingana 

lwa tshoṱhe kha u fhaṱa munna na mufumakadzi wa vhukuma wa matshelo.  

 

5.2.2. Ṱano ḽa ngoma mbudzi. 

Ṱano ḽa ngoma mbudzi na nngwe nga mvelele ya Tshivenḓa ḽi funza vhatei u sa vha 

zwidakwa lune muthu u fhedza o laṱetshelwa nga thundu kana ndaka ngauri musi o no 

shanduka tshidakwa u sala a si tsha ḓo vha na ndavha na muṱa wawe hune mufumakadzi 

a vho ḓo vha wa nnyi na nnyi ha vha hone u kwashea ha mbingano. Matshilele haya a 

vhudakwa ane vhaswa ano maḓuvha vha ḓiwana vha khao ndi masiandaitwa a mvelele ya 

Tshikhreste ine ndayo ya si vhe hone ngauri ngoma dza lushaka ulwu a dzi ho khayo. 

Vhaswa vha ḓidzhenisa kha zwikambi na mahalwa vha tshe vhaṱuku lune zwi kwama 

mitakalo yavho nga nḓila i si ya vhuḓi, zwa dovha hafhu u kwama na madzangalelo avho a 

zwa vhudzekani zwine mafhedziseloni zwa kwasha mbingano dzavho.  

 

5.2.3. Ṱano ḽa ngoma singwele.  

Kha ṱhoḓisiso iyi mukegulu VhoMunzhedzi vho sumbedza nga ṱano ḽa ngoma sinngwele 

nnḓu ya saṱa hune ṱano iḽi ḽa gudisa vhatei uri vha si ite zwa vhufarekano vhe kha mbingano. 

Kha vha vhaṱhannga vha vha vha tshi khou laiwa uri arali wa wanala u tshi khou dzekana 

na mufumakadzi wa muṅwe munna u ḓo lifha mulandu uyo nga kholomo. Musalauno ro 

sedza nyimele yo ḓiswaho nga u shaya ndayo zwo vhangwa nga mvelele ya Tshikhreste. 

Musalauno khomba nthihi i ita zwa vhudzekani na vhaṱhannga vhanzhi zwa sala hu tshi nga 

a hu na tsho khakheaho. Malwadze, ṱhalano na mabulayo a no khou vhonala ṋamusi zwo 

bva kha u shaya ndayo yo khwaṱhaho sa ine ra i vhona kha mvelele ya Tshivenḓa.  

 

5.2.4. Ṱano ḽa kholomo ya nduna.  

Ṱano ḽa kholomo ya nduna henefha dombani ḽi sumbedza na u gudisa vhatei uri vha si 

nyadze munna nga u vhona tshiimo tshawe na uri vhanna vhoṱhe vha a fana ngauri vha ḓi 

bebisa vhana vha sa nyadzei. Ngoma i fanaho na vhusha saizwi i tshi fumbiwa nga 

vhasidzana fhedzi i vha gudisa u konḓelela, ṱhonifho na u sa ḓidzhenisa kha zwa vhudzekani 

muthu a sa athu malwa. Ndayo na mikhwa i no wanala afha i thusa kha u fhaṱa khomba kha 

u fara muṱa wawe zwavhuḓi zwa fhungudza khonadzeo nnzhi dza uri mbingano i si kwashee 

sa zwine ra khou zwi vhona ṋamusi hune vhaswa u ya nga mvelele ya Tshikhreste vha ri: 

“Zwi ṱana na u nyadzisa vhasidzana saizwi maḓamu a tshi sala e nnḓa musi vha tshi enda 

vha tshi ramba khomba”. 

 

5.3. NDEME YA U FUMBA NA U SA FUMBA MURUNDU KHA MVELELE IDZI MMBILI.  
 

Murundu sa ngoma dzi tikaho mvelele ya Tshivenḓa kha u vhumba vhaṱhannga vha re na 

vhuḓifhinduleli u shela mulenzhe nga nḓila ya vhuḓi saizwi vhatukana murunduni vha tshi 

funzwa mafhungo a vhudzekani vha tshe vhaṱuku lune musi vha tshi vha na miṱa zwa si 

tsha vha konḓela u tshimbidza miṱa. Ndayo na mikhwa ine vha i guda i vha thusa zwihulu 

kha u tandulula thaidzo na u kunda khaedu dzine vha nga ṱangana nadzo musi vho no vha 

na miṱa yavho u fhirisa kha mvelele ya Tshikhreste hune ndayo vha dzi wana fhedzi ḓuvha 

ḽine vha malana kana nga ḓuvha ḽa mutshato hune ra zwi vhona zwi tshi khou itea nga 

maitele a mvelele ya Tshikhreste.  

 

Henefha murunduni madzinga a funzwa na u ṱhonifha vhathu vhahulwane nga nḓila ya u 

tou losha na nga u aravha sa, ndaa! Lune ya vha ndayo ya vhuḓi kha madzinga saizwi na 

vhone vha tshi ḓo pfhukisela ndayo iyi kha murafho u tevhelaho zwine kha mvelele ya 

Tshikhreste zwa si vhe hone.  

 

5.4. U TAMBYA NA U SA TAMBYA HA MAHUNḒWANE KHA MVELELE IDZI MMBILI. 
 

Mitambo i fanaho na tshifasi na mahunḓwane u ya nga mvelele ya Tshivenḓa i shela 

mulenzhe nga hu hulu saizwi i tshi laya vhaswa na u vha gudisa zwikili zwinzhi zwa vhutshilo 

kha u tika miṱa na u vala khonadzeo nnzhi dza uri mbingano i kwashee u fhirisa zwine ra 

khou zwi vhona kha mvelele ya Tshikhreste hune vhaswa vhanzhi mitambo iyi vha si i 

tambe. Kha mutambo u fanaho na tshifasi vhaswa vha guda u imba nyimbo dzi vha layaho 

nga u shavha “ḽiduna ḽa u vhifha thi ḽi funi”. Ḽiduna hafha hu ambiwa mualuwa wa munna 

ane a si vhe murole muthihi na vhasidzana, zwa sia zwi tshi khou laya vhasidzani uri 

nangoho sa vhaswa vha fanela u sa ḓisendedza tsini na u ita zwa vhushaka ha vhudzekani 

na vhathu vhahulwane sa zwine ra zwi vhona ṋamusi hune vhasidzana vhaṱuku vha 

ḓidzhenisa kha vhushaka ha vhudzekani na maduna mahulwane ane nga lwa maḓuvhano 

vhe ndi “Mablesa”. Hezwi ndi tsumbo ya uri a huna zwinzhi zwine mvelele ya Tshikhrestet 

ya khou ita u laya vhaswa kha u vha lugisela u vha na miṱa yo khwaṱhaho ine i sa ḓo ima 

ṋamusi ya kwashea matshelo.  

 

Mahuḓwane ndi muṅwe wa mitambo ine Vhavenḓa u ya nga mvelele yavho vha u shumisa 

kha u lugisela vhana vhavho mbingano. Mukegulu Vho Munzhedzi vhe vha tamba uyu 

mutambo kha iyi ṱhoḓisiso vho sumbedza uri uyu mutambo u tambiwa nga vhaṱhannga na 

khomba u vha lugisela mbingano na zwoṱhe zwi elanaho na vhutshilo ha matshelo miṱani 

yavho. Mutambo uyu musi ro sedza mvelele ya Tshikhreste ri wana u sa tambiwi ngazwo ri 

tshi vhona tshaeo ya vhunzhi ha zwikili zwa u imedzana na khaedu dzo fhambanaho miṱani 

yavho lune zwa swikisa na kha ṱhalano zwi songo tea.  

 

Mutambo uyu sa zwe zwa sumbedziswa nga vhakalaha na vhakegulu khathihi na vhaṅwali 

vho fhambanaho, u gudisa vhaswa zwikili zwinzhi zwa vhutshilo khathihi na mikhwa i itaho 

uri mbingano khavho i si vhe tshiimiswa tshi vha lemelaho khathihi na u kwashea zwi songo 

lavhelelwa. Kha mutambo uyu vhaswa vha guda zwikili zwi fanaho na u bika vha tshe 

vhaṱuku saizwi mahunḓwaneni vha tshi ṱuwa na miroho na makhopfhu zwa u bika. 

Zwenezwo vho fhedza u bika vha ya vha avhelana hune u avhelana honohu vha tshi vha 

vha tshi khou guda u kovha zwiḽiwa u ya nga mbalo ya vhathu vha re henefho. Henefho 

mahunḓwaneni vha guda vhudele ha u ṱanzwa khali kana bodo, zwidongo, mpfho, pheṱho 

na zwiṅwe zwishumisha zwa tshiṱangani. Zwikili izwi vha aluwa vhe nazwo zwine zwa thusa 

kha u tshimbidza miṱa yavho hu si zwine ra khou vhona masalauno hune munna na 

mufumakadzi wa wana vha tshi kwasha mbingano nga mukale wa uri ṋamusi hu bika vhone 

ṋne ndo ṋeta ndi nga si bike ḓuvha ḽiṅwe na ḽiṅwe vhone vho dzula masofani vho pomba 

iṋa.  

 

Henefho mahundwaṋeni vhaswa vha guda na u ḓivha mishumo ine munna na mufumakadzi 

vhe tea u ita vhe muṱani sa u fulela nnḓu dza mahunḓwani u shula, u ita mavu, u ṱambisa 

vhana, u kuvha na zwiṅwe. Zwikili zwi fanaho na u langula zwi a gudiwa saizwi vhaṅwe vha 

vhaswa henefha vha tshi itwa mahosi, magota na zwiḽeli zwa musanda. Zwiṅwe zwa zwikili 

zwi wanalaho afho hu vha u tandula phambano, thaidzo na u kona u eletshedza khathihi na 

u vhona uri muḓini na kha shango hu a tea u vha na mulalo.   

 

5.5. U ṰOLWA HA KHOMBA NA VHAṰHANNGA KHA MVELELE IDZI MMBILI.  
 

Ndugiselo dzi fanaho na u ṱolwa ha khomba na vhaṱhannga u vhona arali vha na mbebo 

kana vha si na u ya nga mvelele ya Tshivenḓa zwi sumbedza phambano khulu musi ro 

sedza mvelele ya Tshikhreste zwi tshi ḓa kha u ṱolwa mbebo kha vhanna, vhafumakadzi, 

khomba na vhaṱhannga. U ya nga mvelele ya Tshikhreste a hu na uhu u ṱolwa, munna na 

mufumakadzi a hu na hune ra wana hu tshi itwa ndingedzo nga vhomazwale u ṱoḓou vhona 

khonadzeo dza u beba na u bebisa kha vhana vhavho. 

 

5.6. NDINGEDZO DZA U ṰOLA MBEBO KHA MVELELE IDZI MBILI.  
 

Mvelele ya Tshivenḓa yo hwala yo inga zwi tshi ḓa kha ndingedzo dza u ṱoḓou vhona arali 

mbebo i hone kha munna na kha mufumakadzi. Mukegulu Vho Munzhedzi kha ṱhoḓisiso iyi 

vho zwi sumbedzisa uri hu na ndingo dzi no itwa hu u itela u vhona arali munna e ngoṅwa. 

Vha tshi ṱalutshedza ndingo idzi vha ri: “Ndingo ya u thoma hu rumelwa mufumakadzi nḓuni 

u lala na munna wawe, nga matshelo vhakegulu vha vhudzisa uri zwo tou ita hani? Arali 

musadzi a ri a hu na tsho bvelelaho, vha mbo ḓi humbulela uri uyo munna u ḓo vha e 

ngoṅwa”. 

 

Ndingo ya vhuvhili vhakegulu vha ṋea mufumakadzi labi ḽi tshena –tshena, musi munna a 

tshi fhedza u lala na mufumakadzi wawe, musadzi u a phumula iḽa tshika ngaḽo a ḽi peta a ḽi 

ṋea vhakegulu vha vhea maḓuvha mararu. Vhakegulu vha ḓo ḽi petulula, ḽa khakhamudzhea 

uyo munna u dzhiwa a si ngoṅwa. Labi iḽo ḽa ri ḽi tshi petululwa ḽa sokou petuluwa, munna 

uyo vhunna hawe ndi maḓi ha bebesi mufumakadzi kana u ita uri ṋowa ya mufumakadzi i 

si fare.  

 

Ndingo ya vhuraru; afha hu humbelwa mufumakadzi a rundela kha tshikengevheḓa na 

munna a humbelwa a rundele kha tshiṅwe tshikengevheḓa, vha shela (u lovhea) mbeu ya 

luvhele kana mufhoho kha zwikengevheḓa izwo zwivhili fhedzi zwi thungo na thungo. Nga 

ḓuvha ḽavhuraru vha miṋa mirundo iḽa. Tshiṅwe tshikengevheḓa tshi vhewa thungo tshiṅwe 

vha tshi vhea thungo, vha fhedza vha ka maṱari a muungari vha tibedza mbeu iḽa yo 

shelwaho fhasi vha fhedza maḓuvha mararu, nga ḽavhuṋa vha tibula vha sedza phambano. 

Kha muṅwe mbeu iḽa ya mela kha muṅwe i si mele. Hu songo melaho, mbeu yo fa tshoṱhe 

ndi uri ha bebi, ha dovha hu si vhe na dzilafho. Huna mbeu iyo ya mela ndi uri u a beba. 

Ndingo idzi dzoṱhe dzi itwaho nga mvelele ya Tshivenḓa dzi tika mbingano dza dovha dza 

thivha zwikhala zwoṱhe zwine zwi nga ḓisa ṱhalano sa zwine ra zwi vhonisa zwone kha 

mvelele ya Tshikhreste hune ndingo idzi dza si vhe hone.  

 

5.7. MAITELE A U ṰHONIFHA NA U SA ṰHONIFHA KHA MVELELE IDZI.  
 

Hu na fhethu hunzhi kha mbingano hune ra wana mvelele ya Tshivenḓa i tshi sumba u fhira 

mvelele ya Tshikhreste ho sedzwa ṱhonifho na u shaya ṱhonifho kha miṱa iyi mivhili. Miṱani 

minzhi zwo ṱuṱuwedzwa nga mvelele ya Tshikhreste, ṱhonifho a i tsha vhonalesa sa tsumbo; 

u losha muthu o gwadama musi mufumakadzi a tshi amba na munna wawe kana a tshi khou 

mu ṋetshedza tshithu, u aravha sa tsumbo, aa! na zwiṅwevho. U ya nga mvelele ya 

Tshivenḓa ṱhonifho i vha hone ngauri ndayo zwi tshi bva kha ngoma, na vhusha he 

vhaṱhannga na khombo vha fumba, vha vha vho gudiswa ṱhonifho u ya nga ha nyimele kana 

fhethu hune vha ḓi wana vhe hone. Tsumbo, u losha vhathu vhahulwane u tshi ṱangana 

navho, u bvula muṅwadzi muthu a tshi amba na muthu muhulwane kana a tshi dzhena 

muḓini, u ṱhonifha mufumakadzi wa muṅwe na zwiṅwevho. Ndayo dzoṱhe hedzo dzi vha ita 

uri vha kone u tshimbidza miṱa yavho hu si na vhuleme na u kona u imedzana na khaedu 

khathihi na nyimele ifhio na ifhio ine vha nga ṱangana nayo vhutshiloni.  

 

5.8. U FUNANA HA VHANA NGA NNḒA HA MBINGANO.  
 

U funana ha vhana nga nnḓa ha mbingano u ya nga ha mvelele ya Tshivenḓa a hu dzhiiwi 

hu hone hune ha nga fhaṱa muṱa ngeno nga mvelele ya Tshikhreste zwi tshi dzhiiwa i yone 

nḓila ya vhukuma ine vhaswa vha ḓidzhenisa kha mbingano. Maitele aya u ya nga mvelele 

ya Tshivenḓa ha ṱangana saizwi zwi tshi nga swikisa kha uri khomba i tshinyiwe. Maitele 

aya a dovha hafhu a thithisa nzudzanyo dza mbingano dzo no itwaho nga vhabebi kale vha 

tshee vhaṱuku.  

 

5.9. MBINGANO YA TSHIPUKU 
 

Mvelele ya Tshivenḓa i a tenda kha maitele a mbingano ya zwipuku ngeno maitele aya nga 

mvelele ya Tshikhreste zwi tshi vhonala i u tambudza. Brubaker (1993:77) u ṱalutshedza 

mbingano iyi ya ‘tshipuku’ nga nḓila i tevhelaho: “A ghost marriage is a marriage of a woman 

to a man who died before he could marry using man’s brother as a stand in”.  

 

Izwi zwi amba mbingano ine mufumakadzi a kona u maliwa nga munna wawe, fhrdzi munna 

hoyo a lovha vha sa athu dzula vhoṱhe, mufumakadzi hoyu u fhedza o dzhiiwa nga 

mukomana wa onoyo munna o lovhaho.  Hezwi vha zwi ita nga khuliso vha sa vhoni vhuṅwe 

vhukhakhi ngeno zwi tshi lwa na mvelele ya Tshikhreste ngauri khomba i tshi vha i tshi khou 

malelwa muthu i sa mu ḓivhi o lovhaho kale zwa sala zwi u tambudza u ya nga mvelele ya 

Tshikhreste.  

 

5.10. KHAEDU DZI VHANGWAHO NGA VHUDELE NA VHUYAḒA. 
 

Musalauno zwo ṱuṱuwedzwa nga mvelele ya Tshikhreste u vha na vhudele zwi shela 

mulenzhe nga hu hulu kha u malwa na u mala. U ya nga ha iyi mvelele khomba na 

muṱhannga wa vhudele ndi vhone vha dzhielwaho nṱha zwi tshi ḓa kha u nga ḓiwana vha 

tshi ṱavhanya u malwa kana u mala. Mvelele ya Tshivenḓa a i dzhii vhuaḓa vhu tshi nga 

kundisa khomba u malwa na u kundisa muṱhannga u mala.  

 

5.11. NDINGEDZO DZA URI MUFUMAKADZI A BEBE HO SEDZWA MVELELE IDZI 

MMBILI.  
 

Ndingedzo dza uri mufumakadzi a bebe dzi fanaho na u ladza midzimu, u lafha lukuse, 

lutambo, gokhonya, u tikwa ṅowa khathihi na u khaula nyakhwali dzi tika tshiṱhe muhumbulo 

wa uri vhabebi kha iyi mvelele vha a ḓidzhenisa tshoṱhe kha u tika mbingano dza vhana 

vhavho zwine ra si zwi vhone kha mvelele ya Tshikhreste.  

 

5.12. MAITELE A U DEITHA HO SEDZWA MVELELE YA TSHIVENḒA NA YA 

TSHIKHRESTE. 

Mvelele ya Tshikhreste i ṱuṱuwedza maitele a u deitha sa nḓila ya u lugisela vhaswa u 

dzhena kha mbingano ngeno maitele aya a siho kha mvelele ya Tshivenḓa. U deitha uhu u 

ya nga mvelele ya Tshikhreste, muṱhannga kana khomba vha ya ṋangana u ya nga u 

takalelana hune vha fhedza vho ṱuwa vhoṱhe huṅwe fhethu vha ṱwa henengei vhe vhavhili. 

U ya nga ha mvelele iyi, u deitha hu shumiswa sa nḓila ya u funza, hune vha vha vha tshi 

khou gudana mikhwa sa; u vha na mbiti, u funa zwipotso, vhuthu na zwiṅwevho. Henefho 

ndi hone hune muthu a konaho u nanga zwavhuḓi muthu wa zwiito zwine a zwi takalela ane 

a nga kona u dzula nae. U deitha honohu hu a dina kha vhane vha shavha vhuḓirari, saizwi 

vha tshi mangala vho no ḓidzhenisa kha vhudzekani ha nnḓa ha mbingano. Henefha kha u 

deitha, ndi hune muṱhannga kana khomba a wana uri muṅwe o no ḓidzhenisa kha zwa 

vhudzekani.  

 

Kha u deitha honohu zwi a konadzea u vhonala uri muthu uyu u na vhuḓifari zwi tshi ya kha 

zwa vhudzekani, kana u a ḓilitshedza naa. Zwi dovha hafhu zwa vha khagala uri muthu uyu 

u bva kha vhathu vhane vha ila kana vha sa ili vhudzekani ha nnḓa ha mbingano.  

 

5.13. ZWINE ZWA ITWA MUFUMAKADZI O LOVHA MUNNA A SA ATHU FHEDZA U 

MALA.  
 

U ya nga mvelele ya Tshivenḓa musi vhavhingani vhe kha mbingano mufumakadzi a lovha 

arali hoyu wa munna lumalo lu sa athu u fhela, u tea u thoma a bvisa lumalo lwoṱhe lwo 

salaho na misho ya hone a konaha u vhulunga mufumakadzi wawe ngeno kha mvelele ya 

Tshikhreste munna arali a songo bvisa lumalo lwa fhelela a tshi tea u renga rinngi a 

ambadza uyo musadziwavhaṋe a konou mu vhulunga.  

 

5.14. U SELA. 
 

Maitele a u sela zwine tsha vha tshipiḓa tshi kwamanaho na mbingano nga mvelele ya 

Tshivenḓa ha wanali kha mbingano nga mvelele ya Tshikhreste. U ya nga ha mvelele iyi 

khomba i a malwa naho thundu ya lumalo i songo fhelela ngeno kha mvelele ya Tshivenḓa 

zwi so ngo ralo saizwi vhakwasha vha tshi tea u thoma vha bvisa thundu ya lumalo khathihi 

na misho yoṱhe yo fanelaho. Zwo no ralo vha ḓo pfhana ḓuvha ḽa u ṱuwa na iyo khomba 

hune ene muṋe a ḓinangela na pheletshedzi ngeno hu uri kha mvelele ya Tshikhreste zwa 

u sela na zwa pheletshedzi zwa sa itiwe.  

 

5.15. U PFHUNDA HA MUSELWA NA PHELETSHEDZI.  
 

U ya nga ha ṱhalutshedzo ya mukegulu Vho Mutshekwa vha Tshakuma u pfhunda ha 

muselwa na pheletshedzi nga murahu ha u vhingwa hune zwa fhedza maḓuvha u ya kha 

mararu ri zwi vhona zwi tshi bvelela kha mbingano nga mvelele ya Tshivenḓa. Ha ya maitele 

kha mvelele ya Tshikhreste ha bveleli saizwi a tshi vhonala u nga ndi u tambudzwa ha 

khomba u ya nga mvelele ya Tshikhreste. Nga ḓuvha ḽa vhuṋa vha a bviswa nḓuni ha itwa 

zwoṱhe zwi fanaho na u ḓodzwa luvhundi hune muselwa a fhedza vhege o khurumela a tshi 

shuma o ralo o khurumela. Kha gaḓa ḽoṱhe ḽa u pfhunda vha vha vha tshi khou ita mishumo 

i fanaho na u shula, u sinḓa na miṅwevho. Nga u ralo, vhananyana vha pheletshedzi vha 

vha vha tshi khou guda vho u sinḓa, u shula, na u losha zwine zwa vha vhutsilu (zwikili) 

vhune ha ḓo vha thusa musi vha tshi vha na miṱa yavho.  

 

5.16. MUFARO WA KHOMBA.  
 

Mukegulu Vho Luritha kha ṱhoḓisiso iyi vho ṱalutshedza uri muselwa a tshi malwa nga 

mvelele ya Tshikhreste ha ṱuwi na mufaro sa zwine ra zwi vhona kha mvelele ya Tshivenḓa. 

U ya nga ṱhalutshedzo yo itwaho nga mukegulu Vho Luritha kha ṱhoḓisiso iyi mufaro une 

muselwa a ṱuwa nawo u vha wo longelwa tshitemba tsha u ṱalutshedza tshiimo tsha 

Mufumakadzi kha u sumbedza uri muselwa wavho ha ngo silinga kana u tshinywa saizwi 

tshi tshi vha tshi songo phulwa. Kha mvelele ya Tshikhreste maitele aya ha ho, khomba i 

malwa hu songo vhuya ha sedzwauri yo vha yo no vhuya ya ḓidzhenisa kha zwa vhudzekani 

kana u tshinywa naa. Maitele aya u ya nga mvelele ya Tshivenḓa ndi a ndeme saizwi tshiimo 

tsha muselwa tshi tshi sala tshi khagala kha vhakwasha zwine zwa ḓisa fulufhelo ḽa vhuḓi 

ḽa uri ṅwana wavho o mala mufumakadzi wa vhuḓipfhari na mikwa ya vhuḓi.  

 

5.17. MUSELWA U FHIWA MUTHU WAWE.  
 

Mukegulu Vho Munzhedzi kha ṱhoḓisiso iyi vha ṱalutshedza uri maitele ane mvelele ya 

Tshivenḓa ya a shumisa kha u fha muselwa muthu ane vhe ndi mme awe, zwi ḓisa u 

phambano tshoṱhe na zwine mvelele ya Tshikhereste ya itisa zwone. U ya nga mvelele ya 

Tshivenḓa musi pheletshedzi dzo no ṱuwa, muselwa a tshi sela u fhiwa mme ane a ḓo resha 

khae maṱanzu. Zwithu zwi fanaho na u ṱamba, u fhedza u ṱamba na musi o pfhukwa u ḓi 

vhudza onoyo mme awe. Mme uyu u ya nga zwe Vho Munzhedzi vha ṱalutshedza zwone 

kha ṱhoḓisiso iyi u vha e muhadzinga wa mazwale kana mufumakadzi wa khotsimuhulu. 

Maitele ayo ro sedza kha mvelele ya Tshikhreste ha ho saizwi muselwa a tshi ṱalutshedza 

munna wawe tshiṅwe na tshiṅwe saizwi hu tshi tou vha bannda na vhurukhu hune ha si vhe 

na muthu vhukati a no vha tshimbidzela mafhungo.  

 

5.18. U SHULULA ṄWEDZHI. 
 

U ya nga mvelele ya Tshivenḓa muselwa o no dzulanyana afho muṱani nga murahu ha u 

vhingwa, vha vhuhadzi vha a mu ruma hayani na ṅwana vha ri kha thome u ya hayani a 

dzule vhege mbili kana tharu vha tshi khou mu laya. Maitele aya a vhidzwa u pfhi ndi u 

shulula vhuṅwedzhi zwine zwi si vhe hone kha mvelele ya Tshikhreste. U sa itwa ha maitele 

aya kha mvelele ya Tshikhreste zwi kundisa muselwa u wana ndayo yo fhelelaho kha 

matshimbidzele a muṱa na u kona u imedzana na khaedu dzo livhanaho nae sa mubebi. U 

ya nga ha mvelele ya Tshivenḓa a tshi vhuya u vhuya na mifaro ya vhukhopfhu na nḓuhu 

kana tshenetsho tshine vha vha natsho. Maitele aya a u ṋekana zwifhiwa izwi zwi khwaṱhisa 

vhushaka na u funana ha vhomakkhulu na mukwasha zwa ṋaṋisa u funana ha muselwa na 

munna wawe zwine ra si zwi vhone kha mvelele ya Tshikhreste. Ha vhuya ha vhingwa zwo 

fhela a hu tshe na na ndayo dzine dza itwa na u ṋekana zwifhiwa a hu tsha itwa.  

 

5.19. U PFHUKWA HA MUSELWA.  
 

Matshimbidzele a u ḓivhadza fhungo ḽa u pfhukwa ha muselwa kha mvelele idzi mbili a 

fhambana vhukuma. U ya nga mvelele ya Tshikhreste muselwa arali o pfhukwa u 

ṱalutshedza munna wawe, mazwale a hu na na tshine vha ṱalutshedzwa, vha tou vhona nga 

mihwalo yo hwalwalo. U pfhukwa ha muselwa u ya nga mvelele ya Tshivenḓa muselwa u 

ṱalutshedza vhaḽa mme vhe a fhiwa vhone vha swikisa mafhungo kha vhomazwale khathihi 

na munna wawe, ha konaha u ḓivhadzwa vhabebi vhawe. Henefha kha maitele a mvelele 

ya Tshivenḓa muselwa arali o pfhukwa u a itiswa zwiṅwe zwa zwithu u fana na u sa ḽa 

makumba saizwi vha tshi tenda kha uri u ḓo beba ṅwana a si na mavhudzi. Maitele aya a 

hanedzana tshoṱhe na mvelele ya Tshikhreste saizwi hu si na u ilela zwiṅwe zwa zwiḽiwa sa 

zwine ra vhona kha mvelele ya Tshivenḓa. U ya nga mvelele ya Tshivenḓa muselwa u 

dovha hafhu a iledzwa zwithu zwi fanaho na u sa shuma dzunde, u sa khotha kana u losha 

vhathu na u sa onesa muthu a tshi ṱuwa ngauri vha tenda kha ḽa uri a nga huma nḓila.  

 

5.20. NDAYO NA U FUNZWA MILAYO YA VHUHADZI.  
 

Mufumakadzi arali o vhingwa muṱani u dzula na mazwale vha tshi mu funḓedza milayo ya 

henefho muḓini u swika a tshi vha na ṅwana u ya nga mvelele ya Tshivenḓa, ngeno u ya 

nga mvelele ya Tshikhreste zwi songo ralo ngauri muṱhannga a vhuya a mala u ṱoḓa 

tshitentsi tshawe hune vha ya u dzula vhe vhavhili. Ndayo na u funzwa milayo ya vhuhadzi 

a zwi ho saizwi hu si na muthu muhulwane sa mme a no ṋetshedzwa ene kana mazwale. 

Milayo hu shuma yavho afho muṱani lune musi vha tshi ṱangana na thaidzo ha vuwa khani 

dzi sa takuwiho zwine zwa swikisa kha ṱhalano na mabulayano. 

 

5.21. U MALANA HA MUZWALA NA MUZWALA. 
 

Tshiṅwe tsha zwithu zwi fhambanyaho mvelele ya Tshivenḓa na ya Tshikhreste ndi u 

malana ha muzwala na muzwala, vhana vha makhadzi na malume vha malofhani zwine ra 

zwi vhona kha mvelele ya Tshivenḓa fhedzi, ngeno kha mvelele ya Tshikhreste zwi si ho. U 

ya nga mvelele ya Tshivenḓa ṅwana wa muṱhannga u fanela u mala ṅwana wa khomba wa 

malume wawe saizwi hu na kuhumbulele kwa uri avha vhavhili vha vha vhe na vhushaka 

ho vhofhekanywaho nga mme na malume. Maitele aya a u malana ha muzwala na muzwala 

ha vhonali khathihi na u kombetshedza uri ṅwana wa muṱhannga u kombetshedzea u mala 

ṅwana wa malume wawe u ya nga mvelele ya Tshikhreste. 

 

5.22. U MALWA HA MUTSINDA. 
 

Maitele a u mala mutsinda u ya nga mvelele ya Tshivenḓa ha ṱanganedzei sa zwine ra zwi 

vhona musalauno hune muṱhannga a mala mutsinda ha si vhe na tsho khakheaho zwo 

ṱuṱuwedzwa nga mvelele ya Tshikhreste. U sa tendela maitele a u mala mutsinda, Vhavenḓa 

vho vha vha tshi ofha u sokou tanganelana na tshaka dzisili. Van Warmelo na Phophi 

(1948:27) vha tshi tika uyu muhumbulo vha ri: “The main reason for avoiding non-relatives 

was the fear of becoming connected to evil persons, wizards, thieves and members of 

hostile tribes”. Izwi zwi amba uri muhumbulo muhulwane wa u thivhela u malana na 

vhatsinda vho vha vha tshi ofha u ḓibaḓekanya na vhathu vhavhi, vhaloi, mafobvu, 

maḓabaḓaba na vhathu vha lwalaho malwadze are khombo na miraḓo ya tshaka dza 

zwiomaṱhoho. 

 

5.23. U DZEKISANA NGA TSHA MUTHATHE.  
 

Mvelele ya Tshivenḓa i a tendela maitele a u dzekisana nga tsha muthathe ngeno mvelele 

ya Tshikhreste i sa imi na maitele aya. U ya nga maitele aya mukomana na vharathu musi 

vha tshi kundwa wa u vha dzekisa vha vho ita mulanga wa u farisana u mala. Henefha vha 

ita muthathe vha shuma, vha wana kholomo dzo linganaho vha dzekisa mukomana. Nga 

vhuya vha dovha vha shuma vha wana thundu vha dzekisa murathu o tevhelaho nga u ralo, 

u vhuya u swika vha tshi ṱangana vhoṱhe nga vhafumakadzi.  

 

5.24. U SUṄWA MIDZIMU MUSI KHOMBA I TSHI VHINGWA  
 

Maitele a mvelele ya Tshivenḓa a khwaṱhisedza u suṅwa ha vhadzimu musi khomba i tshi 

vhingwa ngeno mvelele ya Tshikhreste i sa imi na aya maitele saizwi vhakhreste vha tshi 

tenda kha thabelo na phaṱhutshedzo dzi no itwa musi vhana vhavho vha tshi vhingana. U 

ya nga ha maitele aya a mvelele ya Tshivenḓa midzimu ya vhomakhulukuku i a phaselwa 

nga mpambo ya ḓivhiswa zwauri ṅwana u khou ṱuwa afha muḓini.  

 

5.25. MISHUMO NA KUDZULELE KWA VHAFUMAKADZI 
 

Mvelele ya Tshivenḓa u ya nga ṱhalutshedzo dzi bvaho kha vhakalaha na vhakegulu vho 

fhambanaho, mufumakadzi vhukuma ndi a hulisaho munna wawe kha zwoṱhe, ngeno 

mvelele ya Tshikhreste i tshi simesa ḽa uri vhoṱhe munna na mufumakadzi vha tshi tea u 

hulisana kha zwoṱhena zwauri Bivhili i amba uri munna ndi thoho ya muḓi. Nga iṅwe nḓila 

munna a si ene e oṱhe a teaho u huliswa nga mufumakadzi wawe, munna na ene vho u tea 

u hulisa mufumakadzi wawe kha zwoṱhe. Nga mvelele ya Tshivenḓa munna u vhidzwa nga 

madzina a vhana vhawe ngeno nga mvelele ya Tshikhreste munna kana mufumakadzi a 

tshi vhidzwa nga madzina awe. Tsumbo: Inwi ‘Jimmy’, ngeno u ya nga nvelele ya Tshivenḓa 

mufumakadzi a tshi vhidza munna wawe nga uri “vhone”. U ya nga mvelele ya Tshivenḓa 

musi mufumakadzi a tshi amba munna wawe a siho u tea uri vha muṱani wanga kana vhaṋe 

vhanga ngeno nga mvelele ya Tshikhreste mufumakadzi a tshi vhidza munna wawe a tshi 

ri ‘ene’. Nga mvelele ya Tshivenḓa mufumakadzi a tshi fhira hune munna a vha hone a tshi 

khotha mashuvho ngeno nga mvelele ya Tshikhreste a sa khothi mashuvho a tshi tou 

difhirela zwawe a nga ha vhoni tshithu. Nga mvelele ya Tshivenḓa mufumakadzi a tshi ṱoḓou 

dzula a tshi thoma a losha ngeno nga mvelele ya Tshivenḓa a tshi ḓidzulela a songo vhuya 

a thoma a losha.  

 

5.26. VHULANGI NA VHUḒIFHINDULELI HA MUNNA KHA MUFUMAKADZI  
 

U ya nga mvelele ya Tshivenḓa sa zwine vhunzhi ha vhakalaha na vhakegulu vha 

ṱalutshedza zwone, munna ndi ene a langaho zwa kudzulele kwa mufumakadzi, mikhwa 

yawe na mitshimbili yawe ngeno u ya nga mvelele ya Tshikhreste zwi songo ralo. U ya nga 

mvelele ya Tshikhreste munna kana mufumakadzi u a kona u fara lwendo lu kene hu songo 

thoma ha vha na ṱalutshedzo na u tendelana ha avho vhavhili. U ya nga mvelele ya 

Tshivenḓa mufumakadzi u tea u thoma a wana thendelo ya u nga ḓiwana a tshi khou fara 

lwendo lufhio na lufhio. Munna huṅwe a nga lamba arali hu na zwikundisi, munna ndi ene 

mukaidzi wa mufumakadzi arali zwine a ita zwi sa ḓivhalei. Vhuthsinyi hoṱhe ha ngomu 

hayani ha u sa funa u shuma, vhuaḓa na vhutsha u laṱiswa nga munna wawe ngeno nga 

mvelele ya Tshikhreste mafhungo oṱhe a elanaho na u kaidza kana u laṱiswa zwi tshi itwa 

nga vhafunzi kana vhashumelavhapo.  

  

5.27. U MALANA NA MUTHU ANE WA MU FUNA.  
 

Mvelele ya Tshikhreste i tendela maitele ane muthu a malana na muthu ane wa mu funa 

ngeno mvelele ya Tshivenḓa i tshi tendela maitele a u malana na ufhio naho a sa funi. U ya 

nga mvelele ya Tshivenḓa vhabebi vha vhuya vha tendelana na vha muṱa wa muṱhannga 

zwo fhela khomba a i na u hanedzana na iyo thenndelano. U ya nga mvelele ya Tshikhreste 

ayo maitele a dzhiiwa hu u tsikeledza siani ḽa mbeu vhunga khomba na yone i tshi tea u 

malwa nga muṱhannga ane ya mu funa hu si u funelwa nga vhabebi sa zwine ra zwi vhonisa 

zwivhonisa zwone u ya nga mvelele ya Tshivenḓa.   

 

5.28. U VHIGA  

U ya nga mvelel ya Tshikhreste ṅwana a tshi ṱuwa muṱani musi a tshi vhingwa hu rambya 

mashaka oṱhe na vhatsinda, ha itwa tshimima tshine tsha ṱhavhelwa na mbudzi na kholomo, 

ha ingwa na u regwa na mahalwa na zwinwiwa zwa tshaka dzo fhambanaho. Maitele aya 

kha mvelele ya Tshivenḓa ha itwi saizwi vha tshi ri ndi u rambela ṅwana wavho vhuloi na 

madambi. Vha vhidzwaho ndi vhomakhadzi na mashakanyana mahulwane a tsini, uri vha 

ḓe u vhona ṅwana a tshi ṱuwa muṱani nahone ndi zwa vha muṱa fhedzi a si zwa vha shango 

ḽoṱhe, vha tshi ṱuwa vha bva muḓini vhusiku vha sa vhonwi nga muthu, shango ḽoṱhe ḽa vuwa 

ḽi tshi kanuka nga matsheloni ḽi tshi pfha u pfhi musidzana mukene o vhingwa.  

 

5.29. VHULOI NA MADAMBI 
 

U ya nga mvelele ya Tshivenḓa vhunzhi ha vhakalaha na vhakegulu zwo ingwa na nga 

nḓivho ya vhomaine vha ṱalutshedza uri musi mufumakadzi vha tshi vhona a tshi kundwa u 

vha na vhana vha humbulela uri a nga vha o tshivhiwa nga muṅwe ngae. Musi ri tshi sedza 

kha mvelele ya Tshikhreste maitele aya na khumbulelo idzo a dzi vhi hone saizwi vha na 

lutendo lwa uri ṅwana ndi tshifhiwa tshi bvaho ha Mudzimu na zwa  uri u vhona khonadzeo 

dza u vha na vhana vha tshi zwi kumedzela madoketela hu si vhomaine sa zwine ra zwi 

vhonisa zwone kha mvelele ya Tshivenḓa.  

Van Warmelo (1967:278) a tshi tika mihumbulo iyo u ṱalutshedza vhuloi na madambi nga 

nḓila i ṱevhelaho:  

“Hu na huṅwe hune mbebo ya mufumakadzi ya kundiswa nga madambi a bvaho kha vhanna 

vhawe vha ḓaka kana vhaṅwe vhaṱhannga vhe a vhuya a ḓavhulana navho kale vha vho 

mu tshivha nga u vho funa muṅwe munna wa thungo.  

 

5.30. KHAEDU YA MIDZIMU YA VHOMAKHULU KHA U KUNDISA MBEBO.  
 

U ya nga mvelele ya Tshivenḓa zwi tshi ṱalutshedzwa nga vhunzhi ha vhakalaha na 

vhakegulu, midzimu ya vhamakhulu i a kundisa mbebo ngeno hu uri mvelele ya Tshikhreste 

maitele aya na khumbulelo iyi i si ho saizwi na henefho miṱa ya mvelele ya Tshikhreste vha 

sa tendi kha aya maitele na kuhumbulele ukwu. Vhudzuloni ha u kwamana na vhomaine 

vha a gwadama vha rabela Mudzimu khotsi uri a vule nḓila vhana vha vhe hone kana vha 

kwamana na madokotela. Henefha kha u humbulela uri o fanwa nga midzimu ya 

vhomakhulu awe, vhahulwane vha muṱa wa hawe zwihulu vhomakhadzi vha a phasela uyo 

mufumakadzi a kona u ṋewa mishonga ya u mu lafha uri ṋowa yawe i fare.  

Tan na Jacobs (1991:141) vha tikedza Van Warmelo (1967) kha ḽa tshivhangi itshi tsha 

vhuvhili tsha midzimu ya vhomakhulu sa “Unexplained infertility”. Izwi zwi amba u sa beba 

zwi sa ṱalutshedzei. 

 

5.31. MAGUMO  
 

Ndima iyi yo kona zwavhuḓi u bvisela khagala tsenguluso ya mawanwa a ṱhoḓisiso ho 

sedzwa zwithu zwi no itwa kana u sa itwa kha u lugisela mbingano dza vhaswa u ya nga 

mvelele ya Tshivenḓa na ya Tshikhreste zwine zwa khwaṱhisa kana u ḓisa ṱhalano kha 

mbingano dzavho. Kha ndima iyi zwo bviselwa khagala uri hu na maga ane a khwaṱhisa 

mbingano ho sedzwa mvelele ya Tshivenḓa na ya Tshikhreste. Ndi henefha he tsenguluso 

ya mawanwa a ṱhoḓisiso ya itwa ho sedzwa masiandaitwa a vhangwaho nga ṱhalano kha 

vhanna, vhafumakadzi na vhana. 

NDIMA YA VHURATHI: MAṄWELEDZO, MAWAṄWA NA THEMENDELO 

 

6. MARANGAPHANḒA  
 

Ndima iyi ya vhurathi ndi nyangaredzo ya mushumo woṱhe u re kha ṱhoḓisiso iyi. Yone yo 

fara maṅwaledzo, mawanwa na themendelo ya ṱhoḓisiso. Tshipikwa tshihulwane ndi u 

bvisela khagala zwe ṱhoḓisiso iyi ya swikela zwone.  

 

6.1. MANWELEDZO  
 

Mafhungo a ṱhoḓisiso iyi o dzula nga nḓila i tevhelaho: 

 

Ndima iyi ya u thoma ndi he ṱhoḓisiso ya bvisela khagala nga ha uri mbingano ndi mini ya 

dovha hafhu ya bvisela khagala ndivho ya ṱhoḓisiso, zwipikwa, ngona dza ṱhoḓisiso, 

ṱhambulo, ndeme ya ṱhoḓisiso, mvelokhumbulelwa ya ṱhoḓisiso na reshinaḽe. 

  

Ndima iyi ya vhuvhili i bvisela khagala zwine mbingano na ṱhalano zwa amba zwone u ya 

nga hune vhaṅwali na vhaṱoḓisisi vho fhambanaho vha amba na u ṱalutshedza. Ndima iyi i 

dovha hafhu u bvisela khagala zwivhangi zwa ṱhalano, maga a u fhungudza ṱhalano khathihi 

na masiandaitwa a vhangwaho nga ṱhalano kha munna, mufumakadzi khathihi na vhana 

vha vhathu vho ṱalanaho.  

 

Ndima iyi ya vhuraru yo sedza kha nyolo na ngona dza ṱhoḓisiso dzine dza ḓo shumiswa. 

Kha ndima iyi ho angaredzwa tshivhumbeo tsha ngudo, nyolo ya ṱhoḓisiso, ndivho, 

zwigwada, vhupo, ṱhumbulo, kukuvhanganyele kwa mafhungo, zwishumiswa zwa u 

kuvhanganya mafhungo, phimo, u kwamea ha vhathu, ngudo dza u ranga, tshikalo tsha 

ngudo na manweledzo. Ndima iyi i dovha hafhu ya angaredza khweshenee dza vhathu 

vhoṱhe vho vhudziswaho hu u ṱodou wana mafhungo u ya nga nḓivho yavho malugana na 

mbingano khathihi na ṱhalano. Matshimbidzele a mbingono u ya nga mvelele dza miṱa iyi 

mivhili a sia hu si na ṱhuṱhuwedzo nnzhi kana thukhusa kha u vhanga kana u fhungudza 

ṱhalano miṱani. 

  

Ndima iyi ya vhuna i bvisela khagala netshedzo ya mawanwa a ṱhoḓisiso. Ṋetshedzo iyi ya 

mawanwa a ṱhoḓisiso i kwama zwihulusa vhuvha ha mbingano ya Tshivenḓa ho sedzwauri 

mbingano iyi i vha yo imisa hani, i vhumbwa nga vhathu vhafhio nahone vhangana. 

Ṋetshedzo iyi ya mawanwa i kwama hafhu na vhuvha ha mbingano u ya nga mvelele ya 

Tshikhreste zwine zwa ḓisa phambano khulu vhukati ha miṱa iyi mivhili ho sedzwa 

matshimbidzele a mbingano u ya nga mvelele ya muṱa wonoyo. 

 

Ndima iyi ya vhuṱanu i sumbedza mbambedzo ya mbingano nga mvelele ya Tshivenḓa na 

ya Tshikhreste. Tshipikwa tshihulwane ndi u bvisela khagala phambano ya mbingano nga 

mvelele ya Tshivenḓa na ya Tshikhreste.  Naho kha mvelele ya Tshivenḓa ri so ngo tea u 

shumisa ipfhi mbingano, ri ḓo ḓi sokou ḽi shumisa u itela uri zwi ṱutshelane na kha mbingano 

ya mvelele ya Tshikhreste. Ipfhi mbingano ḽi khou bva kha ḽiiti vhinga na mutshila wa ḽiitana 

wa -ana. Hafha ndi hune ha vha hu tshi khou sumbedzwa nyito ine ya khou bvelela matungo 

oṱhe, hune wa muṱhannga a vha a tshi khou vhinga musidzana na musidzanavho a vha a 

tshi khou vhinga muṱhannga. Heyi nyito i bvelela kha mbingano ya mvelele ya Tshikhreste 

hune muṱhannga a dzhena kha mbingano a na thundu ye vha hawe vha muṋea yone na 

musidzanavho a dzhena kha mbingano e na thundu ye vha hawe vha mu ṋea yone. U bva 

afho vha ṱuwa vho no vha na thundu ine vha nga thoma muḓi wavho ngayo nahone yo no  

Ndima iyi ya vhurathi ndi nyangaredzo ya mushumo woṱhe u re kha ṱhoḓisiso iyi. Yone yo 

fara maṅwaledzo, mawanwa na themendelo ya ṱhoḓisiso. Tshipikwa tshihulwane ndi u 

bvisela khagala zwe ṱhoḓisiso iyi ya swikela zwone.  

 

6.2. MAWANWA  

 

Zwe zwa wanala kha ṱhoḓisiso iyi ndi hezwi: 

• Ṱhoḓisiso iyi yo thusa kha u wanulusa uri Vhavenḓa vha tshimbidzisa hani mbingano 

nga mvelele yavho. Zwo kona u vha khagala uri Vhavenḓa vha tenda kha mbingano ya 

vhanzhi nga mvelele yavho, ine ya vha mbingano ya munna muthihi na vhafumakadzi 

vhanzhi. Vhavenḓa vha dovha vha mala nga ngomu ha lushaka lwa havho hune 

muṱhannga u mala muzwala ṅwana wa malume awe, na vhoṱhe vha ha malume. Arali 

hu musanda, vhana vha makhotsimuṋeṋe vha a maliwa hu u tevhela dzopa kana dzofha 

ḽa vhuhosi na u itela u tsireledza vhuhosi ha muṱa wonoyo. 

• Ṱhoḓisiso iyi yo kona u swikelela u sumbedza vhuvha ha mbingano ya Tshivenḓana na 

ya Tshikhreste.  

•  Ṱhoḓisiso iyi yo kona u bvisela khagala zwivhangi zwa ṱhalano. 

• Ṱhoḓisiso iyi yo kona u bvisela khagala nḓila dzine dzi nga shumiswa u thivhela ṱhalano. 

• Ṱhoḓisiso iyi yo kona u bvisela khagala masiandaitwa ane a vhangwa nga ṱhalano kha 

vhanna, vhafumakadzi na vhana vha vhathu vho ṱalanaho.  

• Ṱhoḓisiso iyi yo kona u bvisela khagala zwine ndayo na ngoma zwa shelisa zwone 

mulenzhe kha vhumatshelo ha miṱa ya vhaswa.  

• Zwo kona u vha khagala uri nga mvelele ya Tshivenḓa mbingano i lugiswa nga vhabebi. 

Afha ndi hune ra wana vhana vha sa ḓinangeli vhanna kana vhafumakadzi, vha tou 

ṱoḓelwa nga vhabebi vhavho kana miraḓo ya tsinitsini ya muṱa sa makhadzi. A hu tou 

vha na murole wa u pfhi ndi wa u malwa, mirole yoṱhe i a malwa, na vhana vha sa athu 

bebya vha a malwa ngauri kha mvelele ya Tshivenḓa vhaṅwe vhana vha bebya vho no 

vha na mahadzi. Hezwi zwo vha zwi tshi itiswa ngauri kale Vhavenḓa vha na maitele a 

u fara tshikuṅwe, ndi u ri vhabebi vha ḽa thundu ya vhaṅwe vha ri vha ḓo lifha nga 

tshikunwe, tshikunwe vha tshi amba ṅwana a sa athu bebya.    

• Zwo dovha zwa vhonala uri nga mvelele ya Tshivenḓa vhabebi vha a lugisela vhana 

vhavho u vhinga na u vhingwa khathihi na u fhaṱa muṱa. Vha vha lugisela mbingano nga 

u vha rubisa kana u vha fumbisa nga ngoma dzo teaho dzine dza lugisela miṱa ya 

matshelo. Vha na zwiimiswa zwa u fumbisa zwo khwaṱhaho vhukuma zwine vha zwi 

shumisa kha u funza vhana vhavho zwa vhutshilo ha muṱani. Hu na ngoma dzine dza 

nga vhusha vhune vhu tshiniwa nga vhasidzana fhedzi. Kha Vhavenḓa a hu na 

musidzana a no tendelwa u vhingwa a so ngo tshina (ipfhi ḽiṅwe ḽine ḽa shumiswa kha u 

amba u fumba ndi u tshina) vhusha. Vhusha vhu gudisa khomba u konḓelela, u dzhia 

ndaela kana ndayo, u ḓivhadza khomba uri yo no lugela zwa vhudzekani na kutshilele 

kwa khomba.   

• Zwo vha khagala uri vhabebi vho vha vha tshi ḓidzhenisa nga nungo dzavho dzoṱhe kha 

mamalo a vhana vhavho hune na mme arali a na thakha o vha a tshi kona u malela 

ṅwana wawe mufumakadzi. Vho vha vha tshi dovha vha ḓidzhenisa na kha u fhaṱa 

vhushaka ha u malelana nga u ita mirula.  

 

• Hu na khaedu dzine mbingano ya Tshivenḓa ya khou ṱangana nadzo ano maḓuvha. Zwe 

zwa wanala ndi zwauri vhabebi maḓuvha ano a vha tsha tou ḓidzhenisa kha u funza 

vhana vhavho zwa vhutshilo ha vhuhadzi nga nḓila ya u vha fumbisa nga mulandu wa 

uri vha vho vhona u fumbisa zwi tshi nga ndi nḓila ya u tambudza na u tsikeledza 

vhaswa, zwihulwane vhasidzana. U ya nga ha mawanwa, vhabebi vho no vhea 

fhulufhelo ḽavho kha pfhunzo, kereke khathihi na kha radio na theḽevishini zwine na 

zwone a zwi khou kona u fusha ṱhoḓea dzine vhaswa vha vha nadzo.  

• Ṱhoḓisiso iyi yo dovha hafhu ya bvisela khagala mbingano nga mvelele ya Tshikhreste 

hune mbingano ya u malwa ha vhafumakadzi vhanzhi nga munna muthihi ya vha yo 

iledzwa sa ndaela i bvaho kha maṅwalwa makhethwa a Bivhili.   

• Mishumo ya hayani a si ya vhafumakadzi vhe vhoṱhe vhanna na vhone vha fanela u 

thusa hayani zwi hone. Vhanna vha fanela u bika, u kuvha na u lela vhana.  

• Zwauri ṱhoho ya muḓi ndi munna zwi fanela u fhela. Munna na mufumakadzi vha fanela 

u vha na vhupfhiwa vhu no eḓana. 

• Arali hu sa wanali vhana muḓini mulandu u so ngo hwedzwa mufumakadzi lune a vhuya 

a pandelwa. 

• Munna na mufumakadzi vha so ngo malana hu u itela vhana, kha vha malane nge vha 

funana. Arali vhana vha vha hone, ndi mashudu a Mudzimu, arali vhana vha sa vha hone 

na zwone kha vha zwi ṱanganedze nga zwanḓa zwivhili. 

• Dzekiso (lumalo) kha ḽi fe vhafumakadzi na vhanna vha tevhela, “thyiori ya feminist” vha 

ri izwi zwi nga musi hu tshi khou rengiswa kholomo. 

• Zwa u vhidza mufumakadzi ‘mrs’ kana ‘miss’ na zwone hu pfhi zwo khakhea vhunga zwi 

na tshiṱalula tsha u sumba uri mufumakadzi mukene o maliwa kana ho ngo maliwa. 

Hezwi hu pfhi ndi tshiṱalula ngauri vhanna, vho mala kana a vho ngo mala, vha reshwa 

nga ‘mr’ ndi ngazwo ano maḓuvha ri tshi wana vhafumakadzi vha tshi vho sokou ḓivhidza 

fhedzi ‘ms’. 

6.3. THEMENDELO DZA ṰHOḒISISO 

  

Nga murahu ha musi muṱoḓisisi o ita ṱhoḓisiso yawe o sedza mawanwa, u themendela zwi 

tevhelaho:  

 

• Themendelo ya u thoma musi ro sedza mawanwa a ṱhoḓisiso iyi ndi ya u ri vhabebi vha 

tea u dzhenelela mbinganoni dza vhana vhavho u itela u thivhela ṱhalano dzine ra khou 

dzi vhona musalauno.  

  

• Themendelo iṅwe ndi i livhiswaho kha vhabebi i tsivhudzaho vhabebi uri “u ṅala tshau 

ndi u ḽaṱa”, mubebi u ḓo ḓi dzula e mubebi ngeno ṅwana a tshi ḓo ḓi dzula e ṅwana. 

Vhabebi vha so ngo tenda u dzhielwa vhuimo havho nga vhana. Vhana a vha na 

mulandu wa u xedza mvelele ngauri vhone vha tou i pfhukiselwa nga vhabebi. Vhabebi 

kha vha vhuelele kha mushumo wavho, vha vhe tshipiḓa tsha miṱa yavho na ya vhana 

vhavho sa zwiḽa mulovha. Naho ho no vha na tshanduko nnzhi dza tshifhinga, vhuimo 

ha vhabebi a vhu koni u imelwa tshoṱhe nga tshanduko dzine dza nga pfhanelo dza 

muthu, ndayotewa ya shango na zwiṅwe zwinzhi.  

   

• Sa zwine vhabebi vha sumbedza u vha na fhulufhelo kha zwikolo zwenezwo themendelo 

iṅwe i khou livhiswa kha vhadzudzanyi vha pfhunzo dzi funzwaho zwikoloni, uri pfhunzo 

ya zwa kumalele (mbingano) kha i funzwe zwikoloni, vhana vha lingiwevho khayo.  

 

• Themendelo iṅwe ine ya khou itwa i khou livhiswa kha misanda na khoro uri ndi vhone 

phangami dza u vhulunga mvelele. Zwenezwo kha vha ṱuṱuwedzane na vhalanda 

vhavho vha sedzuluse ngoma dza Tshivenḓa uri zwine zwa nga laṱiwa na zwine zwa 

nga sala zwo fariwa ndi zwifhio. Sa tsumbo, hu nga laṱiwa zwa u tsikeledzwa ha vhathu, 

u fumbisa sa nḓila ya u tambudzwa.  

 

• Vhavenḓa sa lushaka, kha vha dovhe vha ḓiṱole siani ḽa mvelele ya kumalele kwavho. 

Kha vha sedze uri ko khakhea ngafhi hune vha khou ri haya maitele a a dina a vhonala 

a tshi fanela u sudzuluselwa kule sa u malisa vhutshie na vhana vha sa athu bebya. 

Mbudziso ndi ya uri zwino ngauri vho laṱa mvelele yoṱhe, vho i vhumbela nga mini? 

Zwenezwo Vhavenḓa kha vha lingedze u tevhedza mvelele yavho vha si ṱanganyise na 

mvelele dza dziṅwe tshaka ngauri mvelele yavho i vha ita zwine vha vha zwone.  

 

• Ṱhoḓisiso iyi i themendela uri lushaka luṅwe na luṅwe lu tea u guda kha tshenzhemo ya 

vhavhudziswa na u fhaṱuwa kha u pfhesesana kha vhushaka havho.  

 

• Muṱoḓisi u dovha hafhu u themendela uri vhashumelavhapo vha fanela u bveledza 

zwigwadathusedzi zwa vhathu vha re miṱani yavho na zwauri zwigwada izwo zwi tea u 

vha zwo rafhuwaho u fhirisa u sedzana na thandululo ya khuḓano, na u gudisa vhathu 

vha re miṱani yavho, na u gudisa vhathu vha re miṱani yavho ha uri vha nga dzula hani 

tshifhinga tshilapfhu vhoṱhe.  

 

• Muṱoḓisisi u dovha hafhu a themendela uri vhaṱoḓisisi vha ḓaho vha tea u ita ṱhoḓisiso 

nga ha vhushaka na miṱa, u mala na u maliwa saizwi musalauno vhathu vha tshi ṱala 

kha luṱa lwa mathomo a muṱa wavho. Vhaṱoḓisisi vha tea u lavhelesa nga maanḓa kha 

zwivhangi na thandululo u itela u bveledza mafhungo o ṱanḓavhuwaho nga ha zwithu 

zwi shelaho mulenzhe kha u kwashekanya miṱa.  

 

• Hu tea u vha na senthara dza u pfhumbudza vhaswa nga ha mbingano. 

